

МОНГОЛ УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ 

Монгол Улсын Их Хурлын 2016 оны намрын ээлжит чуулганы 
11 дүгээр сарын 17-ны өдөр /Пүрэв гараг/-ийн 

нэгдсэн хуралдааны гар тэмдэглэл 
 
            Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 
 
            Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 10 цаг 35 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Чөлөөтэй: Х.Баделхан, Б.Баттөмөр, Ц.Гарамжав, З.Нарантуяа, Г.Тэмүүлэн, Н.Учрал, Н.Цэрэнбат, С.Чинзориг, Ж.Эрдэнэбат;
           Эмнэлгийн чөлөөтэй: Ч.Улаан;
           Тасалсан: Ж.Батзандан, Д.Гантулга, С.Жавхлан, Б.Наранхүү, Н.Номтойбаяр, О.Содбилэг, Б.Чойжилсүрэн, Б.Энх-Амгалан, С.Эрдэнэ, Д.Эрдэнэбат;
           Хоцорсон: С.Батболд -51 минут, Н.Оюундарь -49 минут, Д.Цогтбаатар -1 цаг 17 минут.
 
Нэг. Хүний эрхийн Үндэсний Комиссын гишүүнийг томилох тухай
 

           Хэлэлцэж буй асуудалтай холбогдуулан Хүний эрхийн Үндэсний Комиссын гишүүнд нэр дэвшигч Ж.Бямбадорж оролцов. 
 
           Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.
 
         Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ж.Ганбаатар танилцуулав. 
 
           Байнгын хорооны санал, дүгнэлт болон нэр дэвшигчтэй холбогдуулан Улсын Их Хурлын гишүүн О.Баасанхүү, Л.Болд нар үг хэлэв.

М.Энхболд: -Байнгын хорооны саналаар Хүний эрхийн Үндэсний Комиссын гишүүнээр Ж.Бямбадоржийг томилохыг дэмжье гэсэн санал хураалт явуулъя. 
 
Зөвшөөрсөн:            48
          Татгалзсан:                 2
          Бүгд:                          50


96.0 хувийн саналаар дэмжигдлээ.

Хүний эрхийн Үндэсний Комиссын гишүүнээр томилох саналыг хуралдаанд оролцсон гишүүдийн олонхийн саналаар дэмжсэн тул “Хүний эрхийн Үндэсний Комиссын гишүүнээр томилох тухай” Улсын Их Хурлын тогтоол батлагдсанд тооцов.

Улсын Их Хурлын дарга М.Энхболд Хүний эрхийн Үндэсний Комиссын гишүүнээр томилох тухай Улсын Их Хурлын тогтоолын эцсийн  найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /10:49/

Хүний эрхийн Үндэсний Комиссын гишүүнээр дахин томилогдсон Ж.Бямбадорж Улсын Их Хурлын чуулганы хуралдаанд үг хэлэв.

Уг асуудлыг 10 цаг 50 минутад хэлэлцэж дуусав.

Улсын Их Хурлын дарга М.Энхболд энэ долоо хоногт төрсөн өдөр нь тохиож байгаа Улсын Их Хурлын гишүүн М.Оюунчимэгт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв. 
           Хоёр. Үндсэн хуулийн цэцийн гишүүнийг томилох, чөлөөлөх тухай
           Хэлэлцэж буй асуудалтай холбогдуулан Үндсэн хуулийн цэцийн гишүүнд нэр дэвшигч Д.Одбаяр оролцов.
 
            Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, референт П.Хулан нар байлцав.

Үндсэн хуулийн цэцийн гишүүнд нэр дэвшигчийн талаархи танилцуулгыг Улсын Их Хурлын дарга М.Энхболд, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Ганболд нар танилцуулав.

Нэр дэвшигч болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Х.Болорчулуун, О.Баасанхүү, Л.Оюун-Эрдэнэ, Д.Лүндээжанцан нар үг хэлэв.

М.Энхболд: -Байнгын хорооны саналаар Д.Одбаярыг Үндсэн хуулийн цэцийн гишүүнээр томилох саналыг дэмжье гэсэн санал хураалт явуулъя. 
            Зөвшөөрсөн:         48  
            Татгалзсан:             2
            Бүгд:                       50  
            96.0 хувийн саналаар дэмжигдлээ.

Үндсэн хуулийн цэцийн гишүүнээр томилох саналыг хуралдаанд оролцсон гишүүдийн олонхийн саналаар дэмжигдсэн тул “Үндсэн хуулийн цэцийн гишүүнээр томилох тухай” Улсын Их Хурлын тогтоол батлагдсанд тооцов.

Улсын Их Хурлын дарга М.Энхболд Үндсэн хуулийн цэцийн гишүүнээр томилох тухай Улсын Их Хурлын тогтоолын эцсийн  найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /11:16/

М.Энхболд: -Үндсэн хуулийн цэцийн гишүүний бүрэн эрхийн хугацаа нь дуусгавар болсон П.Очирбатыг чөлөөлөх тухай Улсын Их Хурлын тогтоолын төслийг баталъя гэсэн санал хураалт явуулъя. 
           Зөвшөөрсөн:          44 
           Татгалзсан:              7
           Бүгд:                       51
           86.3 хувийн саналаар тогтоол батлагдлаа.

Улсын Их Хурлын дарга М.Энхболд Үндсэн хуулийн цэцийн гишүүнээс чөлөөлөх тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /11:18/

Уг асуудлыг 11 цаг 18 минутад хэлэлцэж дуусав.

Гурав. Элчин сайд нарыг эгүүлэн татах, тохоон томилох тухай
           

Хэлэлцэж буй асуудалтай холбогдуулан Монгол Улсын Ерөнхийлөгчийн Гадаад бодлогын зөвлөх Л.Пүрэвсүрэн, Гадаад харилцааны сайд Ц.Мөнх-Оргил, Гадаад харилцааны яамны Төрийн захиргааны удирдлагын газрын захирал Н.Анхбаяр, Консулын газрын захирал Я.Ариунболд, нэр дэвшигч Д.Билэгдорж, З.Чинтүшиг, Г.Баттунгалаг, Р.Болд, О.Оч, Н.Наранбат, Д.Батсайхан, М.Энхсайхан, С.Баяр, Л.Баттулга нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат, референт Д.Түвшинбилэг нар байлцав.

Монгол Улсын Ерөнхийлөгчийн саналыг Ерөнхийлөгчийн Гадаадын бодлогын зөвлөх Л.Пүрэвсүрэн, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Ж.Энхбаяр нар танилцуулав.

Ерөнхийлөгчийн санал болон Байнгын хорооны санал, дүгнэлттэй холбогдуулан Улсын Их Хурлын гишүүн Ө.Энхтүвшин, Л.Болд, Ж.Ганбаатар, М.Оюунчимэг нарын тавьсан асуултад Гадаад харилцааны сайд Ц.Мөнх-Оргил, нэр дэвшигч С.Баяр, М.Энхсайхан, Р.Болд, Д.Билэгдорж, О.Оч, Н.Наранбат, Г.Баттунгалаг, Д.Батсайхан, З.Чинтүшиг, Л.Баттулга нар  хариулж, тайлбар хийв.

Улсын Их Хурлын гишүүн О.Баасанхүү, Ц.Даваасүрэн, Х.Болорчулуун, Д.Тэрбишдагва, Б.Жавхлан, Г.Занданшатар, Ж.Ганбаатар, Л.Оюун-Эрдэнэ, Б.Пүрэвдорж, Т.Аюурсайхан нар үг хэлэв.

Байнгын хорооны саналаар Элчин сайд нарыг эгүүлэн татах асуудлаар санал хураалт явуулав. 

М.Энхболд: -Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт Элчин сайд Доржийн Энхбат, Монгол Улсаас Кувейт Улсад суугаа Онц бөгөөд Бүрэн эрхт Элчин сайд Содномын Энхбат, Монгол Улсаас Бүгд Найрамдах Австри Улсад суугаа Онц бөгөөд Бүрэн эрхт Элчин сайд Гунаажавын Батжаргал, Монгол Улсаас Бүгд Найрамдах Турк Улсад суугаа Онц бөгөөд Бүрэн эрхт Элчин сайд Бадамдоржийн Батхишиг, Монгол Улсаас Бельгийн Вант Улсад суугаа Онц бөгөөд Бүрэн эрхт Элчин сайд Хишигдэлгэрийн Даваадорж, Монгол Улсаас Бүгд Найрамдах Чех Улсад суугаа Онц бөгөөд Бүрэн эрхт Элчин сайд Дорждамбын Зүмбэрэллхам, Монгол Улсаас Бүгд Найрамдах Болгар Улсад суугаа Онц бөгөөд Бүрэн эрхт Элчин сайд Лхамсүрэнгийн Дүгэржав, Монгол Улсаас Шведийн Вант Улсад суугаа Онц бөгөөд Бүрэн эрхт Элчин сайд Зоригийн Алтай, Монгол Улсаас Их Британи, Умард Ирландын Нэгдсэн Вант Улсад суугаа Онц бөгөөд Бүрэн эрхт Элчин сайд Нархүүгийн Тулга, Монгол Улсаас Бүгд Найрамдах Казахстан Улсад суугаа Онц бөгөөд Бүрэн эрхт Элчин сайд Жагирын Сүхээ нарыг  тус тус эгүүлэн татах саналыг дэмжье гэсэн санал хураалт явуулъя. 
          Зөвшөөрсөн:         46
          Татгалзсан:             3
          Бүгд:                      49


93.9 хувийн саналаар дэмжигдлээ.

М.Энхболд: -Байнгын хорооны саналаар Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт Элчин сайдаар Дашийн Билэгдоржийг томилох тухай саналыг дэмжье гэсэн санал хураалт явуулъя. 
           Зөвшөөрсөн:          48
           Татгалзсан:              1
           Бүгд:                       49


98.0 хувийн саналаар дэмжигдлээ.

Монгол Улсаас Кувейт Улсад суух Онц бөгөөд Бүрэн эрхт Элчин сайдаар Зоригтын Чинтүшигийг томилох тухай саналыг дэмжье гэсэн санал хураалт явуулъя. 
           Зөвшөөрсөн:         48
           Татгалзсан:             1
           Бүгд:                      49


98.0 хувийн саналаар дэмжигдлээ.

Монгол Улсаас Бүгд Найрамдах Австри Улсад суух Онц бөгөөд Бүрэн эрхт Элчин сайдаар Ганхуурайн Баттунгалагийг томилох тухай саналыг дэмжье гэсэн санал хураалт явуулъя. 
           Зөвшөөрсөн:         47
           Татгалзсан:             1
           Бүгд:                      48


97.9 хувийн саналаар дэмжигдлээ.

Монгол Улсаас Бүгд Найрамдах Турк Улсад суух Онц бөгөөд Бүрэн эрхт Элчин сайдаар Равдангийн Болдыг томилох тухай саналыг дэмжье гэсэн санал хураалт явуулъя. 
           Зөвшөөрсөн:         46
           Татгалзсан:             2
           Бүгд:                      48


95.8 хувийн саналаар дэмжигдлээ.

Монгол Улсаас Бельгийн Вант Улсад суух Онц бөгөөд Бүрэн эрхт Элчин сайдаар Одын Очийг томилох тухай саналыг дэмжье гэсэн санал хураалт явуулъя. 
           Зөвшөөрсөн:         48
           Татгалзсан:             1
           Бүгд:                      49


98.0 хувийн саналаар дэмжигдлээ.

Монгол Улсаас Бүгд Найрамдах Чех Улсад суух Онц бөгөөд Бүрэн эрхт Элчин сайдаар Нямаагийн Наранбатыг томилох тухай саналыг дэмжье гэсэн санал хураалт явуулъя. 
           Зөвшөөрсөн:         49
           Татгалзсан:             0
           Бүгд:                      49


100 хувийн саналаар дэмжигдлээ.

Монгол Улсаас Бүгд Найрамдах Болгар Улсад суух Онц бөгөөд Бүрэн эрхт Элчин сайдаар Дашжамцын Батсайханыг томилох тухай саналыг дэмжье гэсэн санал хураалт явуулъя. 
           Зөвшөөрсөн:         48
           Татгалзсан:             1
           Бүгд:                      49


98.0 хувийн саналаар дэмжигдлээ.

Монгол Улсаас Шведийн Вант Улсад суух Онц бөгөөд Бүрэн эрхт Элчин сайдаар Мэндсайханы Энхсайханыг томилох тухай саналыг дэмжье гэсэн санал хураалт явуулъя. 
           Зөвшөөрсөн:         46
           Татгалзсан:             3
           Бүгд:                      49


93.9 хувийн саналаар дэмжигдлээ.

Монгол Улсаас Их Британи, Умард Ирландын Нэгдсэн Вант Улсад суух Онц бөгөөд Бүрэн эрхт Элчин сайдаар Санжаагийн Баярыг томилох тухай саналыг дэмжье гэсэн санал хураалт явуулъя. 
           Зөвшөөрсөн:         46
           Татгалзсан:             3
           Бүгд:                      49


93.9 хувийн саналаар дэмжигдлээ.

Монгол Улсаас Бүгд Найрамдах Казахстан Улсад суух Онц бөгөөд Бүрэн эрхт Элчин сайдаар Лувсангийн Баттулгыг томилох тухай саналыг дэмжье гэсэн санал хураалт явуулъя. 
           Зөвшөөрсөн:         48
           Татгалзсан:             1
           Бүгд:                      49


98.0 хувийн саналаар дэмжигдлээ.

Улсын Их Хурлын чуулганы нэгдсэн хуралдаан дээр явагдсан санал хураалтын дүнг Монгол Улсын Ерөнхийлөгчид албан бичгээр хүргүүлэхээр тогтов.

Өглөөний хуралдаан 2 цаг 26 минут үргэлжилж, 76 гишүүнээс 56 гишүүн ирж, 76.6 хувийн ирцтэйгээр 13 цаг 01 минутад завсарлав. 

Үдээс хойшхи хуралдаан 15 цаг 35 минутад эхлэв.

Чөлөөтэй: Х.Баделхан, Б.Баттөмөр, Ц.Гарамжав, З.Нарантуяа, Г.Тэмүүлэн, Н.Учрал, Н.Цэрэнбат, С.Чинзориг, Ж.Эрдэнэбат;
           Эмнэлгийн чөлөөтэй: Ч.Улаан;
           Тасалсан: С.Батболд, Л.Болд, С.Бямбацогт, Ж.Ганбаатар, Д.Гантулга, Ц.Даваасүрэн, Б.Наранхүү, Л.Оюун-Эрдэнэ, Д.Оюунхорол, О.Содбилэг, Д.Сумъяабазар, Б.Энх-Амгалан, Д.Эрдэнэбат;
           Хоцорсон: Ч.Хүрэлбаатар -34 минут, Л.Энх-Амгалан -54 минут, Л.Энхболд -29 минут.

Улсын Их Хурлын гишүүн Н.Энхболд Хүний эрхийн Үндэсний Комиссын даргыг томилох тухай асуудлыг эхэлж хэлэлцэх горимын санал гаргаж, уг асуудлыг хэлэлцэж эхлэв.

Дөрөв. Хүний эрхийн Үндэсний Комиссын даргыг томилох тухай

Хэлэлцэж буй асуудалтай холбогдуулан Хүний эрхийн Үндэсний Комиссын даргад нэр дэвшигч Ж.Бямбадорж оролцов. 
           Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт П.Хулан нар байлцав.
 
         Хүний эрхийн Үндэсний Комиссын даргад нэр дэвшигчийн танилцуулгыг Улсын Их Хурлын дарга М.Энхболд, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Цогтбаатар нар танилцуулав. 
 

Нэр дэвшигч болон  Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

М.Энхболд: -Байнгын хорооны саналаар Жамсрангийн Бямбадоржийг Хүний эрхийн Үндэсний Комиссын даргын үүрэгт ажлаас чөлөөлөх тухай Улсын Их Хурлын тогтоолын төслийг баталъя гэсэн санал хураалт явуулъя. 
           Зөвшөөрсөн:             39
           Татгалзсан:               13
           Бүгд:                          52


75.0 хувийн саналаар тогтоол батлагдлаа.

Улсын Их Хурлын дарга М.Энхболд Хүний эрхийн Үндэсний Комиссын даргын үүрэгт ажлаас чөлөөлөх тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /15:42/

М.Энхболд: -Байнгын хорооны саналаар Хүний эрхийн Үндэсний Комиссын  гишүүн Жамсрангийн Бямбадоржийг Хүний эрхийн Үндэсний Комиссын даргаар томилох саналыг дэмжье гэсэн санал хураалт явуулъя. 
           Зөвшөөрсөн:             44
           Татгалзсан:                 8
           Бүгд:                          52


84.6 хувийн саналаар дэмжигдлээ.

Хүний эрхийн Үндэсний Комиссын даргаар томилох саналыг хуралдаанд оролцсон гишүүдийн олонхийн саналаар дэмжсэн тул “Хүний эрхийн Үндэсний Комиссын даргаар томилох тухай” Улсын Их Хурлын тогтоол батлагдсанд тооцов.

Улсын Их Хурлын дарга М.Энхболд Хүний эрхийн Үндэсний Комиссын даргыг томилох тухай Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /15:43/
 
           Уг асуудлыг 15 цаг 43 минутад хэлэлцэж дуусав.

Тав. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Я.Содбаатар нарын 9 гишүүн 2016.11.16-ны өдөр өргөн мэдүүлсэн, хэлэлцэх эсэх/

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Э.Эрдэнэсүрэн, зөвлөх Б.Батдэлгэр, референт О.Нарантуяа нар байлцав.

Хууль санаачлагчийн илтгэлийг Улсын Их Хурлын гишүүн Я.Содбаатар,  Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Б.Батзориг нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Эрдэнийн тавьсан асуултад хууль санаачлагч, Улсын Их Хурлын гишүүн Я.Содбаатар хариулж, тайлбар хийв.

Улсын Их Хурлын гишүүн  О.Баасанхүү, Д.Сарангэрэл нар санал хэлэв.

Төслийн талаар Улсын Их Хурлын гишүүн Г.Занданшатар, Ё.Баатарбилэг, Х.Нямбаатар нар дэмжиж, Улсын Их Хурлын гишүүн С.Жавхлан, С.Эрдэнэ, О.Баасанхүү нар  эсрэг байр суурьтай үг хэлэв.

М.Энхболд: -Байнгын хорооны саналаар Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
           Зөвшөөрсөн:             41
           Татгалзсан:                 9
           Бүгд:                          50


82.0 хувийн саналаар Байнгын хорооны санал дэмжигдлээ.

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 16 цаг 33 минутад хэлэлцэж дуусав.


Зургаа. “Монгол Улсын 2017 оны төсвийн тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төсөл /эцсийн хэлэлцүүлэг/ 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан нар байлцав.

Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан танилцуулгыг Улсын Их Хурлын гишүүн Н.Амарзаяа танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

М.Энхболд: -Байнгын хорооны саналаар “Монгол Улсын 2017 оны төсвийн тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 
           Зөвшөөрсөн:            40
           Татгалзсан:                 9
           Бүгд:                          49


81.6 хувийн саналаар тогтоол батлагдлаа.

Уг асуудлыг 16 цаг 35 минутад хэлэлцэж дуусав.

Долоо. “Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2016.09.29-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Монголбанкны Тэргүүн дэд ерөнхийлөгч О.Эрдэмбилэг, мөн банкны дэд ерөнхийлөгч Б.Лхагвасүрэн, Мөнгөний бодлогын газрын захирал Б.Баярдаваа, Зах зээлийн газрын захирал Б.Батдаваа нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав.

Төслийг эцсийн хэлэлцүүлэгт бэлтгэсэн тухай Эдийн засгийн байнгын хорооноос гаргасан танилцуулгыг Улсын Их Хурлын гишүүн Б.Жавхлан танилцуулав.

Байнгын хорооны танилцуулгатай холбогдуулан Улсын Их Хурлын гишүүн Т.Аюурсайхан, Б.Пүрэвдорж нарын тавьсан асуултад Эдийн засгийн байнгын хорооны дарга Д.Тэрбишдагва хариулж, тайлбар хийв.

М.Энхболд: -Байнгын хорооны саналаар “Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. 
           Зөвшөөрсөн:             46
           Татгалзсан:                 4
           Бүгд:                          50


92.0 хувийн саналаар тогтоол батлагдлаа.

Уг асуудлыг 16 цаг 51 минутад хэлэлцэж дуусав.

Найм. “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Батлан хамгаалахын сайд Б.Бат-Эрдэнэ, Гадаад харилцааны сайд Ц.Мөнх-Оргил, Сангийн сайд Б.Чойжилсүрэн, Барилга, хот байгуулалтын яамны Төрийн нарийн бичгийн дарга С.Магнайсүрэн, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ,  Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, Монголбанкны Тэргүүн дэд ерөнхийлөгч О.Эрдэмбилэг, мөн банкны дэд ерөнхийлөгч Б.Лхагвасүрэн, Мөнгөний бодлогын газрын захирал Б.Баярдаваа, Зах зээлийн газрын захирал Б.Батдаваа, Мэргэжлийн хяналтын ерөнхий газрын дэд дарга Г.Сугарбат, Сангийн яамны Эдийн засгийн бодлогын газрын дарга Г.Батхүрэл, мөн яамны хэлтсийн мэргэжилтэн Ш.Мөнхбат, Х.Оюунцэцэг, Санхүүгийн зохицуулах хорооны Хяналт шалгалт, зохицуулалтын газрын даргын үүргийг түр орлон гүйцэтгэгч Б.Ариунаа, Хадгаламж зээлийн хорооны даргын үүргийг түр орлон гүйцэтгэгч Б.Лхагвасүрэн нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав.

Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Б.Ундармаа танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүүгийн тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга Л.Энх-Амгалан, Эдийн засгийн байнгын хорооны дарга Д.Тэрбишдагва нар хариулж, тайлбар хийв.

“Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Нэг. Эдийн засгийн байнгын хорооны дэмжсэн санал: 

М.Энхболд: -1.Тогтоолын төслийн хавсралтын 1 дүгээр зорилтын 1.4 дэх заалтын 2017 онд хүрэх түвшин, үр дүнгийн шалгуур үзүүлэлтийг “9.9” гэснийг “9.1” гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:         46
           Татгалзсан:             5
           Бүгд:                      51


90.2 хувийн саналаар дэмжигдлээ.

2.Тогтоолын төслийн хавсралтын 2 дугаар зорилтын 2.2 дахь заалтыг “Гадаадын банкны салбар, нэгж байгуулах нөхцөл болон эрх зүйн орчныг сайжруулах” гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:         43
           Татгалзсан:             8
           Бүгд:                      51


84.3 хувийн саналаар дэмжигдлээ.

3.Тогтоолын төслийн хавсралтын 2 дугаар зорилтын 2.6 дахь заалтыг “Хөгжлийн банкны бонд, зээл болон “Үнэ тогтворжуулах” хөтөлбөрийн эх үүсвэрээр хэрэгжүүлсэн төсөл, хөтөлбөрт үнэлэлт дүгнэлт өгөх, олон нийтэд зарлах” гэж өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:         45
           Татгалзсан:             6
           Бүгд:                      51


88.2 хувийн саналаар дэмжигдлээ.

4.Тогтоолын төслийн хавсралтын 3 дугаар зорилтод “Бэлчээрийн ашиглалт, хамгаалалт, нөхөн сэргээлтийн менежментийг сайжруулах эрх зүйн орчныг бүрдүүлэх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         41
           Татгалзсан:           10
           Бүгд:                      51


80.4 хувийн саналаар дэмжигдлээ.

5.Тогтоолын төслийн хавсралтын 4 дүгээр зорилтод “Эрүүл хүнс-Эрүүл монгол хүн” үндэсний хөтөлбөрийг боловсруулж, хэрэгжүүлэх, хүн амын хүнсний хангамжийг тогтворжуулах, стратегийн хүнсний нийлүүлэлтийн улирлын хамаарлыг бууруулах зорилгоор “Мах, сүүний анхдугаар аян”-ыг зохион байгуулж, хүн амыг эрүүл, аюулгүй бүтээгдэхүүнээр хангах” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         45
           Татгалзсан:             6
           Бүгд:                      51


88.2 хувийн саналаар дэмжигдлээ.

6.Тогтоолын төслийн хавсралтын 4 дүгээр зорилтын 2 дахь заалтад “хөнгөн үйлдвэрийн технологийн парк байгуулах” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         47
           Татгалзсан:             4
           Бүгд:                      51


92.2 хувийн саналаар дэмжигдлээ.

7.Тогтоолын төслийн хавсралтын 9 дүгээр зорилтод “Хот, суурин газрын агаар, ус, хөрсний бохирдлыг бууруулах арга хэмжээг эрчимжүүлж, хог хаягдлын зохистой менежментийг хэрэгжүүлэх эрх зүйн орчныг боловсронгуй болгох” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         47
           Татгалзсан:             3
           Бүгд:                      50


94.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Б.Саранчимэг санал хэлэв.

8.Тогтоолын төслийн хавсралтын 9 дүгээр зорилтод “Байгаль хамгаалах, байгалийн нөөц баялгийг арвижуулах, нөхөн сэргээх ажилд иргэд, олон нийтийн оролцоо, үйл ажиллагааг дэмжиж ажиллах” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         46
           Татгалзсан:             4
           Бүгд:                      50


92.0 хувийн саналаар дэмжигдлээ.

9.Тогтоолын төслийн хавсралтын 11 дүгээр зорилтын 11.7 дахь заалтын “БСШУСЯ” гэсний дараа “, ХНХЯ” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         46
           Татгалзсан:             4
           Бүгд:                      50


92.0 хувийн саналаар дэмжигдлээ.

10.Тогтоолын төслийн хавсралтын 12 дугаар зорилтын 12.1 дэх заалтын “төрөөс дэмжлэг үзүүлэх” гэсний дараа “, нэгж судлаач, эрдэмтэнд ногдох хувьсах зардлыг бууруулахгүй байх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         43
           Татгалзсан:             7
           Бүгд:                      50


86.0 хувийн саналаар дэмжигдлээ.

11.Тогтоолын төслийн хавсралтын 12 дугаар зорилтод “Гарааны компанийг байгуулах эрх зүйн орчныг боловсронгуй болгох, төрөөс дэмжлэг үзүүлэх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         43
           Татгалзсан:             7
           Бүгд:                      50


86.0 хувийн саналаар дэмжигдлээ.

12.Тогтоолын төслийн хавсралтын 12 дугаар зорилтын 4 дэх хэсэгт “гадаад зах зээлд экспортлох боломжтой программ хангамж, техник хангамжийн үйлдвэрлэлийг хөгжүүлэх”  гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         42
           Татгалзсан:             8
           Бүгд:                      50


84.0 хувийн саналаар дэмжигдлээ.

13.Тогтоолын төслийн хавсралтын 12 дугаар зорилтод “Шинжлэх ухааны хүрээлэнгүүдийн бүтэц, шинжилгээ, судалгаа, үйл ажиллагааны чиглэл, орон тоог оновчтой болгож, менежментийг сайжруулах” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         43
           Татгалзсан:             7
           Бүгд:                      50


86.0 хувийн саналаар дэмжигдлээ.

14.Тогтоолын төслийн хавсралтын 13 дугаар зорилтод “Өндөр өртөгтэй оношилгоо, шинжилгээ, мэс заслын зардлыг бууруулах бодлого хэрэгжүүлэх, Хариуцах байгууллага: ЭМЯ, ХНХЯ” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         45
           Татгалзсан:             5
           Бүгд:                      50


90.0 хувийн саналаар дэмжигдлээ.

15.Тогтоолын төслийн хавсралтын 13 дугаар зорилтод “Багийн эмч болон хотын алслагдсан өрхийн эмнэлгийг унаагаар хангах хөтөлбөр хэрэгжүүлэх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         42
           Татгалзсан:             8
           Бүгд:                      50


84.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Б.Ундармаа, Т.Аюурсайхан нар санал  хэлэв.

16.Тогтоолын төслийн хавсралтын 13 дугаар зорилтод “Хөдөөгийн хүн амд зориулсан явуулын үзлэг, оношилгоо, эмчилгээ хийх эмнэлгийн үйлчилгээг бий болгох” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         42
           Татгалзсан:             8
           Бүгд:                      50


84.0 хувийн саналаар дэмжигдлээ.

17.Тогтоолын төслийн хавсралтын 13 дугаар зорилтын 13.4, 13.5 дахь хэсгийн шалгуур үзүүлэлтэд “барилгын ажлын явц, хувиар” гэсний дараа тодорхой шалгуур, үзүүлэлтийг тус тус нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         42
           Татгалзсан:             8
           Бүгд:                      50


84.0 хувийн саналаар дэмжигдлээ.

18. Тогтоолын төслийн хавсралтын 14 дүгээр зорилтын гарчгийг “14.Гэр бүл, хүүхэд, залуучууд, хөгжлийн бэрхшээлтэй иргэдийг хөгжлийг дэмжих бодлого явуулж, эрх зүйн орчныг сайжруулна.” гэж өөрчлөн найруулах гэсэн саналыг дэмжье гэсэн санал хураалт явуулъя. 
           Зөвшөөрсөн:         43
           Татгалзсан:             7
           Бүгд:                      50


86.0 хувийн саналаар дэмжигдлээ.

19.Тогтоолын төслийн хавсралтын 14 дүгээр зорилтын 14.1-ийн “Хүүхэд” гэсний өмнө “Гэр бүл,” гэж, “эрх зүйн орчныг сайжруулах” гэсний өмнө “бодлого хэрэгжүүлж, ” гэж тус тус нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         44
           Татгалзсан:             6
           Бүгд:                      50


88.0 хувийн саналаар дэмжигдлээ.

20.Тогтоолын төслийн хавсралтын 14 дүгээр зорилтод “Итгэлийн зээл” олгох хөтөлбөр хэрэгжүүлэх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         43
           Татгалзсан:             7
           Бүгд:                      50


86.0 хувийн саналаар дэмжигдлээ.

21.Тогтоолын төслийн хавсралтын 14 дүгээр зорилтод “Насны хишиг”-ийг “Ахмад настны нийгмийн хамгааллын тухай хуульд нэмэлт оруулах тухай хуулийн дагуу олгох” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         43
           Татгалзсан:             7
           Бүгд:                      50


86.0 хувийн саналаар дэмжигдлээ.

22.Тогтоолын төслийн хавсралтын 14 дүгээр зорилтод “Хүүхэд харах үйлчилгээний тухай хуулийн дагуу хүүхэд харах үйлчилгээг үргэлжлүүлэх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         45
           Татгалзсан:             5
           Бүгд:                      50


90.0 хувийн саналаар дэмжигдлээ.

23.Тогтоолын төслийн хавсралтын 15 дугаар зорилтод “Монгол Улсын тогтвортой хөгжлийн үзэл баримтлал-2030, Хөгжлийн бодлого төлөвлөлтийн тухай хуулийг хэрэгжүүлэх механизмыг боловсронгуй болгох чиглэлээр холбогдох судалгааг хийж, шаардлагатай бол төрийн байгууллагын бүтэц, ажил үүргийн хуваарьт нэмэлт, өөрчлөлт оруулах” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         44
           Татгалзсан:             6
           Бүгд:                      50


88.0 хувийн саналаар дэмжигдлээ.

24.Тогтоолын төслийн хавсралтын 15 дугаар зорилтод “Төрийн эрх мэдлийн хуваарилалтыг төгөлдөржүүлэх чиглэлээр Монгол Улсын Үндсэн хуульд өөрчлөлт оруулах асуудлыг судалж, төрийн байгуулалттай холбоотой хууль тогтоомжуудыг боловсронгуй болгох асуудлаар судалгаа, шинжилгээ хийх, шаардлагатай бол холбогдох арга хэмжээ авах бэлтгэл ажлыг хангах” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         43
           Татгалзсан:             5
           Бүгд:                      48


89.6 хувийн саналаар дэмжигдлээ.

25.Тогтоолын төслийн хавсралтын 16 дугаар зорилтын 3 дахь хэсэгт “гадаад худалдааг хөгжүүлэх зорилгоор чөлөөт бүс байгуулах ажлыг эрчимжүүлэх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         40
           Татгалзсан:             8
           Бүгд:                      48


83.3 хувийн саналаар дэмжигдлээ.

26.Тогтоолын төслийн хавсралтын 17 дугаар зорилтын 3 дахь хэсэгт “кибер аюулгүй байдлыг хангах тогтолцоог сайжруулах, чадавхыг нэмэгдүүлэх” гэж нэмэх гэсэн саналыг дэмжье гэсэн санал хураалт явуулъя. 
           Зөвшөөрсөн:         43
           Татгалзсан:             7
           Бүгд:                      50


86.0 хувийн саналаар дэмжигдлээ.

27.Тогтоолын төслийн хавсралтын 3 дугаар зорилтын 1 дэх хэсгийн шалгуур үзүүлэлтийг “Импортоор авах болон дотоодод үйлдвэрлэх үхрийн гүн хөлдөөсөн үр, мян.тун, 2017 онд хүрэх түвшин, үр дүнг “20” гэснийг “100” гэж тус тус өөрчлөх гэсэн саналыг дэмжье гэсэн санал хураалт явуулъя. 
           Зөвшөөрсөн:         41
           Татгалзсан:             9
           Бүгд:                      50

82.0 хувийн саналаар дэмжигдлээ.
Хоёр.Эдийн засгийн байнгын хорооны дэмжээгүй санал:

М.Энхболд: -1.Тогтоолын төслийн хавсралтын 16 дугаар зорилтын 2 дахь хэсэгт “гуравдагч хөршийн бодлогыг идэвхжүүлэх” гэж нэмэх гэсэн дэмжээгүй саналыг дэмжье гэсэн санал хураалт явуулъя. 
           Зөвшөөрсөн:         42
           Татгалзсан:             8
           Бүгд:                      50

84.0 хувийн саналаар дэмжигдлээ.

2. Хүний эрхийг хамгаалах чиглэлээр эрх зүйн шинэчлэлийг эрчимжүүлэх гэсэн дэмжээгүй саналыг дэмжье гэсэн санал хураалт явуулъя. 
           Зөвшөөрсөн:         40
           Татгалзсан:           10
           Бүгд:                      50

80.0 хувийн саналаар дэмжигдлээ.                        

3. Хэвлэлийн эрх чөлөөг баталгаажуулах, цахим эрх чөлөөг хамгаалах хууль, эрх зүйн орчинг боловсронгуй болгох гэсэн дэмжээгүй саналыг дэмжье гэсэн санал хураалт явуулъя. 
           Зөвшөөрсөн:         40
           Татгалзсан:           10
           Бүгд:                      50

80.0 хувийн саналаар дэмжигдлээ.

“Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Тогтоолын төслийн хавсралтад тусгахаар чуулганы нэгдсэн хуралдаанаар дэмжигдсэн саналуудтай холбогдуулан зорилт, арга хэмжээ бүрийн шалгуур үзүүлэлт, хүрэх түвшин, үр дүн, шаардлагатай хөрөнгийн хэмжээ, хариуцах байгууллагыг эцсийн хэлэлцүүлэгт бэлтгэхдээ төсөлд тусган танилцуулахаар болов.

Уг асуудлыг 17 цаг 32 минутад хэлэлцэж дуусав.

Ес. “Хог хаягдлын тухай /шинэчилсэн найруулга/ хууль болон холбогдох бусад хуульд нэмэлт, өөрчлөлт оруулах тухай хуулийг буцаах тухай” Улсын Их Хурлын тогтоолын төсөл

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Байгаль орчин, хүнс, хөдөө аж ахуйн байнгын хорооны ажлын албаны зөвлөх З.Оюунсүрэн, референт Г.Алтанцэцэг нар байлцав.

Байгаль  орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн А.Сүхбат танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Д.Сарангэрэл үг хэлэв.

М.Энхболд: -Байнгын хорооны саналаар “Хог хаягдлын тухай /шинэчилсэн найруулга/ хууль болон холбогдох бусад хуульд нэмэлт, өөрчлөлт оруулах тухай хуулийг буцаах тухай” Улсын Их Хурлын тогтоолын төслийг дэмжье гэсэн санал хураалт явуулъя. 
           Зөвшөөрсөн:             32
           Татгалзсан:               14
           Бүгд:                          46


69.6 хувийн саналаар дэмжигдлээ.

Тогтоолын төслийг хуралдаанд оролцсон гишүүдийн олонхи дэмжсэн тул Улсын Их Хурлын тогтоол батлагдсанд тооцлоо.

Улсын Их Хурлын дарга М.Энхболд “Хог хаягдлын тухай /шинэчилсэн найруулга/ болон холбогдох бусад хуульд нэмэлт, өөрчлөлт оруулах тухай хуулиудыг буцаах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /17:40/

Уг асуудлыг 17 цаг 40 минутад хэлэлцэж дуусав.

Арав. Монгол Улс байнга төвийг сахих тухай хуулийн төсөл болон төсөлтэй холбогдуулан Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, Хууль баталсантай холбогдуулан авах арга хэмжээний тухай, Монгол Улсын үндэсний аюулгүй байдлын үзэл баримтлал батлах тухай тогтоолын  хавсралтад өөрчлөлт оруулах тухай Улсын Их Хурлын тогтоолын төслүүд /Монгол Улсын Ерөнхийлөгч 2015.10.19-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа нар байлцав.

Хууль санаачлагчийн илтгэлийг Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, хуулийн төслийг хэлэлцэх эсэх талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Д.Цогтбаатар нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Улсын Их Хурлын гишүүн Н.Оюундарь үг хэлэв.

М.Энхболд: -Байнгын хорооны саналаар Монгол Улс байнга төвийг сахих  тухай хуулийн төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай  хууль, тогтоолын төслийг хэлэлцэх шаардлагагүй гэж үзсэн тул хуулийн төслийг буцаах нь зүйтэй гэсэн саналыг дэмжье гэсэн санал хураалт явуулъя. 
           Зөвшөөрсөн:              36
           Татгалзсан:                  9
           Бүгд:                           45


80.0 хувийн саналаар дэмжигдлээ.

Хууль, тогтоолын төслийг хэлэлцэх шаардлагагүй гэж үзсэн тул “Хууль, тогтоолын төслүүдийг буцаах тухай” Улсын Их Хурлын тогтоол батлагдсанд тооцлоо. 

Улсын Их Хурлын дарга М.Энхболд Монгол Улс байнга төвийг сахих  тухай хуулийн төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хууль, тогтоолын төслийг буцаах тухай Улсых Их Хурлын тогтоолын  эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /17:50/

Уг асуудлыг 17 цаг 50 минутад хэлэлцэж дуусав.

Арван нэг. Монгол Улсын иргэний харьяаллын тухай /шинэчилсэн найруулга/ хуулийн төсөл /Монгол Улсын Ерөнхийлөгчөөс 2016.02.12-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Гадаадын иргэн, харьяатын газрын дарга Д.Мөрөн нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт Г.Баяртуяа нар байлцав.

Төслийг анхны хэлэлцүүлэгт бэлтгэсэн тухай Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ш.Раднаасэд танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

М.Энхболд: -Байнгын хорооны саналаар Монгол Улсын иргэний харьяаллын тухай /шинэчилсэн найруулга/ хуулийн төслийг хэлэлцэх шаардлагагүй гэж үзсэн тул хуулийн төслийг буцаах нь зүйтэй гэсэн саналыг дэмжье гэсэн санал хураалт явуулъя. 
           Зөвшөөрсөн:             31
           Татгалзсан:               13
           Бүгд:                          44


70.5 хувийн саналаар дэмжигдлээ.

Хуулийн төслийг хэлэлцэх шаардлагагүй гэж үзсэн тул “Хуулийн төслийг буцаах тухай” Улсын Их Хурлын тогтоол батлагдсанд тооцлоо. 

Улсын Их Хурлын дарга М.Энхболд “Монгол Улсын иргэний харьяаллын тухай /шинэчилсэн найруулга/ хуулийн төсөл болон холбогдох бусад хуулийн төсөл буцаах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /17:55/

Бусад. Улсын Их Хурлын гишүүн Ж.Ганбаатарын урилгаар Нийслэлийн Баянгол дүүргийн 21 дүгээр хорооны 40 иргэн, Улсын Их Хурлын Тамгын газрын Захиргаа, санхүү үйлчилгээний хэлтсийн урилгаар Шихихутуг их сургуулийн 20 оюутан, Улсын Их Хурлын гишүүн Ш.Раднаасэдийн урилгаар Говь-Алтай аймгийн Байгаль орчин, аялал жуулчлалын газрын 15 албан хаагч, Улсын Их Хурлын гишүүн Т.Аюурсайханы урилгаар Турк улсад төгсөгчдийн хамтын ажиллагааны нийгэмлэгийн удирдлага, гишүүдийн төлөөлөл 20 хүн, Улсын Их Хурлын гишүүн Н.Амарзаяагийн урилгаар Өмнөговь аймгийн Манлай сумын ерөнхий боловсролын сургуулийн бага ангийн 10 багш, Улсын Их Хурлын гишүүн Ц.Цогзолмаагийн урилгаар Нийслэлийн Сүхбаатар дүүргийн иргэдийн төлөөлөл 20 хүн Улсын Их Хурлын чуулганы үйл ажиллагаа, Төрийн ордонтой танилцав.
           Чуулганы нэгдсэн хуралдааны бэлтгэл, зохион байгуулалтын үйл ажиллагааг Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.  
 
            Хуралдаан 4 цаг 46 минут үргэлжилж, ирвэл зохих 76 гишүүнээс 50 гишүүн ирж, 65.8 хувийн ирцтэйгээр 17 цаг 55 минутад өндөрлөв. 
 

  
Тэмдэглэлтэй танилцсан: 
            ТАМГЫН ГАЗРЫН ЕРӨНХИЙ 
            НАРИЙН БИЧГИЙН ДАРГА                                            Ц.ЦОЛМОН
 

            Тэмдэглэл хөтөлсөн: 
            ПРОТОКОЛЫН АЛБАНЫ
            ШИНЖЭЭЧ                                                                       М.НОМИНДУЛАМ
МОНГОЛ УЛСЫН ИХ ХУРЛЫН НАМРЫН ЭЭЛЖИТ ЧУУЛГАНЫ 2016 ОНЫ 

11 ДҮГЭЭР САРЫН 17-НЫ ӨДӨР /ПҮРЭВ ГАРАГ/-ИЙН НЭГДСЭН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 


М.Энхболд: -Улсын Их Хурлын гишүүдийн энэ өглөөний амгаланг айлтгая. Гишүүдийн ирц 52.6 хувь хүрсэн байна. 2016 оны намрын ээлжит чуулганы 11 дүгээр сарын 17-ны өдрийн нэгдсэн хуралдааны ажиллагаа эхэлж байна. Чуулганы нэгдсэн хуралдаанаар хэлэлцэх асуудлын талаар би та бүхэнд танилцуулъя.

1.Хүний эрхийн Үндэсний Комиссын гишүүнийг томилох тухай

2.Үндсэн хуулийн цэцийн гишүүнийг томилох тухай

3.Элчин сайд нарыг эгүүлэн татах, тохоон томилох тухай

4.Нийтээр тэмдэглэх баярын болон тэмдэглэлт өдрийн тухай хуульд нэмэлт, өөрчлөлт оруулах тухай хуулийн төсөл

5.”Монгол Улсын 2017 оны төсвийн тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төсөл

6.Төрөөс мөнгөний бодлогын талаар 2017 онд баримтлах үндсэн чиглэл батлах тухай Улсын Их Хурлын тогтоолын төсөл эцсийн хэлэлцүүлэгтэй


7.Монгол Улсын эдийн засаг, нийгмийг 2017 онд  хөгжүүлэх үндсэн чиглэл батлах тухай Улсын Их Хурлын тогтоолын төсөл анхны хэлэлцүүлэг

8.Хүний эрхийн Үндэсний Комиссын даргыг чөлөөлөх, томилох тухай

9.Хог хаягдлын тухай хуулийн шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулиудыг буцаах тухай Улсын Их Хурлын тогтоолын төсөл

10.Монгол Улс байнгын төвийг сахих тухай хуулийн төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хууль, тогтоолын төсөл Ерөнхийлөгчийн өргөн мэдүүлсэн

11.Монгол Улсын иргэний харьяаллын тухай хуулийн шинэчилсэн найруулгын төслийн анхны хэлэлцүүлэг хийх гэсэн ийм 11 асуудлыг хэлэлцэхээр төлөвлөсөн байна. 

Хэлэлцэх асуудал дээр гишүүдэд санал байна уу? Байхгүй бол ингээд хэлэлцэх асуудлаа шийдье. Хэлэлцэх асуудалдаа оръё. Хэлэлцэх асуудлын дарааллын дагуу Хүний эрхийн Үндэсний Комиссын гишүүнийг томилох тухай Улсын Их Хурлын тогтоолын төслийг хэлэлцэж эхэлье.

Нэг. Хүний эрхийн Үндэсний Комиссын гишүүнийг томилох тухай

Энэ тогтоолын төсөлтэй холбогдуулан Хууль зүйн байнгын хорооны санал, дүгнэлт гарсан байгаа. Санал, дүгнэлтийг Улсын Их Хурлын гишүүн Ж.Ганбаатар танилцуулна. Ганбаатар гишүүнийг индэрт урьж байна.

Ж.Ганбаатар: -Улсын Их Хурлын дарга, эрхэм гишүүд ээ,

Монгол Улсын Их Хурлын дарга Хүний эрхийн Үндэсний Комиссын тухай хуулийн 5 дугаар зүйлийн 5.1-д заасныг үндэслэн Жамсрангийн Бямбадоржийг Хүний эрхийн Үндэсний Комиссын гишүүнээр томилуулахаар санал болгосныг Хууль зүйн байнгын хороо 2016 оны 11 дүгээр сарын 16-ны өдрийн хуралдаанаар хэлэлцлээ. Хүний эрхийн Үндэсний Комиссын гишүүнд нэр дэвшигч Жамсрангийн Бямбадорж нь Монгол Улсын Хүний эрхийн Үндэсний Комиссын тухай хуулийн 4 дүгээр зүйлийн 4.1 дэх хэсэгт заасан болзол шаардлагыг хангаж байгаа болно.

Байнгын хороо дээрх асуудлыг Монгол Улсын чуулганы хуралдааны дэгийн тухай хуулийн 45 дугаар зүйлд заасан журмын дагуу хэлэлцэж хуралдаанд оролцсон гишүүдийн олонхи Жамсрангийн Бямбадоржийг Хүний эрхийн Үндэсний Комиссын гишүүнээр улируулан томилох нь зүйтэй гэж үзсэн болно.

Улсын Их Хурлын эрхэм гишүүд ээ,

Монгол Улсын Хүний эрхийн Үндэсний Комиссын гишүүнээр томилуулахаар санал болгосон нэр дэвшигчийн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

М.Энхболд: -Ганбаатар гишүүнд баярлалаа. Нэр дэвшигч Ж.Бямбадорж хүрэлцэн ирсэн байна. Байнгын хорооны санал, дүгнэлт болон нэр дэвшигчээс асуулт асууж, үг хэлэх хамтдаа гишүүд байвал нэрсээ өгье. Болд гишүүнээр тасаллаа. Баасанхүү гишүүн асуултаа асууж үг хэлье. 

О.Баасанхүү: -Миний хувьд асуугаад байх юм байхгүй. Яагаад вэ гэвэл Бямбадорж даргыг хуульч хүний хувьд ч тэр, туршлагатай улс төрчийнх нь хувьд тэр дэмжиж байгаа. Хамгийн гол нь хүний эрхийн асуудлууд дээр идэвхтэй ажиллаарай гэж хүсмээр байна. Хүний эрхийн комисс гээд байгаа юм чинь ний нуугүй хэлэхэд эсвэл баймаар эсвэл баймааргүй байгаа юм. Баймаар гэдэг нь ямар учиртай вэ гэхээр манай Хүний эрхийн комисстой юм чинь хүний эрх зөрчилгүй, Комиссын дүгнэлтээр ийм байгаа тийм байгаа гээд. Гэтэл яг ний нуугүй хэлэхэд одоо нөхцөл байдлыг харахаар хэвлэл мэдээллийг та нар аваад үз улс төрчид нь ч тэр, эгэл жирийн иргэд нь ч тэр алхам тутамд хүний эрх зөрчигдөөд байна, хүний эрх болохгүй байна гээд байна. Комиссын эрх мэдэл гэж олигтой юм байдаггүй. Комисс миний мэдэж байгаагаар намайг хүний эрхийн асуудлаар Хүний эрхийн комисст хүсэлт тавиад, дүгнэлт гаргаад буруутай этгээдэд хариуцлага хүлээлгээч гэж өмгөөлөгч байхдаа хэлж байхад 250000 төгрөгөөр тухайн этгээдийг торгоод өнгөрсөн л дөө. Өөр юм байдаггүй юм байна лээ. Одоо ямар ч эрх мэдэлгүй ийм байгууллага байснаас омбудсмен гээд нэрлэдэг тэр нь ч дээр юм уу гэж бодоод байх юм. Саяхан аваад үзэхэд хуучин Ерөнхий сайд байсан Алтанхуягийн эхнэрийг нь болиуллаа ч гэх шиг, дүүг нь барилаа ч гэх шиг болно шүү дээ, боль л доо. Ингэж хүмүүсийг хоморголон барьж хорьдог асуудал дээр хүний эрхийн бодитой дүгнэлт хийгээд гаргаж өгөөч.

Шүүхийн шийдвэр биелүүлэх байгууллага шиг дотор нь байгаа өрөө нь ямар байна, бичиг үсэг сурч байна уу гэж явах биш, ийм бодлогын хэмжээнд Монгол Улс хуультай, төртэй хамгийн гол нь хүний эрхийн зөрчилгүй гэдгийг маш тодорхой гаргаж өгмөөр байгаа юм. Шүтэх, эс шүтэх эрхийг 26 жилийн өмнө баталгаажуулсан гэж байгаа боловч нэг ч удаа хүний эрхийн тайлан илтгэл дээр шашин шүтлэгийн эрхийн асуудал тайлагнаж тусгаж байгаагүй. Харин ижил хүйстний асуудлаар тайлан тавих гэж орж ирж байсныг санаж байна. Ийм утгагүй байж болохгүй шүү. Тийм учраас та цаашаа үргэлжлүүлэн ажиллавал ажиллах байх гэж найдаж байна. Манай улс төрчид маань дэмжих байх гэж бодож байна. Гэхдээ зоригтой үзнэ шүү. Нас явахын хэрээр туршлагаас гадна эр зориг бас суух ёстой шүү. Эр зориг гэдгийг би юу гэж хэлж байгаа вэ гэхээр болохгүй байгаа юмыг нь шууд  хэлээрэй. Шууд тэрийг гаргаж тавиарай гэж хэлмээр байна. 

Өнөөдөр ний нуугүй хэлэхэд ард түмэн үнэхээр айдастай байна шүү. Өглөө юу болохоо мэдэхгүй байна шүү. Тийм учраас илтгэл тайлангууд нь жаахан прагматик юм руу ормоор байна шүү. Жил болгон тайлан тавьдаг. Тайлан нь ямар ч үр дүнгүй, ямар ч ач холбогдолгүй сонсоод тийм байна уу ямар өрөвдмөөр юм бэ гэж хэлээд суудаг. Ийм байдал байж болохгүй гэж хэлмээр байна. Танд амжилт хүсье. Надад асуулт алга. 

М.Энхболд: -Баасанхүү гишүүн үг хэллээ. Болд гишүүн асуулт тавьж үг хэлье. 

Л.Болд: -Би бас үг хэлнэ. Тэгэхээр Бямбадорж даргыг бүгд мэднэ л дээ. 1992 оноос хойш парламентад та бид хамтран ажиллаж байлаа. Энэ хугацаанд төрийн хууль тогтоох олон үйл ажиллагаанд оролцоод ирсэн ийм туршлагатай төрийн зүтгэлтэн хуульч хүн гэж хүн болгон мэдэж байгаа. Өнгөрсөн хугацаанд ч гэсэн Улсын Их Хурлын Хүний эрхийн дэд хорооны гишүүн, Хүний эрхийн дэд хорооны даргаар ч гэсэн хамгийн сүүлд ажиллаж байхад Хүний эрхийн комисстой ажил төрлийн холбоотой байсан. Ер нь энэ салбарт юу тулгамдаад байгаа, ямар асуудлуудыг шийдвэрлэх шаардлагатай гэдэг тал дээр ерөнхийдөө ажлаа мэдэж байгаа. Мэдэж байгаа ийм хүн үргэлжлүүлээд ажиллах гэж байгаа нь нэг талаараа төрийн залгамж чанар гарч байгаагийн нэг илэрхийлэл юм уу гэж харж байгаа. Бүх салбарт ингэдэг байгаасай гэдгийг бид хүсэж байгаа юм. Даанч тэгж чадахгүй байгаа. Манай Их Хурлын Хүний эрхийн дэд хороо ерөөсөө харагдахаа байсан. Энэ хороонд би оръё гээд өргөдөл өгөөд намайг аваагүй. Уг нь 1990 оноос хойш хүний эрхийн асуудлаар миний үндсэн гол үйл ажиллагаа байсан юм шүү дээ. Яагаад ямар шалтгаанаар юм мэдэхгүй Хүний эрхийн дэд хороонд намайг оруулахгүй хавчаад байгаа. Үүнийг манай олонхи харж үзээч. Би мэргэшсэн ажлаараа цаашдаа ч гэсэн дуу хоолойгоо өргөөд энд хамтраад ажиллах ийм сонирхол байгаа юм. Ер нь соёлтой парламентад Хүний эрхийн дэд хороог цөөнхөөсөө даргалуулдаг. Өмнөх Их Хуралд ч гэсэн цөөнхөөсөө даргалуулж байсан шүү дээ. Отгонбаяр гишүүн Хүний эрхийн дэд хорооны дарга байсныг та бүхэн санаж байгаа байх. Ингээд үзэхэд та бидний хувьд өнөөдөр хүний эрхийн асуудал гэдэг бол Монгол Улсын үндэсний хөгжилд тусгаар тогтнолын маш чухал бат бааз суурь болно. Энэ бол ардчилсан тогтолцоо Монгол Улсыг өдий зэрэгт авч явж  ирээдүйг нь тодорхойлж өгч байгаа шиг хүний эрхийн нөхцөл байдал гэдэг бол та бидний хувьд ялангуяа цөөхөн монголчууд бидний хувьд бол хүн бүр үнэтэй. Хүн бүр эрхээ эдлэх зайлшгүй шаардлагатай. Ийм нөхцөлд ажиллаж байгаа учраас Монголын хүний эрхийн манаач болсон Хүний эрхийн комиссын өмнөхөөсөө илүү өндөр хариуцлагатай болоод байгаа юм. 

Гэтэл бид энэ Их Хурлаасаа түрүүлээд хүний эрхийн тал дээр ухралт хийгээд яваад байгаа юм. Тэр таван хуулийг хууль зөрчөөд буцаачихсан. Тэр бол хүний эрхийн талаар маш том ахиц дэвшил байсан шүү дээ. Одоо тэгээд тэрийг хэзээ гаргах нь тодорхойгүй. Тэр дотор нь ганц Гэр бүлийн хүчирхийлэлтэй тэмцэх хуулийг ялгаж салгаад өргөн бариад хэлэлцэнэ гэсэн ийм горьдлого төрүүлээд байгаад байдаг. Гэтэл бүхэлдээ өнгөрсөн 20-оод жил хэрэгжсэн эрх зүйн томоохон хувьсгал байсан юм шүү дээ. Энд Хүний эрхийн Үндэсний Комисс идэвхтэй оролцоосой гэж хүсэж байна. Энэ  хуулиудыг олон улсын үлгэр жишээ ийм хуулиуд байх тал дээр ойрын үед идэвхтэй ажиллах, дээр нь Монгол Улс олон улсын түвшинд ч гэсэн үүрэг хариуцлага хүлээж байгаа. Бид НҮБ-д байдаг хамгийн нэр хүндтэй сонгуулиудын нэг бол НҮБ-ын Хүний эрхийн комиссын гишүүн гэсэн ийм нэр хүндтэй сонгуулиар өнгөрсөн парламентын үед Монгол Улс сонгогдсон байгаа. Тэгэхээр ийм олон улсын түвшинд маш том нэр хүндтэй үүрэг хүлээж байгаа үлгэр жишээ байх ёстой ийм улсын хувьд бид хүний эрхийн тал дээр ойрын жилүүдэд Бямбадорж даргын дараагийн бүрэн эрхийн хугацаанд үндсэндээ шийдвэрлэх ач холбогдолтой цаг үе ирж байна гэдэг нь харагдаж байгаа шүү. Тийм учраас Бямбадорж даргад захихад үнэхээр энэ үүргээ ухамсарлаж цаашдаа хүний эрхийн тал дээр Монгол Улс олон улсын болон үндэсний хэмжээнийхээ том зорилтуудыг  хэрэгжүүлэх ийм томоохон хөтөлбөрийг хэрэгжүүлэх тал дээр ажиллаарай. Томоохон ахиц өөрчлөлтийг гаргаарай. Ялангуяа гишүүд ч дурдаж байна. Үнэхээр хууль хяналтын байгууллагууд тэдний үйл ажиллагаа, нэгэнт хууль эрх зүйн орчин нь эргээд хуучин цаг үеийнхээ Вышинскийн онол руу буцаад орсон энэ үед тэр тусмаа Хүний эрхийн комиссын үйл ажиллагаа цорын ганц итгэл найдвар болдог шүү олон хүний хувьд та бүхэн үүнээс өмнө олон асуудал дээр ямар тулгамдсан асуудлууд бий болсныг бүгдээрээ сайн санаж байгаа. Энэ бүгд  дээр Хүний эрхийн комисс түүнийг толгойлж даргалж ажиллах хүмүүс онцгой ач холбогдолтой үүрэгтэй гэдгийг дахин анхааруулах нь зүйтэй гэж бодож байна. Баярлалаа. 

М.Энхболд: -Болд гишүүнд баярлалаа. Гишүүд үг хэлж, асуулт асууж дууслаа. Одоо Байнгын хорооны саналаар Хүний эрхийн Үндэсний Комиссын гишүүнээр томилох саналыг дэмжье гэсэн санал томьёоллоор санал хураалт явуулъя. Санал хураалт. 

50 гишүүн оролцож, 48 гишүүн дэмжиж, 96 хувийн саналаар санал дэмжигдлээ. Хүний эрхийн Үндэсний Комиссын гишүүнээр томилох санал хураалтад оролцсон гишүүдийн олонхи нь дэмжиж байгаа тул Хүний эрхийн Үндэсний Комиссын гишүүнээр томилох Улсын Их Хурлын тогтоол батлагдсанд тооцлоо. 

Би тогтоолын эцсийн найруулгыг та бүхэнд уншиж танилцуулъя. Хүний эрхийн Үндэсний Комиссын гишүүнээр томилох тухай:

Монгол Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.2 дахь хэсэг, Монгол Улсын Хүний эрхийн Үндэсний Комиссын тухай хуулийн 5 дугаар зүйлийн 5.4 дэх хэсэг, 6 дугаар зүйлийн 6.1, 6.3 дахь хэсгийг үндэслэн Монгол Улсын Их Хурлаас тогтоох нь:

1.Монгол Улсын Хүний эрхийн Үндэсний Комиссын гишүүнээр Жамсрангийн Бямбадоржийг улируулан томилсугай.

2.Энэ тогтоолыг баталсан өдрөөс эхэлж дагаж мөрдсүгэй. 

Эцсийн найруулга дээр саналтай гишүүн байна уу? Эцсийн найруулга дээр саналтай гишүүн байхгүй бол эцсийн найруулгыг сонссонд тооцлоо. 

Ингээд Бямбадорж даргыг гишүүнээр сонгогдсон баяр хүргэе. Үг авъя. 83 дугаар микрофоныг өгчих дөө. Улсын Их Хурлын эрхэм даргаа, Улсын Их Хурлын эрхэм гишүүд ээ,

Ж.Бямбадорж: -Монгол төрийн энэ өндөр албан тушаалд итгэл үзүүлж ахин томилсон явдалд та бүхэнд талархал илэрхийлэхийн ялдамд үүргээ урьдын адил үнэнч шударгаар биелүүлнэ гэдгээ амлаж байна. Хүний эрхийн асуудал бол хүн бүрийн асуудал байдаг. Тэр дундаа дагнан хариуцаж байгаа энэ байгууллагын хувьд бол үнэхээр нэр төрийн бас хүнд, хэл амтай ажил. Үүнд би зүтгэх болно. Их баярлалаа.

М.Энхболд: -Баярлалаа. Би дараагийн асуудал орохын өмнө мэндчилгээ дэвшүүлье. 11 дүгээр сарын 14-ний өдөр Улсын Их Хурлын гишүүн М.Оюунчимэг төрсөн байна. Оюунчимэг гишүүнд төрсөн өдрийн баярын мэндийг хүргэж Улсын Их Хурлын гишүүдийн нэрийн өмнөөс танд эрүүл энх, аз жаргал, сайн сайхан бүхнийг хүсэн ерөөе. 

Хоёр. Үндсэн хуулийн цэцийн гишүүнийг томилох, чөлөөлөх тухай

Энэ асуудлын танилцуулгыг би хийх ёстой байгаа. 11 дүгээр сарын 11-ний өдөр Үндсэн хуулийн цэцийн гишүүн Очирбат гуайн бүрэн эрхийн хугацаа дуусгавар болсон байгаа. Би өөрөө Очирбат гуайтай биечилж уулзсан. Ингээд Очирбат гуайн бүрэн эрхийн хугацаа дууссантай холбогдуулж дараагийн ажиллах хүнийг Их Хуралд санал болгож байгаа юм. 

Үндсэн хуулийн цэцийн гишүүнээр Дорж овогтой Одбаярын нэрийг Улсын Их Хуралд санал болгож байгаа. Одбаяр 1967 онд Дорнод аймагт төрсөн, эрэгтэй, халх. Эхнэр 4 хүүхдийнхээ хамтаар амьдардаг. 1985 онд Дорнод аймгийн 10 жилийн 1 дүгээр сургууль, 1987 онд Москва хотын Залуучуудын дээд сургууль, 1997 онд Энэтхэгийн эрх зүйн үндэсний их сургуулийг эрх зүйч мэргэжлээр төгссөн, хуульч эрх зүйч мэргэжилтэй ийм хүн байгаа. Ажилласан байдлын хувьд 1987 онд Дорнод аймгийн Пионерын зөвлөлд зааварлагч, 1987-1989 онд Дорнод аймгийн Хувьсгалт залуучуудын эвлэлийн хороонд зохион байгуулагч, 1990-1991 онд Монголын залуучуудын эвлэлийн гүйцэтгэх хороонд тэргүүлэгч гишүүн, 1991-1992 онд Монгол залуучуудын холбоонд хяналтын зөвлөлийн дарга, 1997-1998 онд Хууль зүйн яаманд мэргэжилтэн, ахлах мэргэжилтэн, олон улсын эрх зүйн тасгийн ахлагчаар ажиллаж байсан. 1998-2000 онд Хууль зүйн яаманд Мэдээлэл, хяналт, шинжилгээ, үнэлгээний газрын дарга, Төрийн захиргааны удирдлагын газрын дарга, Бодлогын хэрэгжилтийг зохицуулах газрын дарга зэрэг ажлуудыг хийж байгаад 2000-2004 онд Дорнод аймгийн Засаг даргаар ажилласан, 2004-2006 онд Монгол Улсын Их Хурлын гишүүн, Хууль зүйн байнгын хорооны даргаар ажилласан. 2006-2007 онд Монгол Улсын Засгийн газрын гишүүн, Хууль зүй, дотоод хэргийн сайдаар ажиллаж байсан. 2007-2012 онд Улсын Их Хурлын гишүүн, 2010-2012 онд Хууль зүйн байнгын хорооны даргаар ажиллаж байсан, 2013 оноос Альтернатив энерги ХХК-д зөвлөхөөр ажиллаж байгаа, хууль зүйн өндөр дээд боловсролтой ийм улс төрч, нийгмийн зүтгэлтэн хүн байгаа. Энэ хүнийг Үндсэн хуулийн цэцийн гишүүнд санал болгож байгаа юм. Энэ асуудалтай холбогдуулаад Хууль зүйн байнгын хороо санал, дүгнэлт гаргасан байгаа. Хууль зүйн байнгын  хорооны санал, дүгнэлтийг Д.Ганболд гишүүн танилцуулна. Ганболд гишүүнийг индэрт урьж байна.

Д.Ганболд: -Улсын Их Хурлын дарга, эрхэм  гишүүд ээ,

Монгол Улсын Үндсэн хуулийн цэцийн гишүүн П.Очирбатын бүрэн эрхийн хугацаа дууссантай холбогдуулан Монгол Улсын Үндсэн хуулийн цэцийн тухай хуулийн 3 дугаар зүйлийн 2, 4 дүгээр зүйлийн 1, Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлийн 40.1 дэх хэсэгт тус тус заасны дагуу Үндсэн хуулийн цэцийн гишүүнээр томилуулахаар санал болгосон нэр дэвшигчийн талаархи асуудлыг Хууль зүйн байнгын хороо 2016 оны 11 дүгээр сарын 16-ны өдрийн хуралдаанаараа хэлэлцлээ. 

Үндсэн хуулийн цэцийн гишүүнд  нэр дэвшигч Доржийн Одбаяр нь Монгол Улсын Үндсэн хуулийн 65 дугаар зүйлийн 2 дахь хэсэгт заасан болзол шаардлагыг хангаж байгаа болно.

Байнгын хороо дээрх асуудлыг Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлд заасан журмын дагуу хэлэлцэж Доржийн Одбаярыг Үндсэн хуулийн цэцийн гишүүнээр томилох тухай саналыг хуралдаанд оролцсон гишүүд санал нэгтэйгээр дэмжлээ. Мөн Монгол Улсын Үндсэн хуулийн 65 дугаар зүйлийн 1 дэх хэсэгт заасан бүрэн эрхийн хугацаа дуусгавар болсон тул П.Очирбатыг Үндсэн хуулийн цэцийн гишүүнээс чөлөөлөх тухай болон Доржийн Одбаярыг Үндсэн хуулийн цэцийн гишүүнээр томилох тухай Улсын Их Хурлын тогтоолын төслийг чуулганы нэгдсэн хуралдаанд оруулж байна. 

Улсын Их Хурлын эрхэм гишүүд ээ,

Үндсэн хуулийн цэцийн гишүүнээр томилуулах тухай асуудлаар Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: -Ганболд гишүүнд баярлалаа. Нэр дэвшигч Д.Одбаяр чуулганы нэгдсэн хуралдааны танхимд хүрэлцэн ирсэн байна. Одоо нэр дэвшүүлсэн болон Байнгын хорооны дүгнэлт мөн нэр дэвшигчээс асуух асуулттай, үг хэлэх гишүүд байвал нэрсээ өгье. Лүндээжанцан гишүүнээр тасаллаа. Даваасүрэн гишүүн асуултаа асууж үг хэлье.

Ц.Даваасүрэн: -Нэр дэвшиж байгаа Одбаярыг дэмжиж байна. Одбаяр өөрөө Улсын Их Хуралд хоёр удаа суучихсан хүн байгаа. Хууль зүйн салбарт өөрийн гэсэн мөрөө үлдээсэн ийм хүн байгаа. Хууль зүйн салбарт өөрийн гэсэн мөрөө үлдээсэн ийм хүн. Тэгэхээр өнгөрсөн парламентын үед Цэц гэдэг байгууллага Үндсэн хуулийн хямрал руу, улс төрийн хямрал руу улс орноо чирч байсныг бодож ажиллаарай зарчимтай байгаарай гэж захья. Шударга гэхээр худлаа болчихдог юм байна. Зарчим барьсан шиг төрийн хүний ёс жудагтай ажиллах үлгэр жишээг тэнд тэнд тогтоож өгөөрэй гэж би Одбаяраас хүсэх байна. Цэц чинь эцэстээ сонгуульд хүртэл оролцсон юм шүү дээ. Сонгуулийн бүх юмаа тойрог хэсэг хорооддоо байгуулчихсан байхад бужигнуулаад тогтолцоог нь хүртэл өөрчилж оролцож байсан. Улсын Их Хурлыг хүчгүй болгох хөгшин шүдгүй арслан гээд тэр үед бид нар ярьж байсан энэ зүйлийг хийсэн. 

Одоо Улсын Их Хурлын гишүүд Засгийн газартай хариуцлага тооцох механизм тодорхойгүй болчихсон юм шүү дээ. Хууль зөрчсөн сайдыг яах вэ гэдэг асуудал эргэлзээтэй ийм байдалд оруулаад хаясан. Үндсэндээ Үндсэн хуулийн зарчмыг алдагдуулсан алхмуудыг хийж байсан энэ бүгдийг анхаарч ажиллаарай гэдгийг хэлэх байна. Их юм бугшсан газар байгаа. Цаашдаа бид нэг нэгээр нь хурдан түргэн солих хэрэгтэй. Бас ингэж төрийн албанд Улсын Их Хуралд ажиллаж байсан туршлагатай, төрийн ёс суртахуун суусан ийм хүмүүсийг аваачихгүй бол болохгүй юм байна лээ. Би Одбаярыг бодож байна л даа. Хууль зүйн сайд хийчихсэн, Хууль зүйн байнгын хорооны дарга хийчихсэн, одоо бараг Цэцийн дарга хийж болохоор ийм бүх шат дамжлагаар нь явчихсан ийм хүн очиж байна шүү дээ. Тийм учраас эхнээс нь өөрөө зөв, үлгэр жишээ байдлаар ингэж ажиллаарай гэдгийг хүсье. Үндсэн хуулийн цэцийн өнөөгийн нөхцөл байдлыг өөрчлөх нэр  хүндийг нь унагаж байгаа энэ байдлыг залруулах тийм ажил хийхгүй бол сүүлдээ бид юу гэж бодож байна вэ гэхээр ер нь Цэцийн хуулийг өөрчлөх, Цэцийг Дээд шүүх татах гэсэн тиймэрхүү бодол руу оруулж ирж байна шүү дээ. Тэр бол тэнд сууж байгаа хүмүүсийн буруутай үйл ажиллагаатай холбоотой байгаа юм. Тэгэхээр үүнийг эвдсэн зарчмаар төрийн  хүний ноён нуруутай ажиллаарай гэдгийг захья. Ажлын туршлагын хувьд дутах юм байхгүй ийм хүн очиж байгааг дэмжиж байна. 

М.Энхболд: -Даваасүрэн гишүүн үг хэллээ. Болорчулуун гишүүн үг хэлж асуултаа асууя. 

Х.Болорчулуун: -Надад асуугаад байх юм байхгүй. Бас л санал хэлье. Санал ерөнхийдөө давхардаж байна. Одбаярын хувьд аймгийн даргаас авхуулаад гишүүн, Хууль зүйн сайд байсан энэ ажилд тэнцэж үүнийг сайн хийнэ гэдэгт итгэл төгс байгаа. Тэгээд Цэц гэдэг бол тэнд зөвхөн цагаан өнгө давамгайлж үнэнч шударгын туйл байх ёстой газар. Гэтэл улс төрчдийн намын нөлөө ороод өнгөөр сүлэлдээд байх болсон хөх улаан өнгө сүлэлдээд буруу зөв шийдвэр гараад. Цэц гэдэг бол харыг дарсан цагаан өнгө тэнд ноёрхох ёстой шүү. Үүнийг анхаарч ажиллаарай гэдгийг дахин дахин захья. Цэцэд иргэд гаргасан гомдол хад мөргөөд буцдаг. Сүүлийн жилүүдэд тэр бараг зуршил болсон гэж хэлж болно. Тэр сонгуулийн талаар хэллээ. Мөн Улсын Их Хурлын гишүүн намын жагсаалтаар Их Хурлын гишүүн байж болох эсэх талаар хоёр өөр дүгнэлт шийдвэр гаргасан. Ингээд сонгууль болохоос өмнө хэдхэн хоногийн өмнө сонгуулийн хуулиа өөрчлөөд олон улсын хүний эрхийн конвенцийн акт зүйл заалтыг зөрчөөд ингээд бужигнуулж байсан. Тэгэхээр Цэцээс гарах дүгнэлт шийдвэр гэдэг бол нийгэмд маш их нөлөөтэй юм. Энэ бол үнэн цагааны туйл байх ёстой газар. Цэц ийм байгаагүйг бүгд мэдэж байгаа юм. Ялангуяа иргэн Ламжав гуайг зарга мэдүүлээд заргаа авч байхад ийм байгаагүй юм шүү. 

Тэгэхээр Цэцийг шинэ салхи болон орж ажиллах гэж байна. Өөрчлөөрэй, шийдвэрийг нь үнэнч шударга зөв зүйтэй гаргах дээр сайн ажиллаарай гэж хэлэх байна. Танд ажлын амжилт хүсье. Баярлалаа. 

М.Энхболд: -Болорчулуун гишүүн үг хэллээ. Би зочид танилцуулъя. Улсын Их Хурлын гишүүн Ж.Ганбаатарын урилгаар Нийслэлийн Баянгол дүүргийн 21 дүгээр хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх, сайн сайхан бүхнийг хүсэн ерөөе. 

Баасанхүү гишүүн үг хэлж асуултаа асууя.

О.Баасанхүү: -Надад асуулт алга харин үг хэлмээр байна. Яагаад вэ гэхээр манай зарим гишүүдийн маань хэлсэн үгтэй бараг утга нь давхцаж байгаа юм. Яагаад вэ гэхээр Цэц бол үнэхээр улс төржсөн байгууллага болсон шүү. Ер нь дарангуйлагч төр гэж ямар төрийг хэлэх вэ гэвэл хариуцлага тооцох боломжгүй хяналт тавих бололцоогүй болох тийм тохиолдолд дарангуйлсан төр бий болдог. Өнөөдөр Төрийн байгуулалтын байнгын хороо маань яаралтай Засгийн газрын сайд нарт хариуцлага тооцох асуудлын хууль зүйн бололцоог нь гаргаж өгөөрэй. Нүдэн дээр аймшигтай хатуухан хэлэхэд гэмт хэргийн шинжтэй юмнууд хийж байгаа асуудлууд шударга иргэдээс мэдээлэл өгч байгаа шүү. Тийм учраас тэрийг нь өнөөдөр гаргаж тавиад олон нийтэд дэлгээд хариуцлага тооцъё гэхээр хууль байхгүй. Тодорхой сайд нарт хариуцлага тооцъё гэхээр боломж байхгүй. 65 хүн маань хоорондоо сайхан хоорондоо учраа олоосой гэж залбираад суухаас өөр юм байхгүй болоод байна л даа. Эсвэл засгаар нь огцруулах. Нөгөө 65 маань 19 болж бидэнтэй гарын үсэг зурах зориг зүрх байгаа юм уу хэлэхэд хэцүү. Энэ маань өөрөө түвэгтэй байгаа шүү нэгдүгээрт, хоёрдугаарт Үндсэн хуулийн цэц зөвхөн хуулийг дагамаар байгаа юм. Би Цэцийн хуралд хоёр удаа сууж үзсэн. Тэр чуулган дээр ярьсан үгийг хүртэл нотлох баримт болгоод яриад байдаг юм байна лээ. Та тэгж ярьдаг юм байна лээ үүнийг нотлох баримтын шинжээр бид нар ингэж үзэж байна гээд. Энэ арай хуульд юу гэж зааснаа яримаар байгаа юм. Тийм учраас Цэцийн хуулийг боловсронгуй болгомоор юм байна шүү гэж би бодож байгаа. 

Үүнийг Цэц өөрөө санаачлахгүй бол бид санаачлаад явах жаахан ёс зүйгүй л дээ. Өөр байгууллагын өмнөөс бид нар дотроо байгаа хүмүүс юу болоод байгаагаа боловсронгуй болгоё гэж явбал ухамсартай байх үйлдэл гэж би ойлгоод байгаа юм. Тэгээд Цэцийн бас нэг миний санаа зовоож байгаа асуудал бол үнэхээр намын харьяаллаар яваад байдаг юм байна лээ. Уг нь Монгол Ардын Хувьсгалт нам гэсэн 4 үсэгтэй намын нэрийг авах гээд би Цэц дээр очиж үзсэн. Дараа нь  Монгол Ардын Хувьсгалт нам дарга Намбарын Энхбаяр гэдэг хүн эрхээ хамгаалуулах гээд Цэц дээр очихоор боловсролгүй хүн гээд дүгнэлт гаргаж байсан бичиг үсгийн боловсролгүй гэж арай ч дээ. Энэ одоо юуг харуулаад байна вэ? Хэнд зориулаад юу яриад байна вэ? Тэгээд ийм утгагүй үйлдлүүдийг хараад сүүлдээ ард түмэн Цэцэд итгэхээ больсон. Уг нь бол бидний дээр Үндсэн хууль байгаа, Үндсэн хуулийг зөрчсөн хэн ч өнөөдөр том алхаж том ярьж чадахгүй. Өнөөдөр Үндсэн хуульгүй болчихсон учраас дуртай нь дуртай юмаа хийж, дуртай юмаа ярих боломж үүсээд байна шүү дээ. Тэгэхээр би өнөөдөр Үндсэн хуулийн манаач юм бол Үндсэн хуульдаа захирагдаад Үндсэн хуулиараа ард түмэн амьсгалж амьдармаар байна. Аргаа бараад олон хүн Үндсэн хуулиа өөрчилдөг юм уу гэж яриад байдаг. Үнэндээ Үндсэн хуулийг шавхаж чадахаа болиод байна. Тэгээд ер нь Цэц хуульд 9 байдаг биз дээ. Миний ойлгож байгаагаар 8 байгаа байх гэж хараад байна л даа. Нөгөө Амарсанаа даргын орон тоо юу болсон бэ? Тэр асуудлыг хурдан шийдээд яг 9-өөр нь явуулмаар байна л даа. Тэгэхгүй болохоор миний ойлгож байгаагаар Очирбат гуай чөлөөлөгдөж байгаа юм байна. Тэгээд дахиад 8 хэвээрээ байгаад байна. Төрөө бүтэн байлгаж, түмнээ ядуурлаас аваръя. Манайхан ядуурлын тухай ярьж байгаа ч гэсэн төр бүтэн байх тухай бодохоо болиод байна л даа. Тийм учраас үүнийг яаралтай анхаараарай. Урьдчилаад дарга битгий болоорой, Цэцийн дарга болоод  хэрэггүй шүү. Цэцийн гишүүн гэдэг чинь нэр хүндтэй алба. Цэцэд байгаа хүмүүс өөрсдөөрөө гэхээсээ илүү хуульчид бүгд өнөөдөр харж байгаа. Тэнд дандаа муу хүмүүс эсвэл болохгүй хүмүүс биш жаахан аймхай хүмүүс байдаг юм. Нөгөө нам намайг яачих бол гээд аргагүй юм дөө, аймгийн дарга нь хүртэл манайх гэж намаа ойлгоод байдаг. Ард түмнээ ойлгохоо больсон. Засаг нь хүртэл манайх гэж намаа яриад болсон ийм үед Цэц ингэж ярих нь ухамсарлан ойлгохоосоо илүү утгагүй байна гэдгийг би хариуцлагатайгаар хэлмээр байна. Тийм учраас сайн ажиллаарай гэж хүсье. Баярлалаа. 

М.Энхболд: -Баасанхүү гишүүн үг хэллээ. Оюун-Эрдэнэ гишүүн үг хэлж асуулт асууя.

Л.Оюун-Эрдэнэ: -Нэр дэвшигчийг хувь хүний талаас дэмжиж байгаа юм. Гэхдээ зарчим талаас харах юм бол улс төрч хүн, Үндсэн хуулийн цэц гэдэг байгууллагад ажиллаж байгаа жишиг үйлчилж байна гэж харж болно. Манайхаас өөр улсад Үндсэн хуулийн цэц шүүхэд улс төрч хүн ажилладаг нэг намынх нь дарга байсан хүн прокурорын байгууллагыг нь удирддаг ийм улс орон цөөхөн. Тэгэхээр бид нар Үндсэн хуультай холбоотой асуудлыг эдийн засаг хүнд байх үед магадгүй Их Хурал нэг нам нь дийлэнх 65 суудалтай байх энэ үедээ Үндсэн хуулийн зүйлийг бас бид нар цогцоор нь харах ёстой болов уу гэж бодож явдаг гишүүдийн нэг. Шударга ёс гэдэг бол үндсэндээ шударга шүүх. Шударга шүүх гэдэг энэ тогтолцоо үүсээгүй үед шударга ёсны тухай бид нар яриад утгагүй. Үндсэн хуулийн цэц хууль хяналт прокурорын байгууллагууд улс төрөөс хамааралтай байгаа үед бид нар шударга ёсны тухай яриад хэрэггүй. Сая бид нар Солонгос улсын Ерөнхийлөгчийн жишээнээс харж байхад прокурорын байгууллага нь ямар айхавтар хараат бусаар Үндсэн хуулиар бүрэн эрхээ хэрэгжүүлж байгаа Ерөнхийлөгчөө ордноос нь гаргахгүй хэмжээний ёс зүйн шаардлагыг тавиад ажиллаж байна. Ийм зүйлээс бид нар цаашдаа суралцах ёстой. Манайх шиг гүйцэтгэх засаглал нь хууль тогтоох засаглалтайгаа шүүх засаглалтайгаа холилдоод нэг байшин дотор хамтдаа байж байдаг ийм улс орон цөөхөн. Тэгэхээр Үндсэн хуулийн цэц Үндсэн хуулийнхаа шүүхийнхээ энэ үүргийг улс төрөөс хамааралгүйгээр биелүүлээрэй. Хуульч хүний ёс зүйгээ барьж ажиллаарай гэж Одбаяр гишүүнд хэлэхийг хүсэж байна. Ер нь холилдсон байдал яваад байгаа энэ зүйл дээр ажиглаад байхад 45 орчим салбарын хуулиар Ерөнхийлөгч гэдэг хүний эрх мэдэл маш том болсон. Яагаад гэхээр би үүндээ хэн нэгэн хувь хүнийг онцолж яриагүй. Бүх үе үеийн Ерөнхийлөгч энэ зүйлийг хийсээр байгаад Засгийн газраасаа илүү Засгийн газартаа нөлөөлдөг сайд нарын томилгоонд нөлөөлдөг Улсын Их Хурлаасаа илүү том хэмжээнд хууль санаачилж чаддаг. Үндсэн хуулийнхаа цэцээс илүү Дээд шүүхээс илүү хэмжээнд шүүх цагдаа прокурорын байгууллагад нөлөөлж чаддаг ийм том институц манайд бий болсон. Энэ өөрөө манай өнөөдрийн Монгол Улсын Үндсэн хуулийн зөрчил, төр засаг хүнд байгаа энэ байдал руу оруулсан нь үнэн шүү. Тэгэхээр улс төрийн энэ том эрх мэдлийн хязгаар дунд Үндсэн хуулийн цэц Үндсэн хуулийнхаа үзэл санаа парламентын засаглалынхаа үзэл санааг барьж ажиллах ёстой. Тийм учраас Одбаяр туршлагатай хүн. Тэгээд хуульч гэдэг ёс зүйн шаардлагаа улс төрч гэдэг зүйлийнхээ дээр нь тавиад үнэнч шударгаар сайн ажиллаарай болохгүй байгаа олон зүйл байгаа шүү гэдгийг хэлэхийг хүсэж байна. Амжилт хүсье. 

М.Энхболд: -Оюун-Эрдэнэ гишүүн үг хэллээ. Лүндээжанцан гишүүн үг хэлж асуултаа асууя. 

Д.Лүндээжанцан: -Тэгэхээр би юу гэж ойлгож байна вэ гэхээр Үндсэн хуулийн цэц гэдэг манай Үндсэн хуулийн институц байгуулагдаад 25 жил болох гэж байна. Маш их шалгалт сорилтыг давсан ийм л байгууллага. Үндсэн хуулийн хяналтын байгууллага парламент хоёр байнгын зөрчилд байдаг сөргөлдөөнтэй харилцаатай ийм байгууллага. Гэхдээ байнгын “зөрчилд” байдаг. Нэг зүгт харж байгаа шүү дээ. Аль аль нь л Үндсэн хуулиа хамгаалж хэрэгжүүлэхийн төлөө яваа байгууллага. Яавал би сая саналаа. Манай Одбаяр англи хэл дээр хуучин Югослав гаралтай Явличийн Үндсэн хуулийн хяналтын тухай номыг орчуулсан л даа. Тэнд 50, 60 орны Үндсэн хуулийн хяналтын юмыг харьцуулсан байгаа юм. Тэр бол маш чухал харьцуулсан эрх зүй, жишиг ямархуу янзтай юм бэ гээд энэ монгол чинь аминдаа Үндсэн хуулийн хяналтын дэлхий дээр оршиж байгаа  гурван загвараас өнөөгийн загварыг эрж хайж олсон ухаантай юм шүү дээ. Тэгээд 25 жилийн өмнө дэлхий ертөнц өөр байлаа. Берлиний хана нураад либерализмын үер урсаад ороод ирсэн. Сайн саар хоёр хоёулаа үерийн усанд чинь хөвж байдаг байхгүй юу. Өнөөдөр 25 жилийн дараа дэлхий ертөнц дахиад өөр болчихлоо. Исламын улс гээд гараад ирлээ. Хүчний тэнцвэрт өөрчлөлт орлоо. Олон улсын нөхцөл байдалд ч тэр манай дотоодын нөхцөл байдал ч тэр. Тэгэхээр ингээд ирэхээр сүүлийн үед ийм юм их яригдаж байна л даа. Энэ Үндсэн хуулийн шүүх бол бүгдийг толгой дээр гарлаа дэлхий даяар гээд шүүмжлэл гараад байна. Энэ бол ганц манайх биш. Орон болгоны парламент шүүхтэйгээ үзэлцэж байна. Өөрөөр хэлбэл, хууль тогтоогч нь парламент биш шүүх болсон. ХБНГУ-ын Үндсэн хуулийн шүүхийг бид сонгодог загвар гэж хардаг. Би бол тэрийг боломжтой зөв юм тийшээ цаашдаа алхам хийх ёстой гэж. Гэтэл өнөөдөр Үндсэн хуулийг тайлбарлах эрхтэй ганц субъект бол Үндсэн хуулийн шүүх гээд манай Үндсэн хуулийн цэц бол юу  гэж үзсэн вэ гэхээр өөрсдөө бид л Үндсэн хуулийг тайлбарлах эрхтэй гэж үздэг байхгүй юу. Үндсэн хуулийг хэн тайлбарлах юм бэ? Тэр нь тайлбар гэдэг нэртэй гарахдаа биш өнөөдөр хууль гаргаж Үндсэн хуульчилсан органик хуулиасаа эхлээд энэ хуулиуд маш шинжлэх ухааны үндэслэлтэй бодитой гарч байж сая Үндсэн  хуулийн тэр шүүхэд буюу Цэцэд орон зайг бага өгч ёстой юм гэж ойлгоод байгаа юм. Тэгэхээр энд тэнг нь тэнцүүлсэн маш зөв ухварласан үйл ажиллагаа хэрэгтэй байна. Би Цэцийн гишүүдэд зааварчилж, зааж сургах эрх байхгүй. Гэлээ гэхдээ олон жил энэ чиглэлийнх нь юмыг үзэж харсны хувьд үгүй ядаж эрх зүйн тайлбар гэдгийг зөв ойлгооч. Системчилсэн тайлбарыг зөв үзээч. Ганцхан түүхчилсэн тайлбар, үгчилсэн тайлбар хоёр байлгүй яах вэ. Дээр нь харьцуулсан тайлбар, системчилсэн тайлбарыг маш сайн анхаарч байж сая зөв дүгнэлт гарна. Парламентын гишүүдийг эргэлзэх юмгүйгээр амыг нь тагладаг болно. Тэгэхгүй бол Их Хурал эрхээ хумиулахгүй гэж үзнэ шүү дээ. Парламент бол эрхээ аль болох  хумиулахгүй байхыг бодно. Цэц өөрийнхөө байр сууринд үзнэ. Гэхдээ энд зөв тэнцвэр чухал байгаа юм. Би өнөөдрийн бий болсон дэлхий ертөнц бидний эргэн тойрон эргээд өөрчлөлт шинэчлэлтийг эрж хайж байна. Өнөөдөр тодорхой хариу хэлж байгаа юм алга. Цөмөөрөө харзнасан байдалтай байна. Өнөөдөр амтай болгон Үндсэн хуулийг өөрчлөх тухай ярьж байна. Гэхдээ яаж өөрчлөөд аргынх нь эцсийн үр дагаврыг хэдэн сараар биш, хэдэн арван жилээр харж өөрчлөх ёстой учир..

М.Энхболд: -5 минутаар ярьчихсан Лүндээжанцан гишүүнээ. Лүндээжанцан гишүүн үг хэллээ. Гишүүд үг хэлж асуулт асууж хариултаа авч дууслаа. Одоо Байнгын хорооны саналаар Доржийн Одбаярыг Үндсэн хуулийн цэцийн гишүүнээр томилох саналыг дэмжье гэсэн саналын томьёоллоор санал хураалт явуулъя. Санал хураалт. 

50 гишүүн оролцож, 48 гишүүн дэмжиж, 96.0 хувийн саналаар санал дэмжигдлээ. 

Үндсэн хуулийн цэцийн гишүүнээр томилох санал хураалтад оролцсон гишүүдийн олонхи нь саналыг дэмжсэн тул Цэцийн гишүүнээр томилох тухай  Улсын Их Хурлын тогтоол батлагдсанд тооцлоо. 

Би эцсийн найруулгыг та бүхэнд танилцуулъя. Үндсэн хуулийн цэцийн гишүүнээр томилох тухай

Монгол Улсын Үндсэн хуулийн 65 дугаар зүйлийн 1.2 дахь хэсэг, Монгол Улсын Үндсэн хуулийн цэцийн тухай хуулийн 3 дугаар зүйлийн 1 дэх хэсэг, 4 дүгээр зүйлийн 1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлийн 40.2 дахь хэсгийг үндэслэн Монгол Улсын Их Хурлаас тогтоох нь:

1.Монгол Улсын Их Хурлын санал болгосон Доржийн Одбаярыг Монгол Улсын Үндсэн хуулийн цэцийн гишүүнээр томилсугай.

Энэ тогтоолыг баталсан өдрөөс дагаж мөрдсүгэй.

Эцсийн найруулга дээр саналтай гишүүн байна уу? Эцсийн найруулга сонссонд тооцлоо. Одбаяр гишүүнд ажлын амжилт, сайн сайхан бүхнийг хүсэн ерөөе. 

Одоо Үндсэн хуулийн цэцийн гишүүний бүрэн эрхийн хугацаа дуусгавар болсон Пунцалмаагийн Очирбатыг чөлөөлөх тухай Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя. Санал хураалт.

51 гишүүн оролцож, 44 зөвшөөрч, 86.4 хувийн саналаар энэ санал дэмжигдлээ. 

Эцсийн найруулгыг уншиж танилцуулъя. Үндсэн хуулийн цэцийн гишүүнээс чөлөөлөх тухай Монгол Улсын Үндсэн хуулийн 65 дугаар зүйлийн 1 дэх хэсэг, Монгол Улсын Үндсэн хуулийн цэцийн тухай хуулийн 4 дүгээр зүйлийн 3 дахь хэсгийг үндэслэн Монгол Улсын Их Хурлаас тогтоох нь:

1.Бүрэн эрхийн хугацаа дуусгавар болсон тул Пунцалмаагийн Очирбатыг Монгол Улсын Үндсэн хуулийн цэцийн гишүүнээс чөлөөлсүгэй.

2.Энэ тогтоолыг баталсан өдрөөс эхэлж дагаж мөрдсүгэй.

Эцсийн найруулга дээр саналтай гишүүн байна уу? Эцсийн найруулга сонссонд тооцлоо. Очирбат гуай танд эрүүл энх, сайн сайхныг хүсэн ерөөе. Дараагийн асуудалдаа оръё. Элчин сайд нарыг эгүүлэн татах, томилох тухай асуудлыг хэлэлцье. 

Гурав. Элчин сайд нарыг эгүүлэн татах, тохоон томилох тухай

Ажлын хэсгийг орж ирэхийг урьж байна. Би зочин танилцуулъя. Улсын Их Хурлын Тамгын газрын Захиргаа нийтлэг үйлчилгээний урилгаар Шихихутуг их сургуулийн оюутнуудын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сурлагын амжилт сайн сайхныг хүсэн ерөөе. 

Хууль санаачлагчийн илтгэлийг Монгол Улсын Ерөнхийлөгчийн Гадаад бодлогын зөвлөх Пүрэвсүрэн танилцуулна. Пүрэвсүрэн зөвлөхийг индэрт урьж байна.

Л.Пүрэвсүрэн: -Улсын Их Хурлын эрхэм дарга аа, эрхэм гишүүд ээ,

Монгол Улсын Үндсэн хуулийн 36 дугаар зүйлийн 1.5, Ерөнхийлөгчийн тухай хуулийн 14 дүгээр зүйлийн 3, Дипломат албаны тухай хуулийн 16 дугаар зүйлийн 16.1 дэх хэсэгт заасныг тус  тус үндэслэн Монгол Улсаас Вьетнам, Кувейт, Австри, Турк, Бельги, Чех, Болгар, Швед, Их Британи, Казахстан Улсуудад суугаа Элчин сайд нарыг эгүүлэн татаж, Монгол Улсаас Бүгд Найрамдах социалист Вьетнам Улсад Улсад суух Элчин сайдаар Дашийн Билэгдорж, Кувейт Улсад суух Элчин сайдаар Зоригтын Чинтүшиг, Бүгд Найрамдах Австри Улсад суух Элчин сайдаар Ганхуурайн Баттунгалаг, Бүгд Найрамдах Турк Улсад суух Элчин сайдаар Равдангийн Болд, Бельгийн Вант Улсад суух Элчин сайдаар Одын Оч, Бүгд Найрамдах Чех Улсад суух Элчин сайдаар Нямаагийн Наранбат, Бүгд Найрамдах Болгар Улсад суух Элчин сайдаар Дашжамцын Батсайхан, Шведийн Вант Улсад суух Элчин сайдаар Мэндсайханы Энхсайхан, Их Британи, Умард Ирландын Нэгдсэн Вант Улсад суух Элчин сайдаар Санжаагийн Баяр, Бүгд Найрамдах Казахстан Улсад суух Элчин сайдаар Лувсангийн Баттулга нарыг тус тус тохоон томилох саналыг танилцуулж байна. 

Нэр дэвшигчдийн талаар товч танилцуулгыг хийе. Вьетнам Улсад суух Элчин сайд Билэгдорж Москвагийн Олон Улсын харилцааны сургуулийг вьетнам судлалаар мэргэшин 1991 онд төгссөнөөс хойш Гадаад  хэргийн яаманд ажиллаж байгаа. Вьетнам, Турк Улс дахь Элчин сайдын яаманд ажиллаж байсан. Вьетнам, орос, англи хэлтэй ийм хүн байна. 

Кувейт Улсад суух Элчин сайд Чинтүшиг ХБНГУ-ын Чөлөөт их сургууль, АБНЕУ-ын Америк их сургуулийг араб хэл судлалын мэргэжлээр төгссөн, төгсөөд Гадаад хэргийн яаманд ажиллаж байгаа. ОХУ, Египет дахь Улс дахь Элчин сайдын яаманд ажиллаж байсан. Араб, герман, орос, англи хэлтэй ийм залуу байна. 

Бүгд Найрамдах Австри Улсад суух Элчин сайд Баттунгалаг Москвагийн Олон улсын харилцааны 1996 онд төгсөөд Гадаад хэргийн яаманд ажиллаж байгаа, Нью-Йорк дахь Байнгын төлөөлөгчийн газарт Байнгын төлөөлөгчийн орлогчоор ажиллаж байсан. Одоо Гадаад хэргийн яамны Олон талт хамтын ажиллагааны газрын захирлын албыг хашиж байгаа. Англи, орос, франц хэлтэй. 

Бүгд Найрамдах Турк Улсад суух Элчин сайд Болд Тагнуулын ерөнхий газрын дарга, АНУ, Австрали Улсад Элчин сайдаар ажиллаж байсан төрийн албаны туршлагатай, орос англи хэлтэй. 

Бельгийн Вант Улсад суух Элчин сайд Оч Москвагийн Олон улсын харилцааны сургуулийг олон улсын хуульч мэргэжлээр 1991 онд төгссөнөөс хойш гадаад харилцааны салбарт ажиллаж байгаа. Монгол Улсын Ерөнхий сайдын гадаад бодлогын зөвлөх, НҮБ-ын дэргэд суугаа Байнгын төлөөлөгчөөр ажиллаж байсан. Орос, англи, франц хэлтэй. 

Бүгд Найрамдах Чех Улсад суух Элчин сайд Наранбат баруун Европ, Чех судлалын чиглэлээр төгссөнөөс хойш гадаад яаманд ажиллаж ирсэн. Гадаад хэргийн яамны Европын газрын захирлын албыг хашиж байсан. Одоо Ази Номхон далайн орнуудын газрын захирлаар ажиллаж байгаа. Чех, орос, англи хэлтэй. 

Бүгд Найрамдах Болгар Улсад суух Элчин сайд Батсайхан Олон улсын харилцааны сургуулийг Болгар болон Балкан судлалын чиглэлээр 1989 онд төгссөнөөс хойш гадаад яаманд ажиллаж байгаа. Болгар, Турк, Кувейт Улсад суугаа Элчин сайдын яаманд ажиллаж байсан. Болгар, англи, орос хэлтэй. 

Шведийн Вант Улсад суух Элчин сайд Энхсайхан Ерөнхий сайд, Шадар сайд зэрэг төрийн өндөр хариуцлагатай албан тушаалыг хашиж байсан. Орос, англи хэлтэй. 

Их Британи, Умард Ирландын Нэгдсэн Вант Улсад суух Элчин сайд Баяр ОХУ-д суугаа Элчин сайд, Монгол Улсын Ерөнхий сайд зэрэг төрийн өндөр албан тушаалыг хашиж байсан. Орос, англи хэлтэй. 

Бүгд Найрамдах Казахстан Улсад суух Элчин сайд Баттулга 1978 оноос гадаад харилцааны салбарт ажиллаж байгаа. ОХУ, АНУ, Унгар зэрэг улсад суугаа Элчин сайдын яаманд ажиллаж байсан. Орос, англи, унгар хэлтэй ийм хүмүүс байна. Нэр дэвшигчдийн дэлгэрэнгүй танилцуулгыг эрхэм гишүүдэд хүргүүлсэн байгаа. Монгол Улсын Засгийн газраас санал болгосон дээрх нэр дэвшигчид нь Монгол Улсыг хилийн чанадад төлөөлөн ажиллах өндөр хариуцлагатай нэр хүндтэй албыг хаших боломжтой хэмээх Монгол Улсын Ерөнхийлөгч үзэж Монгол Улсын Их Хуралтай зөвшилцөхөөр танилцуулж байна. Асуудлыг хэлэлцэн шийдвэрлэж өгнө үү. Анхаарал тавьсанд баярлалаа. 

М.Энхболд: -Пүрэвсүрэн зөвлөхөд баярлалаа. Хэлэлцэж байгаа асуудалтай холбогдуулж Аюулгүй байдал, гадаад бодлогын байнгын хороо санал, дүгнэлт гаргасан байна. Санал, дүгнэлтийг Байнгын хорооны дарга Ж.Энхбаяр танилцуулна. Энхбаяр гишүүнийг индэрт урьж байна. 

Ж.Энхбаяр: -Улсын Их Хурлын дарга, эрхэм гишүүд ээ,

Монгол Улсын Ерөнхийлөгчийн тухай хуулийн 14 дүгээр зүйлийн 3 дахь хэсэг, Дипломат албаны тухай хуулийн 16 дугаар зүйлийн 16.1 дэх хэсэгт заасныг үндэслэн Монгол Улсаас гадаад улсад суух зарим элчин сайд нарыг томилох, эгүүлэн татах тухай Монгол Улсын Ерөнхийлөгчийн саналыг зөвшилцөхөөр ирүүлснийг Аюулгүй байдал, гадаад бодлогын байнгын хороо 2016 оны 11 дүгээр сарын 16-ны өдрийн хуралдаанаараа хэлэлцлээ.


Саналыг хэлэлцэх үед Улсын Их Хурлын гишүүдээс санал гараагүй бөгөөд элчин сайдад нэр дэвшигчдийн танилцуулгыг Та бүхэнд тараасан болно.


Монгол Улсаас Бүгд Найрамдах Социалист Вьетнам Улсад суух Онц бөгөөд Бүрэн эрхт Элчин сайдаар Дашийн Билэгдорж, Монгол Улсаас Кувейт Улсад суух Онц бөгөөд Бүрэн эрхт Элчин сайдаар Зоригийн Чинтүшиг, Монгол Улсаас Бүгд Найрамдах Австри Улсад суух Онц бөгөөд Бүрэн эрхт Элчин сайдаар Ганхуурайн Баттунгалаг, Монгол Улсаас Бүгд Найрамдах Турк Улсад суух Онц бөгөөд Бүрэн эрхт Элчин сайдаар Равдангийн Болд, Монгол Улсаас Бельгийн Вант Улсад суух Онц бөгөөд Бүрэн эрхт Элчин сайдаар Одын Оч, Монгол Улсаас Бүгд Найрамдах Чех Улсад суух Онц бөгөөд Бүрэн эрхт Элчин сайдаар Нямаагийн Наранбат, Монгол Улсаас Бүгд Найрамдах Болгар Улсад суух Онц бөгөөд Бүрэн эрхт Элчин сайдаар Дашжамцын Батсайхан, Монгол Улсаас Шведийн Вант Улсад суух Онц бөгөөд Бүрэн эрхт Элчин сайдаар Мэндсайханы Энхсайхан, Монгол Улсаас Их Британи, Умард Ирландын Нэгдсэн Вант Улсад суух Онц бөгөөд Бүрэн эрхт Элчин сайдаар Санжаагийн Баяр, Монгол Улсаас Бүгд Найрамдах Казахстан Улсад суух Онц бөгөөд Бүрэн эрхт Элчин сайдаар Лувсангийн Баттулга нарыг тус тус томилохыг Байнгын хорооны хуралдаанд оролцсон гишүүдийн олонхи дэмжсэн болно.


Түүнчлэн Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт Элчин сайд Доржийн Энхбат, Монгол Улсаас Кувейт Улсад суугаа Онц бөгөөд Бүрэн эрхт Элчин сайд Содномын Энхбат, Монгол Улсаас Бүгд Найрамдах Австри Улсад суугаа Онц бөгөөд Бүрэн эрхт Элчин сайд Гунаажавын Батжаргал, Монгол Улсаас Бүгд Найрамдах Турк Улсад суугаа Онц бөгөөд Бүрэн эрхт Элчин сайд Бадамдоржийн Батхишиг, Монгол Улсаас Бельгийн Вант Улсад суугаа Онц бөгөөд Бүрэн эрхт Элчин сайд Хишигдэлгэрийн Даваадорж, Монгол Улсаас Бүгд Найрамдах Чех Улсад суугаа Онц бөгөөд Бүрэн эрхт Элчин сайд Дорждамбын Зүмбэрэллхам, Монгол Улсаас Бүгд Найрамдах Болгар Улсад суугаа Онц бөгөөд Бүрэн эрхт Элчин сайд Лхамсүрэнгийн Дүгэржав, Монгол Улсаас Шведийн Вант Улсад суугаа Онц бөгөөд Бүрэн эрхт Элчин сайд Зоригийн Алтай, Монгол Улсаас Их Британи, Умард Ирландын Нэгдсэн Вант Улсад суугаа Онц бөгөөд Бүрэн эрхт Элчин сайд Нархүүгийн Тулга, Монгол Улсаас Бүгд Найрамдах Казахстан Улсад суугаа Онц бөгөөд Бүрэн эрхт Элчин сайд Жагирын Сүхээ нарыг тус тус эгүүлэн татахыг Байнгын хорооны хуралдаанд оролцсон гишүүдийн олонхи дэмжлээ.


Улсын Их Хурлын эрхэм гишүүд ээ,


Монгол Улсаас гадаад улсад суух зарим элчин сайдыг томилох, эгүүлэн татах тухай Монгол Улсын Ерөнхийлөгчийн саналыг зөвшилцсөн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


М.Энхболд: -Энхбаяр гишүүнд баярлалаа. Ажлын хэсгийг танилцуулъя. Ерөнхийлөгчийн Гадаад бодлогын зөвлөх Пүрэвсүрэн, Гадаад харилцааны сайд Мөнх-Оргил, Гадаад харилцааны яамны Төрийн захиргааны удирдлагын газрын захирал Анхбаяр, Консулын газрын захирал Ариунболд нар ажлын хэсэг, нэр дэвшигч Билэгдорж, Чинтүшиг, Баттунгалаг, Болд, Оч, Наранбат, Батсайхан, Энхсайхан, Баяр, Баттулга нар чуулганы нэгдсэн хуралдааны танхимд хүрэлцэж ирсэн байна. 

Би зочин танилцуулъя Улсын Их Хурлын гишүүн Раднаасэдийн урилгаар Говь-Алтай аймгийн Байгаль орчин, аялал жуулчлалын газрын албан хаагчид Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, сайн сайхныг хүсэн ерөөе. 

Одоо Ерөнхийлөгчийн санал болон Байнгын хорооны санал, дүгнэлттэй холбогдуулж мөн нэр дэвшигчдээс асуух асуулттай үг  хэлэх гишүүд байвал  нэрсээ өгье.

Аюурсайхан гишүүнээр тасаллаа. Баасанхүү гишүүн үг хэлж, асуултаа асууя.

О.Баасанхүү: -Гадаад улсад улс орноо төлөөлж бас ингээд Монгол Улсын нүүр царай болж тэнд байгаа Монгол иргэдийнхээ эрх ашгийн төлөө явна гэдэг бол том бөгөөд хүндтэй хариуцлага л даа. Сая би Ази Номхон далайн парламентын чуулга уулзалтад ороод сонгуульт ажлаар нь дэд Ерөнхийлөгч боллоо гээд хурал зохион байгуулж байгаа хүмүүс нь Элчин сайдын яам уруу утасдаад та нар ядаж тэр хүнээ онгоцны буудлаас тосож аваад үдэж гаргаач гээд нөгөө орныхон намайг хүндлээгүйд нь гайхаад байгаа юм. Ичмээр ч юм шиг тэгээд манай жолооч нар өвчтэй байлгүй дээ гэж ярилтай биш надад тэр машин тэрэг хэрэггүй. Улсын Их Хурлын гишүүн хүн иймэрхүү жижиг байдлаар харагдана гэдэг бол Япон, Солонгосын Монголд байгаа Элчин чинь янзын нөгөө хүнээ сурталчлаад тэр хүнийг мартаад байгаа биш шүү дээ. Бусад оронд байгаа монгол иргэд Элчин сайдын яамдаа зарим нь мэддэггүй, зарим нь Элчин сайдын яамныхаа ач холбогдлыг ойлгодоггүй арга гэмт хэрэгт холбогдохоороо уулздаг хэмжээний болоод байгаа юм. Тэгэхээр та нар маань гүүр болоорой. Хоёр Ерөнхий сайд байсан хүн энд очиж байна шүү  хоёр чухал талбарт. 

Бусад орны түүхэнд Ерөнхий сайд байсан хүн Элчин сайдаар томилогдож байсан ч юм уу, үгүй юм ч юм уу би хүн төрөлхтний түүх агуу болохоор би мэдэхгүй юм. Энд дотор байгаа хүмүүс тухайн орныхоо хэлтэй хүмүүс нь таалагдаж байна. Ялангуяа Чех хэлтэй байна гэдэг бол чухал л даа. Монголчууд өнөөдөр Чех Монголын харилцаа бол нэлээн өндөр түвшинд очсон. Бид нар Чех гутал гэдгээс эхлээд ерөнхийдөө манайхан Солонгосын дараа орохуйц тэнд очиж ажилладаг хүмүүс. Тэр утгаараа Наранбат Элчин сайдаар томилогдож байна. Тэр дундаа тухайн орных нь хэлтэй сургууль соёлтой хүн томилогдож байгаад би талархаж хүлээж авч байна. 

Тэгээд хамгийн гол нь бусад хүн маань тэнд дарга болох гэж үйлчлэх гэж явж байгаа гэдгийг ойлгоосой гэж би хүсэж байна л даа. Зөвхөн саяын жишээ над дээр тохиолдсон нь нэг л жишээ. Надад ингэж хандаж байгаа юм чинь тэнд байгаа иргэдээ бүр тоодоггүй байлгүй дээ л би бодож байгаа юм. Ер нь Их Хурлын даргын захирамжаар явж байна гэдэг бол зугаалж явж байгаа хүнд харин битгий үйлчлээрэй. Манай зарим нөхөр зугаалж явахдаа Элчин рүүгээ яриад төрийн унаа ашиглаад байдаг. Тийм хүмүүст үйлчлээд хэрэггүй. Төрийн ажлаар явж байгаа бол төрийн Элчин сайд нь анхаармаар байна. Манай Гадаад хэргийн сайд үүн дээр маш их анхаармаар байна. Та томилогдсоноос хойш манай нөхөд чих хатуутай болчихсон юм болов уу гэж би бодоод байгаа шүү. Тэнд байсан Ерөнхий сайд байсан хүн, Ерөнхийлөгч байсан хүмүүс нь хүрч ирээд надад Ази Номхон далайн холбооны Ерөнхийлөгч болсонд баяр хүргэе Элчин нь ирсэн үү, үгүй юу гээд миний өмнөөс асуугаад байх юм. Бусад орны Элчин нь ард нь ирж суугаад байдаг юм байна лээ. Ийм юмыг та бас анхаараач. Би өөрийгөө хүндлүүлэх гээд байгаа биш, улс орны тухай асуудал шүү дээ. Монгол Улс бусдад жижиг харагдмааргүй байна л даа. Хойд Солонгост очиход Хойд Солонгосынхон хүртэл гоё ханддаг юм байна лээ. Манай орны хүмүүс гэж яах ёстой юм бэ эсвэл нүүдэлчин Монгол нүүсээр байгаад Элчин сайдын яамаа ядраачихсан юм уу. Элдэв янзын юманд битгий хамрагдаарай гэж уриалмаар байна. Замын осол гаргадгаас эхлээд манайхан Элчин сайдын яамдын зарим нөхөр бол нэр хүнд муутай юм байна лээ. Тамхи гээд есөн шидийн яриад ороод шүүхээр хүртэл дуудагдсан хүмүүс байдаг тухай ярьж л байдаг юм. Тэгэхээр улс орныхоо нүүр царайг гаргаж өгөөрэй гэж хүсмээр байна. Монголдоо байдаг шиг битгий амьдраарай гэж хүсмээр байна баярлалаа. 

М.Энхболд: -Баасанхүү гишүүн үг хэллээ. Даваасүрэн гишүүн үг хэлж асуулт тавья.


Ц.Даваасүрэн: -Элчин сайд улс орноо төлөөлдөг гэдэг утгаараа хариуцлага албан тушаал гэдэг нь ойлгомжтой. Орж ирсэн нэр дэвшигчдийг харахад хариуцлагатай тухайн салбартаа туршлагатай хүмүүс байна. Гэхдээ энэ дотор хоёр нөхрийг улс орныхоо төлөө хэр ажиллах юм бол гэж эргэлзэж байна. Гэхдээ нэг зүйлийг бид бодох хэрэгтэй. Ерөнхийлөгч, Ерөнхий сайд хийж байсан хүмүүс манайд компанийн зөвлөх доошоо ороод очоод ажиллахаар ийм хүмүүстэй чинь хариуцлага ярьж ажиллахад хүнд шүү дээ. Бас Ерөнхий сайд хийж байсан хүмүүс байгаад байдаг. Нэр дэвшиж байгаа манай Баяр сайдын үед Атарын 2 дугаар аян гээд сайн зүйл байсныг үгүйсгэхгүй. Тэгэхдээ хэдэн мянган Атарын аяныг хийхээр Оюу толгой цаашаа  харсан нь үнэн шүү дээ. Оюу толгойг Дубайдахад Энхсайхан алга ташаад энэ танхимд орж ирээд баахан юм яриад байж байсан нь бас үнэн шүү дээ. Өнөөдөр өдөр тутам алга болоод байна гэсэн нэг сая доллар хаашаа явсан юм бэ? 160 сая доллар бүх татварыг нь тооцоход Оюу толгой төлмөөр болж байх шиг байгаа юм. Тэгээд улс орон нь гүнзгий хямарчихсан, өр ширэнд орчихсон юугаа  ч өгөхөд бэлэн болгох гэж байна шүү дээ энэ ард түмнээ, компаниудаа ч тэр. Тийм сэтгэхүйг бий болгох гэж байна шүү дээ гадныхантай нийлээд, юугаа ч өгөхөд бэлэн тийм улс орныг бэлдэж байна шүү дээ. Тэгэхэд хувь нэмрээ оруулсан.

Одоо манайхан гадаад худалдааны тэнцэл ашигтай гээд байгаа юм. Тийм л дээ. 2009 онд эдийн засаг  хямарч байх үед 1.9 тэрбум долларын экспорт бид нар хийж байсан юм. Одоо 4.6 хямарсан ч гэсэн. 2.5 дахин их экспорт хийж байгаа экспорт ашигтай байгаа. Гэхдээ энэ Монголын ашиг биш байгаа. Энэ бол Оюу толгойн гадагшаа ачуулж байгаа ашиг байгаа. Тийм учраас өнөөдөр валютын нөөцгүй манайх  хямарч байгаа. Оюу толгой Монгол Улсын төсвийн орлоготой тэмцэх хэмжээний шахуу юм гадагшаа ачуулдаг мөртлөө Монгол Улсын орлогод зургаахан хувийн ачаа үүрч байгаа. 2009 онд валютын ханш 1300-1400 төгрөг байсан, одоо 2400  төгрөг. Гэтэл валютын нөөц экспортын орлого маань тэр үеэс 2.5 дахин их 4.6 тэрбум доллар хаачсан бэ тэр мөнгө? 

Алдаад байсан гээд харамсаад байсан 1 сая доллар чинь хэний төлөө харамсаад байсан юм бэ? Бид нар асууж байх ёстой шүү дээ. Өнөөдөр хар л даа, валютын ханш өдрөөс өдөрт байснаа цагаас цагт өсөж эхэлж байна шүү дээ. Ийм зүйлийг бид нар хийчихсэн ийм л юм болсон. Оюу толгой явж байгаа юу гэвэл явж байгаа. Оюу толгой төлөвлөснөөсөө хурдан явж байгаа. Оюу  толгой зөв мессеж болсон уу, болоогүй. Оюу толгой гурван жил явлаа. Хаачсан бэ тэр хөрөнгө оруулагчид чинь. Эмзэгхэн хүүхэн шиг жаахан мань мэт нь дуугарахаар буруу хараад суучихдаг буцаад явчихдаг. Дэлхий нийтээр чинь үр ашгаа хараад харилцан үр ашигтай бизнес хийе гэсэн хар мянган юм байгаа шүү дээ. Тэгэхэд эмзэгхэн юмнууд олоод ирсэн юм уу яасан юм бэ тэгээд яваад өгсөн гээд ингээд хачин юм яриад сууж байдаг. Улс орноороо тоглож байна шүү дээ. Өөрсдийнхөө өчүүхэн жаахан эрх ашгийн төлөө улс орноороо тоглож байна. Өнөөдрийн энэ орж ирж байгааг нэг бол шийтгэл гэж бодож байна, нэг бол шагнал гэж бодож байна. Магадгүй дараа дараагийн Оюу толгойг битгий сүйтгээсэй гэсэндээ хол цөлж байгаа ч юм уу тэгж тайвширч болох юм. Нөгөө талаасаа яаж хуйвалддаг вэ гэдгийг энэ томилгоо харуулж байгаа юм. Гишүүд минь үүнийг хүн бүр ярьж чадахгүй л дээ би мэдэж байна. Гэхдээ та нар үүнийг ойлгож авах хэрэгтэй. 

Яг ийм байдлаараа байх юм бол бид нар юугаа ч өгөхөөс буцахгүй компаниуд юугаа ч өгөхөөс буцахгүй ард түмэнтэй үлдэнэ шүү. Тийм байдал руу бид явж байна шүү дээ. Өр зээл гэдэг юм хүнд болохоор яах юм бэ? Ажилчид нь иргэд нь бүгдээрээ халамж тэтгэвэр, малчны зээлтэй. Компаниуд нь бүгд зээлтэй. Ялангуяа долларын зээлтэй компаниуд нь өнөөдөр бүгд хаалгаа бариад дуусаж байна шүү дээ. Ийм л юм болсон. Бид хараад сууж байгаа. Гэхдээ тэрийг зас гэж бид нар энд сууж байгаа шүү дээ. Засна гэж бид нар Их Хурлын нэр дэвшигч болоод явж байхдаа ярьсан шүү дээ. Хариуцлага тооцдог болохгүй юм бол бид нар хэзээ ч энэ хямралаас гарахгүй хэзээ ч энэ нөхцөл байдлаас гарахгүй. Гэхдээ яах вэ..

М.Энхболд: -5 минутаар хэлчихсэн. Би зочин танилцуулъя. Улсын Их Хурлын гишүүн Аюурсайханы урилгаар Турк Улсад төгсөгчдийн хамтын ажиллагааны нийгэмлэгийн удирдлага, гишүүдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе. 

Энхтүвшин гишүүн.

Ө.Энхтүвшин: -Миний цаг яваад байна даргаа. Энэ хүмүүсийн талыг нь сайн мэдэх юм байна, талыг нь танихгүй юм байна. Тэгээд би энд байгаа хүмүүс Элчин сайд хийж байгаа хүмүүст хандаж үг хэлмээр санагдаад байгаа юм. Бас Мөнх-Оргил сайдаас асуумаар санагдаж байна. Мөнх-Оргил сайдын тодорхойлолт дотор бүх хүн дээр адилхан дүгнэлт өгсөн байгаа юм. Тэр нь юу юм бэ гэхээр мэргэжлийн ур чадвар, удирдах ажлын дадлага туршлага, гадаад хэлний мэдлэгийг  харгалзан томилуулж өргөв гэж бүгдэд нь адилхан. Энэ нь өөр шалгуур байж болохгүй юу? Эсвэл бүгдийг нь багтаачихсан ухаантай үг үү? Хамгийн гол нь Монголынхоо асуудлыг мэддэг асуудлыг яриа хэлэлцээгээр шийдвэрлүүлж чаддаг тийм юм, тэгээд иргэддээ үйлчилдэг сэтгэлгээтэй ийм л чадварууд нь чухал юм уу гэж бодоод байгаа юм.  Хэл чухал л даа. Хэл гэвэл монгол хэлээ мартталаа гадаад сурталчилсан хүн байна. Тийм учраас энэ яг юу гэсэн үг вэ?

Хоёрдугаарт, олон жил гадаад Элчин сайд хийсэн хүмүүс байгаа. Энд байгаа хүмүүсийг би хэлэх гээгүй байна л даа. Бараг Монголд ажилласан хугацаанаасаа гадаадад амьдарсан хугацаа нь хамаагүй олон. Энэ хүмүүс олон жил Элчин хийсэн хүмүүсийн ажлыг дүгнэсэн юм гадаад яам дээр байна уу? Тодорхой ийм асуудлыг энэ Элчин сайдын үед шийдчихсэн гэсэн. Баяр Элчин сайдын хувьд Оросын их өрийн асуудлыг шийдсэн гэдэг юм уу яг иймэрхүү байдлаар, тэрийг асууж байна.

Миний хэлэх гэж байгаа зүйл бол Элчин сайд бол хоёр улсын харилцааг өнөөдрийн хүрсэн түвшнээс нь цааш нь улам ахиулсан, ахиулах, тэнд байгаа монголчууддаа үйлчлэх ийм хоёр үүрэг гол гэж бодоод байгаа юм. Зарим Элчин сайдыг харахаар яадаг вэ гэхээр дарга нарт үйлчлээд байдаг. Чемоданыг нь зөөгөөд нисэх буудал дээр очоод хөлөө хугалчих гээд навтганаад тэрүүгээр гүйгээд байдаг. Иргэддээ болохоор гэдийгээд хүлээж авдаггүй. Би нэг иргэнтэй уулзсан Элчин сайдын яаманд орж чадахгүй байна, хаалгаа тайлж өгөхгүй байна. Иймэрхүү байдалтай байдаг юм зарим Элчин сайд. Элбэгдоржийг хоёр жилийн өмнө юм уу, гурван жилийн өмнө Азийн нэг оронд жижигхэн эмчилгээ хийлгэхээр очиход тэр хавийн тэнд байгаа Элчин бүгдээрээ ирж байна гэж байгаа юм. Ерөнхийлөгчийн минь бие яав гээд ямар зардлаар ирж байгаа юм бэ, яах гэж ирж байгаа юм бэ долигонох л байгаа байхгүй юу. Ямар зардлаар хамгийн гол нь ирж байгаа юм бэ? Тийм учраас иргэддээ үйлчилдэг, хоёр улсын хүрсэн түвшнийг цааш нь ахиулах тал дээр Элчин сайд нар ажилламаар санагдаад байгаа юм. 

ОХУ-д хэчнээн ч Элчин сайд ажиллав даа. Өнөөдөр  хар даа энэ хоёр улсын харилцаа хөгжиж байна уу, буурч байна уу? Ерөнхий сайд нь ирээд танай манай хоёр орны хувьд ганцхан төмөр замаас өөр юм үлдсэнгүй гэж хэлээд явж байна гэж байна шүү дээ. Ийм л байхад Элчин сайд нарын ажлыг ер нь яаж дүгнэдэг юм бол? Иргэддээ ер нь яаж үйлчилдэг юм бол тэнд сурах гэж байгаа, бизнес хийх гэж байгаа, эмчлүүлэх гэж байгаа тэр иргэддээ ер нь яаж тусалж дэмжиж хүртэж ажилладаг юм бол? Үүн дээр Элчин сайд нарыг бүгдийг нь тэгж хэлэхгүй нэлээд нь тун хангалтгүй гэж би  хэлэх гээд байгаа юм. Дарга нар очихоор тэнд навтганаад гүйгээд байдаг. Дарга, даргын авгай тийм хүмүүст үйлчлээд давхиад байдаг. Иргэд нь уулзъя гэхээр уулздаггүй. Яах гэж сууж байгаа юм бэ Монгол Улсыг төлөөлөөд. 

М.Энхболд: -Мөнх-Оргил сайд тодорхойлолтын юмыг хариулчих уу? Мөнх-Оргил сайдын микрофоныг өгье. 

Ц.Мөнх-Оргил: -Энхтүвшин гишүүний эхний асуултад хариулахад бид энд нэгдүгээрт, удирдах ажлын дадлага туршлагыг харгалзаж үзэж байгаа юм. Дипломат төлөөлөгчийн газрыг ахлаад хариуцаад ажиллана гэдэг бол удирдах ажлын дадлага туршлага чухал. Энд нэр дэвшиж байгаа хүмүүс бүгд удирдах ажил тодорхой хэмжээнд түвшинд эрхэлж байсан  хүмүүс. Ерөнхий сайд нар байна. Ер  нь дипломат албанд ялангуяа Элчин сайд нарт зөвхөн дипломатууд биш төрийн өндөр алба хашиж байсан улс төрчдийг томилох чухал байгаа юм. Энэ удаа бид нар 8 дипломат, 2 улс төрч оруулж ирж байгаа нь энэ хүмүүсийнхээ мэдлэг туршлагыг ашигламаар байна Монголынхоо гадаад харилцаанд. Ялангуяа энэ хоёр хүн маань хоёулаа Ерөнхий сайдаас гадна дипломат албанд зүтгэж байсан. Баяр дарга жишээ нь Онц бөгөөд Бүрэн эрхт Элчин сайд цолтой хүн. Нөгөөтэйгөөр дипломат албанд ажиллаж байсан байдлыг харгалзаж үзэж байгаа юм. Гадаад хэлний мэдлэг чухал. Ялангуяа жишээ нь, Вьетнам, Чех, Болгар гээд өвөрмөц олон хүн ярьдаггүй ийм газруудад манай дипломат төлөөлөгчийн газар хүн хүч багатай ийм газруудад хэл устай Элчин сайд нар явуулж ажлаа урагшлуулахад онцгой ач холбогдолтой юм. Тийм учраас эдгээр хүмүүс ажлын шаардлагыг бүрэн хангаж байгаа хүмүүс. Тийм учраас Засгийн газарт санал болгож дэвшүүлсэн байгаа юм. Ерөнхийлөгч дэмжээд оруулж байгаа юм. Элчин сайд нарыг яаж дүгнэдэг вэ гэдэг дээр мэдээж хүн болгон дээр тодорхой хийсэн ажлынх нь тайланг авч хэлэлцээд Ерөнхийлөгч, Засгийн газарт танилцуулаад ийм ажил хийсэн, ийм үр дүнтэй гарсан хүмүүс шүү  гэдгийг нь  хэлж ярьж байгаа. Зүгээр жишээ нь, ОХУ-тай харилцаа ийм түвшинд хүрчихлээ гэдэг дээр ганц Элчин сайд юм уу, Элчин сайдын яамны хамт олноос шалтгаалахгүй юмнууд зөндөө байна. Бидний өөрсдийн дотооддоо явуулж бодлого, дотоодын ажлын уялдаагүй байдал мэдээж Дипломат төлөөлөгчийн газар Элчин сайд бололцоогоороо ажиллах ёстой, зарим юм дээр нь дутуу ажиллаж байгаа юм байхыг үгүйсгэхгүй. Гэхдээ харилцааны бүх асуудлыг зөвхөн Элчин сайдын яам дээр юм уу Элчин сайд дээр асууна гэдэг бас учир дутагдалтай. Сайд болгон дээр тус тусад нь асуудал ярьж байгаа. Жичид нь ажлыг нь дүгнэж ярьж байгаа. 

68 улсад Монголын 130 гаруй мянган иргэн ажиллаж амьдарч байна. Янз бүрийн улс оронд визтэй, визгүй ажиллаж сурч энэ иргэдийнхээ эрх ашгийг хамгаалах асуудал бол шинэ Засгийн газар бүрэлдэнэ тогтсоны дараа Ерөнхий сайд ажил үүргээ хүлээлцэж өгөхдөө үүрэг даалгавар болгосон гурван том асуудлын нэг нь. Үүн дээр онцгой анхаараарай гээд энэ чиг үүргийг бүх Дипломат төлөөлөгчийн газрууддаа өгч байгаа, энэ төвдөө ч гэсэн энэ ажлыг анхаарч ажиллаж байгаа. Учир дутагдалтай юмнууд байна уу гэвэл байна. Жишээ нь, иргэддээ хүрч ажиллахгүй юмнууд дээр бол олон Монгол иргэд ажиллаж амьдарч байгаа газар бидний зарим үед сэтгэл дутдаг, зарим үед хүн хүч хүрдэггүй, зарим үед ийм асуудал болоод байгааг мэдэхгүй өнгөрдөг явдал байгаа. Тэгэхээр үүн дээр тодорхой хөтөлбөр гараад ажиллаж байгаа, Элчин сайд нарт үүрэг өгч байгаа, сар болгон тусгай дүнгээр ажлыг нь дүгнэж байгаа. Тодорхой жишээтэй, гомдолтой ийм иргэд хүмүүс байвал бидэнд дамжуулж хэлээрэй. Бид нар арга хэмжээг нь тухай бүр авна. Ер нь үүрэг даалгавар нь тодорхой. 

М.Энхболд: -Болорчулуун гишүүн.

Х.Болорчулуун: -Баярлалаа. Элчин сайдад нэр дэвшиж байгаа дийлэнх хүмүүсийг дэмжиж байна. Боловсролтой, чадвартай улс орныхоо төлөө зүтгэж чадах хүмүүс байна. Равдангийн Болд, Наранбатаас авхуулаад гэхдээ энэ дотроос үнэхээр түрүүн Даваасүрэн гишүүн маань ч хэлсэн Ерөнхий сайд хийж байсан хоёр хүнийг дэмжиж чадахгүй. Энэ хоёр хүн Монгол Улсад Монголын ард иргэдэд маш их хор хохирол учруулсан шулуухан хэлэхэд. Түрүүн Оюу толгойн гэрээг хэллээ. Яагаад бид нар дэлхийд нэг хоёрт орох нөөц баялагтай ордоосоо тав зургаахан хувийг нь хүртээд ерэн хэдэн хувийнх нь баялгийн үнэ цэнэ Монголоор ч орж ирэхгүй байгаа юм бэ? Өнөөдөр бид нар хямраад сууж байна шүү дээ. Энэ бол тогтвортой байдлын гэрээ нэрийн доор үндэстэн дамнасан корпорациудын тухайн эрх баригчидтай хуйвалдаж хийсэн дээрэм байхгүй юу, дээрэм гэж хэлж болно. Би Баяр даргыг сайн санаж байна. Энэ гэрээг хий гэж намынхнаа дарамтлаад би хар толгойгоороо хариуцна гэж хэлж байсан та. Та хар толгойгоороо хариуцаж чадахгүй. Өнөөдөр Монголын ард түмэн, Монгол Улс өр зээл, өлөн ходоодоороо хариуцлага  хүлээж байна. Тийм учраас таныг дэмжиж чадахгүй. Хоёрдугаарт, дэмжиж чадахгүй нэг шалтгаан бол 80 жил биш дээ, наймхан жилийн өмнө сонгуулийн будилаанаас болж жагсаал цуглаан болж таван амь, таван хүний бүлээн цус урссан. Энэ хүмүүсийн хоёр нь Дорнод аймгийн харьяат байсан шүү. Эдний ар гэрт нь 50 сая төгрөг өгөөд бараг хэргийг нь үндсэндээ хаасан. Энэ бол тухайн үеийн эрх баригч нартай холбоотой. 

Хууль зүйн сайд тухайн үед Мөнх-Оргил томилж явуулж байгаа Гадаад хэргийн сайд маань байлаа. Ийм шалтгааны улмаас зөвхөн энэ хоёр жишээг дурдахад таныг дэмжиж чадахгүй. Та ч гэхдээ их гараа энгэртэй зөрүүлээд бохь зажлаад их пээдгэр байна харагдаж байна нэр дэвшиж байгаа  мөртлөө.

Хоёрдугаарт, Энхсайхан Ерөнхий сайдыг дэмжиж чадахгүй. Ерөнхий сайд та байсан. Би таныг Ерөнхий сайд байхад үйлдвэрлэгч байсан, та бол Монгол Улсын аж үйлдвэрийг нураасан хүн байхгүй. 30 сая долларын төлөө Азийн хөгжлийн банкнаас тухайн үед авна гэж түүний нөлөөнд орж зөвлөмжид орж та Монголын 30-аас дээш хувьтай байсан импортын татварыг тэглэсэн. Зориг агсан тэр үед ингэж болохгүй шүү дээ, Монголын аж үйлдвэр үйлдвэрлэгчид элгээрээ хэвтэнэ гэж тантай маргалдаад нэг хүн дутуу байна санал дутуу шүү гэж хэлээд заргалдаад бараагүй шүү танай Засгийн газартай. Би тэр үед та эдийн засагч, Зориг гишүүн философич, тэгэхдээ та хоёрын улс орны хөгжлөө авч явах алсын харааны тусгал зөрүүтэй байна даа гэж ажиглаж байсан юм. Тэр цаг бол үнэхээр Монголын аж ахуй нэгж, үйлдвэрлэгчид хүндээр туссан. Өнөөдрийн хямралын үндэс гэж хэлж болно. Энэ 20-оод жилд манай Монгол Улс үйлдвэрлэгч биш зөвхөн хэрэглэгч орон болсон шүү. Ийм учраас таныг дэмжиж чадахгүй гэж хэлье.

Түүнээс гадна Монголын төрд хариуцлага байх ёстой. Бид худлаа хоорондоо нэг нэгийгээ мартаад улс төрч юм шиг дал мөрөө алгадалцаад байх шаардлага байхгүй. Үнэхээр төр хариуцлага тооцож чаддаг юм байна. Энэ парламент Улсын Их Хурал хариуцлага тооцох чадамжтай юм байна гэдгээ хариулах хэрэгтэй шүү нэр дэвшиж байгаа хүмүүс дээр гэж хэлмээр байна. 

М.Энхболд: -Болорчулуун гишүүн үг  хэллээ. Тэрбишдагва гишүүн үг хэлж асуулт тавья.

Д.Тэрбишдагва: -Монгол Улсаас гадаад суух Онц бөгөөд Бүрэн эрхт Элчин сайд гэдэг бол хариуцлагатай ажил л даа. Тэгэхээр Их Хурал дээр замбараагүй үйл ажиллагаа үргэлжлээд байгаа юм. Би өмнөх хурал дээр ч  хэлж байсан бөөнддөг. Өнөөдөр Европын холбооны улсуудын хамгийн түрүүний урд зүгээс нь хойд зүг нийтийг хамарсан Европын холбооны улсуудын төлөөлөл орж ирж байна. Араб, Азийн Элчин сайд нар орж ирж байна. 10 хүнээс бүгдээс нь асуумаар байна шүү дээ. Нэг хүнд надад 30 секунд олдоод байгаа юм. Бид өнөөдөр яаж хүмүүсийг нэр бүрчлэн асууж бодол санааг нь сонсох вэ? Үүнийг би энэ удаа хэлээгүй, энэ Их Хурал Энхболд даргаа ингэж бөөндөөд байдгаа болимоор байна л даа. Ийм бөөндөж байгаа учраас энэ орж ирж байгаа сайд нараас асуух юмаа асуумаар байна, нэг бүрчлэн захиж даалгах юмаа захимаар байна. Үнэхээр эх орноо төлөөлж сууна гэдэг бол бүхэл бүтэн Монгол Улс тэнд байгаа юм. Ийм хариуцлагатай ажилд ингэж бөөнддөгийг нэгдүгээрт зогсоомоор байна. Ер нь бол энд сайд нар болгоноос асуух юм байна даа. 

Тухайлбал, 10 хүнээс арвуулангаас нь асуумаар байдаг. Монгол Улсын Үндэсний аюулгүй байдлын гишүүд Монгол Улсын нууцыг тээгч хүмүүс чинь төрийн гурван өндөрлөгийн нэг нь шүү дээ. Хамгийн их нууц тээгч бол Тагнуулын ерөнхий газрын дарга байдаг, Тагнуулын ерөнхий газрын даргыг дөнгөж буулгангуут нь Австрали Улсад Элчин сайдаар явсан. Одоо дахиад шагнаад явуулаад байгаа юм л даа. Болдын хэл усны мэдлэг бусад зүйлийг би мэднэ. Гэхдээ Австрали Улстай Оюу толгойн гэрээ хэлэлцээр хийгдээд өнөөдөр Оюу толгойгоос ямар үр дүн гарч байгаа талаар бид бүгд мэдэж байгаа. Нэг ч доллар Монголын банкнуудаар дамжиж явахгүй байгаа шүү дээ. 4 тэрбум доллар жилд шилждэг гэсэн тооцоог би сонин дээрээс уншсан. Тэр нь 2 уу, 2 тэрбум доллар. Тэгэхээр энэ болгоныг чинь Монголын банкнуудаар явуулахгүй. Нөгөө талаасаа Австралид очоод яг одоо 4 жил юу хийсэн гэдгийг нь би асуумаар санагдаад байдаг юм. Өнөөдөр асуухгүй, яагаад вэ гэхээр 10 сайдаас нь нэг бүрчлэн асууж, нэг бүрчлэн үүрэг даалгавар ч өгч, хариуцуулах ёстой. 

Өнөөдөр Монгол Улсын эдийн засаг хямралд орчихсон ийм хүнд үед томилогдож байгаа Элчин сайд  нар онцгой тусгай даалгавартай явах ёстой. Эдийн засгийн хямралын үед эдийн засгаа яаж өөд нь татах вэ, ямар чиглэлээр хамтарч ажиллах вэ энэ чиглэлээр бүгдээс нь асууж тусгай үүрэг даалгавар өгөх ёстой. Улс болгон өөрийн онцлогтой, хөгжиж байгаа улс орнууд. Улс орон болгон уул уурхайд хөрөнгө оруулаад байж чадахгүй нь ойлгомжтой. Гэхдээ улс болгоноос авч чадах ганц юм байгаа юм. Тэр бол залуу боловсон хүчнээ гадаад дотоодод тэр улсын өөрийнх нь зардлаар сургах, би олон юм захимаар байна. Ганц захих юм бол 10 Элчин сайд болгон тэр улсын өөрийнх нь зардлаар Монгол Улсаас хэчнээн залуучуудыг өндөр мэдлэг мэргэжлийн боловсон хүчин бэлтгэх вэ, үйлдвэрийн эздийг бэлтгэх вэ, ажил олгогчдыг бэлтгэх вэ гэдэг ийм асуудлаар Мөнх-Оргил сайд тусгай даалгавар өгөх ёстой. Мэдээж уул уурхай, аялал жуулчлал, хөдөө аж ахуй гээд улс болгонд өөр өөрийн өвөрмөц онцлог бий. Монгол Улс өнөөдөр ажил хэрэгч хүмүүс яг гадаад улсын хөгжиж байгаа тэр улс яаж хөдөлмөрлөж, ажиллаж, амьдарч байгаа.  Тэгээд хүрч ирээд Монгол Улсаа хөгжүүлэх боловсон хүчнүүдийг нь бэлтгэх, нийт Монгол Улсынхаа хэмжээгээр Засгийн газрынхаа хэмжээгээр ингэж хөгжих ёстой. Япон, Солонгосын туршлага ерөөсөө гол боловсон хүчнүүдээ дэлхийд явуулаад араас нь малладаг. Тэгэхгүй хонь хурга нийлүүлж байгаа юм шиг орхиж болохгүй. Ийм учраас өнөөдөр 10 Элчин сайдад захиж хэлэх юм бол хүнээ сургах..

М.Энхболд: -Асууя, асуугаад яах вэ гэсэн маягаар хэлчихлээ тийм ээ. Өчигдөр Байнгын хороон дээр ярьсан, бүлэг дээр ярьсан. Тэр дээр нэг бүрчлэн хэлэлцье гэдэг санал гаргавал болох л байсан шүү дээ. Болд гишүүн үгээ хэлье. 

Л.Болд: -Тэрбишдагва гишүүний тавьж байгаа асуудлыг дэмжиж байна. Ер нь парламентаар хэлэлцүүлэхэд ямар нэгэн  хэлэлцүүлэггүй ер нь нэр дэвшиж байгаа хүнийхээ дуу хоолойг огт сонсохгүй гаргаад явуулчих эвгүй юм байна лээ. Ажлын практикийн хувьд их буруу. Асуух уу, болих уу гээд больчих нь буруу байх. Миний хувьд үнэхээр Элчин сайд нар төрийн дээд байгууллага Улсын Их Хурлаар томилогдох гээд орж байна. Хүн болгон үгээ хэлэх ёстой гэж бодож байна. Ер нь тухайн улс орондоо ямар онцлогтой юм бэ, дараагийн бүрэн эрхийн хугацаанд ажиллана. Гол нь юунд анхаарах юм бэ, юу бүтээх юм бэ, ямар зорилгыг хэрэгжүүлэх юм бэ гэдгээ парламентынхаа танхимд дуу хоолойгоо гаргаж өөрийгөө илэрхийлэх ёстой гэж бодож байна. Тийм учраас 10 хүн товч хэдэн минут байдаг юм бэ, 1-2 минутад багтаагаад энэ бол өөрөө Монгол төрийн протоколд үлдэнэ. Энэ үүрэг амлалтууд эргээд хариуцлага тооцогдоно. Чухал гэж бодож байна. 

Дээр нь Мөнх-Оргил сайд хэлж байна. Энэ удаа 8 мэргэжлийн, 2 төрийн зүтгэлтнийг оруулж байна гэж. Энэ харьцаан дээр миний хувьд өөрийн бодолтой байдаг. Дээр үед тийм байсан сүүлийн үед мэргэжлийн гээд дипломатуудынхаа хүрээнд хаалттай орчин бий болгох зам руугаа яваад байгаа юм. Сүүлийн Элчин сайдын томилгоо бөөндөж орж ирэхдээ мөн сайхан мэргэжлийн залуучууд томилогдож байна гээд баахан мэргэжлийн дипломатууд томилсонтой яг адилхан үйл ажиллагааны чанарыг нь харахаар цаашдаа 50:50 хувь орчим байх хэрэгтэй. Тэгж байж өнөөдөр Монголын төр, нийгмийн зүтгэлтнүүд улсаа төлөөлөх, Монгол Улсдаа том юм бүтээх энэ бололцоог чинь бид хэзээнээсээ харж ирсэн шүү дээ. Самбуу гуай тухайн үедээ Элчин сайд байсан, төрийн тэргүүн байсан. Хэн  муу Элчин сайд байсан гэж хэлэх юм бэ, үнэхээр үр дүнтэй ажиллаж байсан шүү дээ. Сүүлд  нь Ерөнхий сайд байсан Гунгаадорж гуай гээд бодитой улсаа төлөөлөөд нэр хүндтэй сайхан ажиллаад ирсэн шүү дээ. Бидний үед би санаж байна томилогдож байсан Элчин сайд нарыг дүгнээд үзэхэд Энэтхэгт Санжаасүрэнгийн Баяр гэдэг юм уу, Польшид Ганбаатар, Ганди Унгарт томилогдож байсан. Болд Элчин сайд Австралид ч гэдэг юм уу, эд нар нөгөө мэргэжлийн гээд байгаа Элчин сайд нартай харьцуулахад ажлын бүтээлийн жин гэхэд илүү байсан шүү. Энэ татагдаж байгаа Элчин сайд нарын хувьд Алтай, Батхишиг, Дүгэржав, Зүмбэрэллхам гээд эд нар ер нь үнэхээр төрийн ажлын туршлага, төрөө төлөөлөх жин гэдэг чинь өөрөө гадаад харилцаанд чухал юм байна лээ. Эд нарыг дипломатын сургууль төгсөөгүй гэдэг утгаар нь мэргэжлийн бус, зөвхөн хэлний мэдлэг тэр улсын гэдэг ч юм уу энэ хэлбэрээр бүгдийг нь хязгаарлах ийм чиглэлээр явдаг ийм бодлого нэг хэсэг сүүлийн жилүүдэд явсан л даа. 


Би тэрийг огт дэмжээгүй. Тэр буруу гэж үзэж байгаа. Өнөөдөр Монгол Улс, Монгол төрөө төлөөлөх бололцоо энд орж ирсэн Ерөнхий сайд нар бүрэн бололцоотой гэж бодож байгаа. Ингэж бид нар өнөөдөр Монголынхоо гадаад бодлого, гадаад харилцаа бүхэл бүтэн улсаа төлөөлж байгаа Онц бөгөөд Бүрэн эрхтэй элч төлөөлөгчид гэдэг чинь энэ харьцаа цаашаа хадгалагдаж явах ёстой. Мэдээж хэрэг мэргэжлийн дипломатуудад Элчин сайд болох тэр зам нээлттэй байх хэрэгтэй л дээ. Ажлынх нь карьерын ирээдүй байх хэрэгтэй. Улс орнууд хоёр янз байгаа шүү дээ. Зарим нь бол зөвхөн мэргэжлийн хүн тавьдаг улс байна. Зарим нь мэргэжлийнхэн хэзээ ч Элчин сайдын томилгоо ногддоггүй улс ч байна шүү дээ. Бид Монголын төрийн туршлага бол юмыг зөв харилцаа хэмжээг нь олоод авах гээхийн ухаанаар цаашдаа ч гэсэн энэ бодлогоо зөв оруулж ирээсэй. Мөнх-Оргил сайд дараа дараагийн Элчин сайд нарын томилгоонуудыг Тэрбишдагва даргын хэлж байгаа санаа зөв шүү. Үнэхээр бид нар бөөнддөг. Энэ чинь бөөндөхөөр улс төрийн наймаа харагдаад байгаа юм. Тэгээд хэлэлцүүлэг маш чанаргүй явагддаг. Байнга тэнд гишүүн томилох гээд асуудал орж ирдэг шүү дээ. Яахаараа сар болгон нэг юм уу хоёр Элчин сайдын асуудал хугацаа чинь бүгд л янз бүрийн хугацаанд томилогдож байгаа шүү дээ, агреман хугацаанаас шалтгаалаад яг тэр хуулийнхаа хугацаагаар ингээд парламентын байнгын хэлэлцэж байдаг шийдэх ёстой асуудал шүү дээ. Заавал бөөгнүүлж байгаад бөөнөөр нь шуурга хүлээж байгаа аятай ийм байдлаар явуулахыг энэ практикийг цаашаа өөрчлөх ёстой гэдэгтэй би санал нэг байгаа. Тэгээд Элчин сайд нарыг сонсох нь зүйтэй гэж бодож байна. 

М.Энхболд: -Болд гишүүн үг хэллээ. Бүх хүнээс асуух юм уу? Нэг товч хэлэх үү? Нэг хоёр минутад багтаагаад нэр дэвшигчид очсон орондоо хийх ажлын талаар бодож төлөвлөж байгаа зүйлээ багтаагаад 81 дүгээр микрофон. 


С.Баяр: -Улсын Их Хурлын дарга, эрхэм гишүүдийн амрыг эрье. Монгол Улсын хууль тогтоох дээд байгууллагын хуран чуулдаг энэ сайхан танхимд үг хэлэх бололцоо олдсонд би их баяртай байна. Энэ танхимд ч гэсэн гишүүний хувьд, Ерөнхий сайдын хувьд байр суурь үгээ хэлэх бололцоо надад өмнө нь олдож байсан юм. Томилогдох гэж яригдаж байгаа орондоо чухам юу очоод хийх вэ гэдэг дээр би одоо бодож байгаа. Улсын Их Хурлын энэ танхимд бэлэн болгоод хэлчих төлөвлөгөө надад бүрэн боловсрогдоогүй байна. Тэгэхдээ Улсын Их Хурлын эрхэм зарим гишүүнээс надад хандаж хэлсэн үгтэй холбогдуулаад хариу хэлэх нь зүйтэй байх гэж бодож байна. Би Улсын Их Хурлын гишүүн, Ерөнхий сайд байхдаа хэлж байсан хэмжээнээсээ өнөөдөр тодорхой рам, заагтай улсаа төлөөлж Элчин сайдаар томилогдох нэр дэвшигчийн хувьд үг хэлж байгаа гэдгээ ухамсарлаж байна. Тийм учраас надад маш олон зааг хязгаар байгаа. Оюу толгойн гэрээний тухай хоёр ч гишүүн  хэлж байна. Энэ гэрээг байгуулснаараа би байгуулсан юм биш л дээ, Ерөнхий сайдын хувьд үүнийг байгуулах нь зүйтэй гэж зүтгүүлсээр байгаад байгуулсан. Би түүгээрээ бахархдаг. Өнөөдөр Монгол Улсын эдийн засаг сайнгүй байгаа, хамгийн их татвар төлж байгаа байгууллага нь Оюу толгой шүү дээ. 40 жилийн өмнө байгуулсан Эрдэнэт 4 жилийн өмнө үйл ажиллагаагаа эхэлсэн Оюу толгой хоёр өнөөдрийн Монголын эдийн засгийг авч яваа байх. Энэ хуримтлуулсан зардлаараа Монголын төр..

М.Энхболд: -2 минутад багтаагаад нэр дэвшигчид ярья. Дараа нь 81 дүгээр микрофоныг нэг минут сунгая.


С.Баяр: -Тэтгэвэр, тэтгэмж, цалин гэдэг асуудлуудыг шийдэж байгаа байх. Түүний дотор эрхэм гишүүн Даваасүрэн, Болорчулуун нарын цалин эндээс тавигдаж байгаа болов уу гэж бодогдож байна. Монголоос нэг ч төгрөгийн зардал гараагүй. Үйл ажиллагаа эхэлсэн цагаасаа хойш 1.8 их наяд төсөв хуримтлуулсан байгаа. Гэрээ сайжруулах асуудал бол засгийн эрх барьж байгаа нам, Засгийн газар, Улсын Их Хуралд нээлттэй байгаа шүү дээ. Би тийм хариу өгмөөр байна. 

М.Энхболд: -82 дугаар микрофон. 


М.Энхсайхан: -Та бүгдийн энэ өдрийн амгаланг айлтгая. Намайг Шведийн Вант Улсад суух Элчин сайдаар томилуулах санал оруулаад байгаа юм. Шведийн Вант Улсад хойд Европын орнууд хамаардаг юм байна лээ. Шведээс гадна Норвеги, Финланд, Дани, Эстон гэсэн орнууд хамаарах юм байна лээ. Ер нь энэ орнуудын хувьд гэж авч үзэх юм бол хүйтэн дайны үед дулаан харилцаатай цөөхөн хэдэн орон явж байсны нэг хэсэг нь хойд Европын орнууд байдаг. Ямар нэгэн байдлаар Монгол орныг ардчилал зах зээлд шилжихэд эдгээр орнууд барууны ертөнц, дэлхий ертөнцтэй холбох гүүр болж явж өгч байснаараа онцлог байдаг юм байна лээ. Дээр нь эдгээр орнууд хамгийн их хөгжиж байгаа орнуудад тусламж хөтөлбөр хэрэгжүүлдэг ийм орон. Тэгээд манайх одоогийн байдлаар томоохон хөрөнгө оруулалт орсон гэж хэлэхэд хэцүү. Тусламжийн хөтөлбөрт ч гэсэн цар хүрээгээ тэлэх шаардлагатай байгаа юм болов уу гэж ингэж харагдаж байгаа. Энэ чиглэлээр ямар нэгэн дэвшил ажил хийж болох байх гэсэн ийм бодолтой байгаа. Баярлалаа. 

М.Энхболд: -83-аар ярихаар байна уу? 84-өөр ярихаар байна уу? Нэр дэвшигч Болд 84 дүгээр микрофон. Хүлээж бай тэгж байгаад цаанаас нь өгнө.


Р.Болд: -Эрхэм Улсын Их Хурлын гишүүдийн амрыг эрье. Турк Монголын харилцаа өөрийн онцлогтой. Сүүлийн жилүүдэд идэвхтэй хөгжиж ирж байгаа. Гэвч Туркийн дотоод байдлын улмаас орчин тойрны байдлын улмаас бас тодорхой асуудлууд үүссэн гэж би ойлгосон. Бүгд Найрамдах Турк Улсад Элчин сайдаар ажиллахаар нэр дэвшигчийн хувьд дараах зарчмын хэдэн бодолтой байна. Нэгдүгээрт, Монгол Туркийн хоорондын улс төр, аюулгүй байдлын харилцаа стратегийн түншлэлийн хэмжээнд яагаад аваачиж болохгүй гэж. Хоёрдугаарт, Монгол Туркийн эдийн засгийн харилцааны хувьд яригдаж байгаа 300 сая долларын зээлийг хөнгөлөлттэй байдлаар шийдвэрлэх, энэ хүрээнд гол нь эдийн засгийн хамтын ажиллагааг ямар арга замаар хөгжүүлэх вэ гэдгийг бодох, тухайн улсаасаа буцалтгүй юм уу бусдын мөнгөөр бид сургах, тусламж гуйх цаг өнгөрсөн байх гэж бодож байна. Шилжилтийн үе дууссан. Одоо хамтын ажиллагааг харилцан ашигтай бие биедээ юу өгч авалцаж болох уу гэдэг зарчмын үндсэн дээр хамтын ажиллагаагаа хөгжүүлнэ. Энэ үүднээсээ эдийн засгийн хамтын ажиллагаанд шинэ орон зайг бий болгох талаасаа анхаарна гэж бодож байгаа. Туркт 400 гаруй монгол оюутан сурдаг. Боловсролын хамтын ажиллагаа харилцааг арай өөр чиглэлээр хөгжүүлэх юу байна гэсэн боломжийг хайж ажиллана гэсэн. Одоогоор иймэрхүү бодолтой байна. Баярлалаа. 

М.Энхболд: -Дараагийн хүн 83-аараа хэлж болохоор байна уу? 


Д.Билэгдорж: -Миний бие Монгол Улсаас Бүгд Найрамдах Социалист Вьетнам Улсад суух Элчин сайдад нэр дэвшээд байна. Тэгээд саяын өгсөн чиглэлийн дагуу зарим гишүүдийн хүсэлтийн дагуу 2 минутад багтаагаад тодорхой хийх гэж байгаа бодож байгаа ажлынхаа талаар хэлье. 


Монгол Вьетнамын хооронд уламжлалт найрсаг  харилцаатай. Ямар нэгэн улс төрийн маргаантай асуудал байхгүй. Эдийн засгийн хувьд анхаарах худалдааг, хөрөнгө оруулалтыг нэмэгдүүлэх шаардлага байгаа. Үүний зэрэгцээ хоёр улсын  харилцааны зарим эрх зүйн үндсийг бэхжүүлэх үүднээс тодорхой иргэдтэй холбогдох гэрээ хэлэлцүүрүүдийг ойрын үед нэмж байгуулах шаардлага байгаа. Түүнчлэн Вьетнам Улс АСЕАН-ын гишүүн орон. АСЕАН 10 улсыг нэгтгэсэн Зүүн Өмнөд Азийн хүчтэй бүлэглэл доторх манайтай харьцаж байгаа АСЕАН Монголын харилцаанд гүүр болох боломжтой улс учраас энэ харилцааг ашиглаж АСЕАН Монголын харилцааг өргөжүүлэх чиглэлээр ажиллана гэж бодож байна. Түүнчлэн манайх олон жил ярьж байгаа Монгол Улс АПЕК-д нэгдэх асуудал байдаг. Ирэх жил болох АПЕК-ийг Вьетнам даргалах хугацаанд асуудлыг урагшлуулах боломжтой гэж харж байгаа. Тэгээд үүнээс гадна Вьетнам Улс сүүлийн хэдэн жил ерөөсөө эдийн засгийн хөгжил нь буураагүй байнга өндөр өсөлттэй байгаа орон учраас энэ улсын хөгжлийн бодлогыг судлах шаардлага байна. Түрүүн бас зарим гишүүд дурдсан оюутан солилцоонд анхаарах, тухайн улсын зардлаар монгол оюутныг сургах боломжийг хайж ажиллах болно.

М.Энхболд: -Оч нэр дэвшигч жаахан хүлээж байгаарай, би зочин танилцуулъя. Улсын Их Хурлын гишүүн Амарзаяагийн урилгаар Өмнөговь аймгийн Манлай сумын Ерөнхий боловсролын сургуулийн бага ангийн багш нар Төрийн ордон, Улсын Их Хурлын үйл ажиллагаатай танилцаж байгаа юм байна. Багш нарт сурган хүмүүжүүлэх үйл ажиллагаандаа амжилт гаргахыг хүсэн ерөөе. 84 байна уу? 


О.Оч: -Миний бие Бельгийн Вант улс Европын холбоонд суух Элчин сайдад нэр дэвшиж байгаа. Брюссельд суугаа манай Элчин сайдын яам Бельгийн Вант Улс, Нидерландын Вант Улс, Люксембургийн их гүрэн улсад бас хавсран сууж харилцаж байгаа. Үүнээс гадна Брюссель дэх Элчин сайдын яам нь Европын холбоонд Монгол Улсыг төлөөлж сууж байгаа. Дөрөв дэх том зүйл бол Монгол Улс  Брюссель хотноо олон улсын байгууллагуудын томоохон төв юм. Голланд ч гэсэн Гаага бол, Брюссельд НАТО, Дэлхийн худалдааны гаалийн байгууллага зэрэг Голланд Улс Гаага хотноо бол ер нь НҮБ-ын системд НҮБ-ын эрх зүйн төв гэж тооцдог олон улсын шүүх, олон улсын эрүүгийн шүүх, маргааныг шийдвэрлэх төв зэрэг. Тэгэхээр хоёр талын харилцааны хувьд Бельги, Люксембург, Нидерландын  хувьд бол Европын холбооны хувьд манай гуравдагч хөршийн бодлогын хүрээнд маш чухал түншүүд байгаа. Энэ бодлогынхоо хүрээнд бид нар хамтын ажиллагааныхаа харилцааг цааш нь хөгжүүлэх зорилттой явж байгаа юм. Европын Холбооны Улсын хувьд түншлэл хамтын ажиллагааны гэрээ бол үзэглэгдсэн байгаа. Энэ гэрээ хүчин төгөлдөр болоход хоёр улс соёрхон батлах дутагдаад байгаа юм. Грек Улс, Ирланд Улс. Тэгэхээр тэнд очоод энэ Европын Холбооны Улс Монгол Улсын харилцан хамтын ажиллагааг зохицуулах гол баримт бичиг болох энэ хэлэлцээрийг хүчин төгөлдөр болгох талаар..

М.Энхболд: -Дараагийн нэр дэвшигч 84 дүгээр микрофон.


Н.Наранбат: -Эрхэм гишүүдийн энэ өдрийн амар амгаланг айлтгая. Миний бие Бүгд Найрамдах Чех Улсад Элчин сайдаар нэр дэвшиж байгаа. Чех Улс нь Европын Холбооны эдийн засгийн бүтэц сайтай газар зүйн байршил сайтай. Манайд зүүн Европын орнуудаас хамгийн түрүүнд тусламжийн гараа сунгаж 1996 оноос буцалтгүй тусламж, хөгжлийн албаны үндэсний тусламж үзүүлж ирсэн ийм орон байгаа. Ийм учраас Элчин сайдаар томилогдвол Чех Улстай хөрөнгө оруулалт, эдийн засгийн асуудлуудыг урагшлуулахаар анхаарч ажиллана гэж бодож байна. 


Мөн эх орноо сурталчлах монгол судлалыг хөгжүүлэхэд анхаарна гэж бодож байна. Дээрээс манай цөөнгүй тооны иргэд Чех Улсад ажиллаж, амьдарч байгаа. Сүүлийн статистик мэдээгээр 5600 гаруй хүн хөдөлмөрийн гэрээгээр болон сурч ажиллаж амьдарч байгаа гэсэн ийм тооцоо байна. Иргэдийн асуудлууд дээр анхаарлаа хандуулна гэж бодож байна. Баярлалаа. 

М.Энхболд: -Баттунгалаг нэр дэвшигч 1 дүгээр каптёр дээрээс очоод ярих уу, Батсайхан, Баттунгалаг 1 дүгээр индэр дээрээс ярьчих. 


Г.Баттунгалаг: -Та бүхэнд энэ өдрийн мэндчилгээ дэвшүүлье. Миний бие Баттунгалаг Бүгд Найрамдах Австри Улсад суух Элчин сайдаар нэр дэвшиж байгаа. 50 гаруй жилийн харилцаатай Монгол Австрийн харилцааны өнөөгийн түвшнийг аль болохоор ахиулах, төр засгаас тавьж байгаа зорилтууд, гадаад бодлогын үзэл баримтлал томоохон зорилтуудаа хэрэгжүүлэхийн төлөө хувь нэмрээ оруулахын төлөө хичээл зүтгэл гарган ажиллана. Австри Улсад маань 2000 гаруй иргэд маань ажиллаж амьдарч суралцаж байна. Иргэдийнхээ эрх ашгийн төлөө ялангуяа бас захиас даалгавар өгч байгаагийн дагуу оюутнуудын тоог нэмэгдүүлэх, өндөр нарийн мэргэжлийн оюутнуудын тоог нэмэгдүүлэхийн төлөө анхаарч ажиллана гэсэн ийм бодолтой байна. Дээрээс нь Вена хотод олон улсын байгууллагуудын салбар төвүүд байдаг НҮБ болон бусад олон улсын байгууллагуудын тэр олон улсын байгууллагуудад Монгол Улсынхаа оролцоог идэвхжүүлэх, Монгол иргэнийг тэнд ажиллуулах талаар онцгой анхаарна гэсэн ийм бодолтой байна. 

М.Энхболд: -За, 1 каптёрыг. 


Д.Батсайхан: -Энэ өдрийн амгаланг айлтгая. Миний бие Бүгд Найрамдах Болгар Улсад суух Элчин сайдаар томилогдохоор нэр дэвшиж байгаа. Болгар Улс бол уламжлалт харилцаатай. Хоёр орны хоорондох улс төрийн харилцаа бол өндөр түвшинд, 2015 оны дипломат харилцаа тогтоосны 65 жилийн ойн хүрээнд Болгарын Ерөнхийлөгч айлчилсан. Сая АСЕМ-ын дээд хэмжээний уулзалтад Болгарын Ерөнхийлөгч ирж оролцсон. Хоёр орны хооронд худалдаа эдийн засгийг харилцааг идэвхжүүлэх шаардлага бий. Энэ чиглэлд Засгийн газрын хоорондын комисс чухал үүрэгтэй. Энэ оны 4 дүгээр сард Софи хотноо Засгийн газрын хоорондын комиссын ээлжит VI хуралдаан болсон. Энэ хуралдаанаар хоёр орны хооронд худалдаа эдийн засаг бусад салбарын хамтын ажиллагааг хөгжүүлэх талаар ярилцсан. Ер нь Болгартай цаашид хүнс, хөдөө аж ахуй, хүнсний үйлдвэрлэл, мах сүүн бүтээгдэхүүн боловсруулах, хамтарсан үйлдвэрлэл байгуулах, зарим хүнсний ногооны үр сортыг монголд нутагшуулах, органик газар тариалангийн салбар буюу хүлэмж байгуулах чиглэлээр хамтран ажиллахаар яригдаж байгаа зүйлүүд бий. Мөн Болгартай байгаль орчин, аялал жуулчлалын салбарт мөн хамтарч эмийн үйлдвэр байгуулах чиглэлээр яриа хэлэлцээрүүдийг явагдаж байгаа. Ингээд Софи дахь Элчин сайдын яам болон Грек, Кибер, Македон, Румын, Молдов гэсэн улсуудыг хавсран ажилладаг. Ингээд ер нь хоёр орны хооронд худалдаа эдийн засгийн харилцааг хөгжүүлэх, хөрөнгө оруулалтыг нэмэгдүүлэх, гадаад сурталчилгаа, соёлын  харилцааг идэвхжүүлэх, мөн Монгол Болгар болон хавсран суугаа орнуудад суугаа Монгол Улсын иргэдийн эрх ашгийг хамгаалах чиглэлээр ажиллана. 

М.Энхболд: -1 дүгээр индрийн микрофоныг дахиад өгье.


З.Чинтүшиг: -Улсын Их Хурлын дарга, эрхэм гишүүдийн амар амгаланг айлтгая. Миний бие Кувейт Улсад суух Элчин сайдаар нэр дэвшиж байгаа Чинтүшиг. Монгол Кувейтын харилцаа олон жил 40 гаруй жил амжилттай хөгжиж байгаа. Очоод томилогдоод ажиллахад хамгийн түрүүнд юун дээр анхаарах вэ гэвэл нэгдүгээрт, Кувейт дэх манай Элчин сайдын яам нь булангийн орнууд дахь бүх орнуудыг хариуцдаг болохоор булангийн орнуудаас хөрөнгө оруулалт татах чиглэлээр ажиллая гэж бодож байгаа. Мөн түүнчлэн 2016-2020 оны Засгийн газрын мөрийн хөтөлбөрийн гадаад харилцааны салбарт тусгагдсан ажлуудыг суугаа орныхоо онцлогт тохируулан ажиллана гэж бодож байгаа. Мөн оюутан нэмэгдүүлэх талаар үүрэг даалгавар өгсний дагуу оюутнуудыг нэмэгдүүлэх чиглэлээр ажиллая гэж бодож байгаа. Баярлалаа. 

М.Энхболд: -Баярлалаа. Дараа нь Баттулга нэр дэвшигч индрийн 1 микрофоныг дахиад өгье.


Л.Баттулга: -Энэ өдрийн амар амгаланг айлтгая. Намайг Казахстан Улсад томилохоор санал оруулж байгаа. Казахстан Улсыг хариуцахаас гадна төв Азийн Киргизстан, Тажикстан, Гүрж Улстай бас хавсран суух юм байна лээ. Ингээд манай төв Азид чиглэгдэх гадаад бодлогыг гол зангилаа асуудлуудыг би гол нь хоёр үндсэн чиглэлээр явуулъя гэж бодож байгаа юм. Нэгдүгээрт, энэ улс орнуудтай ирэх оны 01 сард манай дипломат харилцаа тогтоосны 25 жилийн ойгоо тэмдэглэх гэж байгаа. Энэ хүрсэн түвшнээ ахиулахад анхааръя гэж бодож байна. Юуны өмнө Казахстан Улстай манайх 12000 Монгол иргэд байдаг. Юуны өмнө иргэдийнхээ эрх ашгийг хамгаалах, иргэдтэйгээ ажиллах болно гэдгийг би хэлмээр байна.


Хоёр дахь миний гол баримталж байгаа чиглэл бол тухайн орнуудтай эдийн засгийн харилцаагаа гүнзгийрүүлье гэж бодож байна. Яагаад вэ гэвэл Казахстан Астана хот бол Шанхайн хамтын ажиллагааны газрын бас нэг төв. Үүнээс гадна Евро Азийн эдийн засгийн холбооны бас төв газар байгаа. Ер нь яваандаа ирэх ирээдүйгээ бодоход манай 2013 онд Хятадын Си Зинь Пин дарга санаачилга гаргасан нэг бүс нэг зам гаргаж Монгол Улс яаж орох вэ, торгон замын төсөлд бид нар яаж хамтарч ажиллаж орох уу гэдэг тал дээр нэлээн анхаарал тавина. Манайх хоёр хөрштэйгөө 32 төсөл..

М.Энхболд: -Болд гишүүний асуултад нэр дэвшигчид товч хариуллаа. Одоо Б.Жавхлан гишүүн асуулт тавьж үг хэлье.


Б.Жавхлан: -Баярлалаа. Орж ирсэн нэр дэвшигчдийг бүгдийг нь дэмжиж байна. Тэгээд бүгдэд нь амжилт хүсье. Хоёр улсад нэр дэвшиж байгаа хүмүүст тодорхой санал захих гэсэн юм. Швед улс, Канад улс нэр дэвшиж байгаа хүмүүст, энэ хоёр улс маань өвлийн спорт өндөр  хөгжсөн улс. Монгол Улс маань бас өвлийн улс гэтэл одоо хүртэл манайд одоо хүртэл өвлийн спортын битүү ордон байдаггүй юм. Тэгэхээр спортоор дамжиж хөрөнгө оруулалт татах асуудал дээр та хоёр маань нэлээн анхаарч ажиллаарай. Ялангуяа Канадад явах гэж байгаа Наранбатдаа захиж хэлэхэд Канад Улсын Засгийн газраас хөгжиж байгаа орон, буурай орнуудад хоккейн спортыг хөгжүүлэх төсөл хөтөлбөр явуулдаг. Тэрийг дамжуулж наашаа тусламжийн хөрөнгө зээл, хөрөнгө оруулалтыг татах боломжууд байгаа шүү. Чехэд очоод худалдаа эдийн засаг гэж ярихаасаа илүү бараг хоккей яриад уулзвал цаадуул чинь аягүй сонирхолтой нэлээн нааштай хүлээж авдаг ийм хүмүүс байдаг. Үүнийг захих гэсэн юм Швед улсад явах гэж байгаа Энхсайхан нэр дэвшигч болон Наранбат нэр дэвшигч нартай амжилт хүсье.

М.Энхболд: -Жавхлан гишүүн үг хэллээ. Занданшатар гишүүн. 


Г.Занданшатар: -Баярлалаа. Өнөөдөр Улсын Их Хурлаар харьцангуй мэргэжлийн томилгоо хийж байна гэж бодож байна. Манай Засгийн газар яг ингэж ажиллавал улс төрийн томилгоонуудын хэл ам дарагдах байх. Цаашдаа анхаарч ажиллах шаардлагатай байх. Өнөөдөр би Гадаад харилцааны салбарт энэ томилгоонд ихэд талархалтай хандаж туршлагатай бол туршлагатай, мэргэжлийн бол мэргэжлийн салбар салбартаа газар газартай ажилласан ийм жинхэнэ мэргэжлийн томилгоо хийж байгаад Засгийн газарт анх удаа баяр хүргэе. 


Өнөөдрийн Улсын Их Хурлын томилгоо бол жинхэнэ мэргэжлийн томилгоо хийгдэж байна. Төр уг нь ингэж л ажиллавал хямралыг давах ёстой юм. Өнөөдрийн Монгол Улсын дотоод эдийн засгийн нөхцөл байдал дээр дэлхий дахины улс төрийн аюулгүй байдлын орчин өөрчлөгдөж транс Атлантын түншлэлийн ирээдүй, Брексит нээлттэй европ уу, хаалттай европ уу гэсэн асуудал хөндөгдөж булангийн орнууд исламын улс, дэлхийн эдийн засгийн болон хүчний шинэ төвүүдийн бэхжилт хөгжилд хүчний тэнцвэрийн онолд өөрчлөлт гарч дэлхий дахины гео политик, аюулгүй байдлын шинэ орчин Монгол Улсын эдийн засгийн нөхцөл байдлын томилгоо хийгдэж байгаагаараа онцлог болж байна. Энэ Монгол Улсын эдийн засаг өрийн дарамттай үед гадаад харилцааг эдийн засагжуулах хөтөлбөрийг онцгой анхаарч Элчин сайдын яам болгоны зарцуулж байгаа нэг доллартай эргүүлж тэрүүгээр гадаад харилцааг эдийн засагжуулах тэр хөтөлбөрийн манай Засгийн газрыг түшиглэж байсан гол мөн чанар нь нэг доллар болгоноос хэчнээн өгөөж эргэж орж ирж байгаа юм бэ гэдгийг жижиг орны гадаад харилцааны салбарт онцгой анхаарах ёстой. Үүгээр нь Элчин сайдын ажлыг дүгнэж байхаар тэр үед тусгаж байсан. Үүнийг эдийн засгийн хямралын үед онцгой анхаарч ажиллахыг хүсье.


Хоёрдугаарт, гадаад байгаа монголчуудын эрх ашгийг хамгаалах асуудал Элчин сайдын яамд дээр тоодоггүй харьцдаггүй гэсэн шүүмжлэл гардаг. Нэн ялангуяа бусад улсад гадаадад сууж байгаа иргэдийнх нь холбоо байж тэд нар нь татвар хуримтлалаараа улс орныхоо эдийн засагт туслах e-citizen гээд Эстоны жишээ байна. Гадаадад байгаа иргэд, аж ахуй нэгж байгууллага хөрөнгө оруулалт хийх төрөлх улсдаа гэх мэт, үүссэн хоёрдмол иргэншлийн асуудал байна. Нэн ялангуяа Европын улсуудад хоёрдмол иргэншлийг хүлээн зөвшөөрдөг улсууд манай цусны хуулиар энэ асуудлыг эргэж гадаадад байгаа 150-160-аад мянган монголчуудыг эргэж эх орондоо ирүүлэх, хөрөнгө оруулах, хамтран ажиллах, шинэ техник технологи ноу хау оруулж ирэх талаас нь анхаарч ажиллаарай гэж хүсэж байна. Тэгээд Элчин сайд нартаа бүгд мэргэжлийн энэ чанараараа идэвх чармайлт гаргаж ажиллана гэдэгт эргэлзэхгүй байна. Тэгээд зарим нэг хүмүүсийг ирэх жил эгүүлэн дуудаж магадгүй шүү гэж анхааруулъя. Гэхдээ ажлын шаардлагаар. 

М.Энхболд: -Занданшатар гишүүн үг хэллээ. Ганбаатар гишүүн.


Ж.Ганбаатар: -Баярлалаа. Бүх нэр дэвшигч томилогдох гэж байгаа хүмүүсээ дэмжиж байгаа гэдгээ илэрхийлье. Би тэгээд Австри болон Болгар, Казахстан, Вьетнам улсад томилгоо хийгдэж байгаа Элчин сайд нараасаа хувийн хэвшлийг яаж дэмжих вэ? Жижиг дунд үйлдвэрлэл эрхлэгчид болоод хувийн хэвшлийг дэмжих талаар юу бодож байгаа вэ гэдэг талаар асуулт асууя. Асуулт асууж байгаа шүү. Би Жижиг дунд үйлдвэрлэлийн хөгжлийн дэд хорооны дарга. Тэгээд би 10 сайд нар руугаа бичиг явуулна гэж бодож байгаа. Та бүхэн миний явуулсан бичиг хариулт өгнө байх гэдэгт итгэж байгаа. Ямар асуудлаар вэ гэхээр мэдээж хувийн хэвшил болоод жижиг дунд үйлдвэрлэл эрхлэгчдийг тухайн улсуудтайгаа яаж холбох вэ? Ядаж томилгооныхоо хугацаанд нэг хувийн хэвшлийг экспортод нь гарах дүн нь том байх нь хамаа байхгүй, ядаж нэг компанийг дэмжээд жижиг дунд үйлдвэрлэгчдийг дэмжээд тухайн улстайгаа холбож өгөөч гэж гуйж байгаа юм. Би тийм албан бичиг явуулна. Надад хариулт өгөөрэй гэж хүсье. 


Би хувийн хэвшилд байж байхдаа олон Элчин сайдын яамд руу албан бичиг явуулж байсан. Нэг ч хариу ирдэггүй л дээ. Хувийн хэвшлийнхнийг тоож албан бичигт хариулдаггүй юм байна лээ дээ. Тийм байдлаар асуудалд битгий хандаарай гэж хүсье.


Тэгээд гадаад  худалдааны эргэлтээр тухайн улсын Элчин сайдын яамдын ажлыг дүгнэх ч юм уу, эсвэл Элчин сайдын яамыг цааш нь үргэлжлүүлэх үү, эс үргэлжлүүлэх үү гэдэг асуудлыг шийддэг байвал зүгээр юм уу гэж би ойлгож байна. Мэдээж стратегийн чиглэлтэй улсууд байгаа нь ойлгомжтой. Гадаад худалдааны эргэлтийг нэмэгдүүлсэн үү, нэмэгдүүлээгүй юу, ялангуяа экспорт нэмэгдсэн үү, жижиг дунд үйлдвэрлэгчдийг дэмжсэн үү, дэмжээгүй юу. Түрүүний Энхтүвшин даргын  хэлж байгаа маш зөв. Би тэр юуг дамжаад явсан хүн л дээ. Уг нь Элчин сайдын яамд дэмждэг байсан бол хувийн хэвшлүүд нэлээн олон зүйлийг тухайн улсдаа хийж амжуулах бүрэн боломж байж байгаа. Энэ талаар төрийн ажлыг маш сайн хийдэг байх. Хувийн хэвшлээ дэмжих талаар нэлээн ажиллаарай. Тэр талаар анх уг нь энэ яамны нэрийг ярьж байхдаа Эдийн засаг, гадаад харилцааны яам гээд тэр утгаараа байсан бол зүгээр байсан юм. Эдийн засаг гэдэг нь урдаа байсан бол зүгээр байсан болов уу гэж би боддог. Баярлалаа амжилт хүсье.

М.Энхболд: -Би зочин танилцуулъя. “Анхны гүүр” хэлний төвийн монгол хэл соёл судлалын ангийн багш, оюутнууд Улсын Их Хурлын үйл ажиллагаа, Төрийн ордонтой танилцаж байна. Та бүхэнд сурлагын өндөр амжилт хүсэн ерөөе. Нэр зааж асуулт тавьсан. Вьетнамд нэр дэвшиж байгаа Билэгдорж хариулах уу? Ганбаатар гишүүний асуултад товч хариулъя. 83.


Д.Билэгдорж: -Ганбаатар гишүүний асуултад хариулъя. Вьетнам Улс өөрийн жижиг дунд үйлдвэрийн холбоотой. Би өмнө нь тухайн улсад 2006-2009 онд Элчин зөвлөхөөр томилогдон ажиллаж байхдаа уг жижиг дунд үйлдвэрийн холбоотой манай Элчин сайдын яамны харилцааг нэлээн сайн тогтоосон байсан. Одоо миний очоод хийх эхний ажил бол энэ харилцааг сэргээнэ гэж бодож байна. Яг ийм ижил төрлийн байгууллагуудын хоорондын харилцааг тогтоосноор тэд нар хоорондоо шууд харьцахаас гадна бие биеэ өөрийн улсад болох үзэсгэлэн яармаг, бараа солилцоонуудыг хөгжүүлэх боломж бүрдэнэ гэж найдаж байгаа. Таны захисан зүйлийг анхаарлаа. Албан бичиг аваад энэ чиглэлээр ажиллах болно. 

М.Энхболд: -Австрид нэр дэвшиж байгаа Баттунгалаг 1 дүгээр каптёр дээр оч.


Г.Баттунгалаг: -Австри Улсын хувьд бизнес холбоо бий. 2012 оноос үйл ажиллагаа нь нэлээн идэвхжиж эхэлсэн лобби групптэй. Энэ группийг гэхэд манай жижиг дунд үйлдвэрлэгчид Худалдаа аж үйлдвэрийн танхимтайгаа холбоог нь улам нягтаршуулах, идэвхжүүлэх чиглэлээр ажиллана гэж бодож байгаа. Бидний түвшинд эм бэлдмэл, өлөн гэдэс гаргах, үйлдвэрлэл үйлчилгээний чиглэлээр аялал жуулчлал гээд энэ чиглэлээр харилцаагаа өргөжүүлэх, идэвхжүүлэх боломж бүрэн байна гэж харж байгаа. Энэ чиглэлээр анхаарч ажиллана. Баярлалаа. 

М.Энхболд: -Өөр аль орных билээ Ганбаатар гишүүнээ? Болгар 1 дүгээр каптёр.


Д.Батсайхан: -Ганбаатар гишүүний асуултад хариулъя. Болгартай жижиг дунд үйлдвэрийн салбарт хамтран ажиллаж байсан туршлага бий. Тэгээд Засгийн газар хоорондын комиссын хуралдааны үеэр энэ 4 дүгээр сард бизнес форум зохион байгуулсан. Энэ үеэр манай жижиг дунд үйлдвэрлэгч, бизнесийн төлөөлөл очиж оролцсон. Болгарт жижиг дунд үйлдвэрлэлийн агентлаг гэж байдаг. Манай ижил төстэй байгууллагуудтай хамтран ажиллах сонирхолтойгоо илэрхийлж санамж бичгийн төсөл гардуулсан байгаа. Ер нь цаашдаа энэ чиглэлээр хамтын ажиллагаагаа өргөжүүлэх чиглэлээр ажиллана гэж бодож байна. 

М.Энхболд: -Казахстанд нэр дэвшигч Баттулга хариулъя.


Л.Баттулга: -Гишүүний тавьж байгаа асуудалд хариулъя. Би угаасаа гарал үүслээрээ худалдаа эдийн засгийн чиглэлийн хүн л дээ. Тийм учраас өөрөө очоод хийх гол ажлын нэг нь бол эдийн засгийн салбараа хөгжүүлэх, хоёр орны хамтын ажиллагаагаа өргөжүүлэх чиглэл дээр гол анхаарлаа чиглүүлнэ гээд хэлчихсэн байгаа. Тэгэхээр манай Казахстан Монгол Улсын хоорондын бараа гүйлгээ бага байгаа юм л даа. 31 сая ам.долларт эргэлдэж байгаа энэ үнэхээр бага тоо. Гэхдээ гажиг байгаа юм экспорт импортын харьцаа их байгаа учраас үүнийг засах тал дээр би анхаарна. Хоёрдугаарт, жижиг дунд үйлдвэрлэлийн чиглэлээр симпозиум, дугуй ширээний ярилцлага, худалдааны танхимтайгаа сайн ажиллана гэж бодож байгаа. Мэдээж танай байгууллага Монгол Улсын худалдаа аж үйлдвэрийн танхимтай хамтарч байгаа байх. Тэр чиглэл рүүгээ би анхаарлаа төвлөрүүлнэ гэж бодож байна. Баярлалаа. 

М.Энхболд: -Оюун-Эрдэнэ гишүүн.


Л.Оюун-Эрдэнэ: -Саналууд нэлээн давхцаж байгаа учраас товчилъё. 4 жил дэлхийн хүчний харьцаа уламжлалт орнуудын харилцаа нэлээн өөрчлөгдөж байгаа болохоор ярвигтай ээдрээтэй 4 жил болох бай. Их ажил хэрэгч хандах ёстой байх. Аюулгүй байдал гэдэг талаасаа авч үзвэл энхийн цагт магадгүй Элчин сайд, гадаад яамны бодлого Батлан хамгаалах яамнаасаа ч илүү чиг үүрэгтэй байна байх Манай орны хувьд. Бүгдэд нь амжилт  хүсье. Ийм үед төрийн туршлагатай зангаргатай хүмүүс улсаа төлөөлөн дипломат тусгай чиг үүргийг биелүүлэхэд үгүйсгээд байх үндэслэл байхгүй байх гэж миний хувьд бодож байна. Ингээд үндсэн давхцаагүй зүйл байна. Нэг нь би оюутан байж үзсэн. Иргэдээсээ хол гэдэг тийм шүүмжлэл үнэхээр байдаг юм байна лээ. Тусламж авах гэхээр болдоггүй, очиж уулзаж чаддаггүй гээд үүнийг шүүмжлэлтэй ярьдаг. Тэнд олон бичиг баримтгүй иргэд байдаг. Олон оюутнууд байдаг, хүнд хүчир ажил хийж байгаа хүмүүс байдаг. Тэгээд иргэдтэйгээ илүү ойрхон байж ажиллах нь чухал зүйл байх гэж бодож байна. Яагаад вэ гэхээр эхлээд иргэдтэйгээ дараа нь улс орны эх ашиг гэж Элчин сайдын чиг үүрэг дээр байдаг юм байна лээ. Тэгэхээр энэ чиг үүргээ нэлээн биелүүлэх нь зүйтэй байх. 


Хоёр дахь  нь манай улсын хувьд гадаад хэл дээр ч юм уу телевизийн суваг байдаггүй, радиогийн суваг байхгүй. Тийм учраас дэлхий ертөнц манайхыг сайн мэддэггүй юм байна лээ. Очоод уулзахаар mongolian barbеcue гээд цаашаа таг болдог. Тэгээд ихэнх тохиолдолд Өвөр Монголтой андуурч ойлгогддог. Оросынх юм уу, Хятадын Монгол уу гэж асуух зүйл их байдаг. Энэ бол сэтгэл эмзэглүүлэхээр зүйл юм байна лээ. Ялангуяа эх орноо сурталчлах гэдэг үндсэн чиг үүрэг бол яалт ч үгүй Элчин сайд нарын үүрэг гэхээс өөр аргагүй. Тэгэхээр үүнийг ялангуяа улс орныхоо зөвхөн төрийн удирдлагууд гэхээс илүүтэй иргэдийнх нь дунд хэвлэл мэдээллийнхээ байгууллагатай хамтраад энд байгаа яамдтайгаа ойрхон хамтарч ажиллавал бас илүү зүйтэй юм болов уу. Өнөөдрийг хүртэл гадаад хэл дээр Засгийн газрын вэб сайт хүртэл олигтой солигддоггүй. Байнга хуучин мэдээллүүд байж байдаг. Google-дээд үзвэл бараг Монгол Улсын мэдээлэл wikipedia-аас цааш хэтрэхгүй ийм хэмжээнд байж байна. Энэ маань өөрөө явсаар байгаад манай үндэсний аюулгүй байдалтай холбоотой ийм ойлголт болчих вий гэж эмзэглэж явдаг. Үүнийг та бүхэн маань сайн бодоорой. Ажил хэрэгч саналын хувьд Монгол Кувейтын парламентын бүлгийн даргаар ажилладгийн хувьд нэр дэвшиж байгаа Чинтүшигт амжилт хүсье. Маш ойрхон хамтарч ажиллах болно манай парламентын бүлэг. Аялал жуулчлалын чиглэлээр нэлээдгүй том төлөвлөгөөнүүд өөрсдөө хэрэгжүүлэхийг хүсдэг юм байна лээ. Тэгэхээр манайх илүү ойлгомжтой шуурхай ажил  хэрэгч хандаж чадвал томоохон боломж ялангуяа Австри улс байна, Их Британи байна. Энэ улсуудын хувьд аялал жуулчлал хамтын ажиллагааны чиглэлээр ялангуяа оюутны чиглэлээр нэлээн том олон боломж байгаа гэж ажиглаж байсан. Тэгээд бүгдэд нь амжилт хүсье төрийн тусгай албанд нь.

М.Энхболд: -Оюун-Эрдэнэ гишүүн үг хэллээ. Оюунчимэг гишүүн асуулт тавьж үг хэлнэ. 


М.Оюунчимэг: -Баярлалаа. Хүмүүстэй ерөнхий санал нэг байна. Яагаад вэ гэхээр Монголын төрд хийсэн бүтээсэн юмтай хоёр том лидер, бас дипломат албанд олон жил ажилласан мэргэшсэн хүмүүсийг томилж байгаа нь өөрөө Монголын нийгэмд зөв ойлголт өгч, Монголын нийгэмд нааштай хүлээж авч байгаа нь өчигдөр Байнгын хорооны хуралдаан бүлгийн хуралдаан, хэвлэл мэдээллийн өчигдөр гарч байгаагаас харагдаж байна. Тэгэхээр бид нарын хувьд Элчин сайд Консул эрх зүйн асуудалд илүүтэй анхаарал хандуулаад байдаг. Тэгэхээр өнөөдөр Монгол Улсын маань эдийн засаг ямар байгаа билээ ийм үед гадаадын хөрөнгө оруулалтыг татах бизнесийг хөгжүүлэх, чөлөөт худалдааны хэлэлцээрийг амжилттай хийх, одоо байгаа хэлэлцээрийг цаашид үр дүнтэй үргэлжлүүлэх зэрэг ажил дээр илүүтэй анхаарч үүгээр Элчин сайдын яамны ажилтнуудын ажлыг дүгнэдэг байх тийм журмыг хатуу тогтоох хэрэгтэй байна гэж би Мөнх-Оргил сайдад хэлмээр байна. Тэгээд Баяр даргаас асуух юм байна л даа. Та дэлхийн санхүүгийн төвд Элчин сайдаар явах  гэж байна. Өнөөдөр бид нар гадны банкийг Монголд оруулж ирэх, гадны банк санхүүгийн салбарыг татах бодлогыг хүн бүхэн ярьж байна. Богино хугацаанд үүнийг амжуулчих юмсан гэж хүлээж байгаа. Тэгэхээр танд энэ тал дээр бодож төлөвлөж байгаа юм байна уу гэсэн асуулт байна. 


Мөнх-оргил сайдаас асуух асуулт байна. Өнөөдөр ОХУ өмнө нь хууль бусаар Элчин сайдыг татсан, одоо байгаа Элчин сайдтай холбоотой янз бүрийн асуудал гардаг. Тэгэхээр ер нь ОХУ, БНХАУ, Солонгос, Японы Элчин сайд нартай холбоотой асуудлууд яригдах уу? Солонгос, Японы Элчин сайд нарыг хугацаа нь дуусаж байгаа гэсэн сая яагаад орж ирээгүй юм бэ гэдэг асуулт байна. Бид нар сая Их Хурлын гишүүнийхээ хувиар Солонгос, Японд очиж байхад Элчин сайд нар өөрсдөө өргөө сайхан байранд ордог. Мэдээж тийм том дипломат Монгол Улсаа төлөөлж сууж байгаагийн хувьд харин Элчин сайдын яамны ажилтнууд нь агаар муутай, орчин муутай, ажиллах нөхцөл муутай тийм орчинд байгаад байгаа юм. Мэдээж санхүүтэй холбоотой асуудал байх. Жишээ нь, Солонгосынх байна. Нью-Йоркийнх хэчнээн байрлал нь сайхан ч гэсэн хэдэн зуун жил болчихсон тэнд дэд бүтэц нь ямар байдаг билээ. Лифт, интернэт ажилладаггүй гэдэг юм уу одоо болтол манайд тийм юмнууд их байдаг юм. Тэгэхээр энэ тал дээр хөрөнгө оруулалт тал дээр анхаарч ажиллах юм байна уу? Үүн дээр та шинээр томилогдсон, энэ талын Гадаад  харилцааны сайдын хувьд хариулт өгнө үү гэж асуумаар байна. Энэ хүмүүстэй амжилт хүсье. Үнэхээр мэргэшсэн хүмүүс томилогдсон байна. Би Баттунгалагийг эмэгтэй хүний хувьд дэмжиж байна. Яагаад вэ гэхээр Австри Улсад 10, 20 жилийн өмнөөс ажиллаж байсан. Тэгээд яг энэ чиглэлээрээ өөрөө Элчин сайд болоод очиж байна. Чадварлаг дипломат мэргэшсэн хүнийг томилсонд Баттунгалагтаа болоод энд томилох бүх хүндээ амжилт хүсье. 

М.Энхболд: -Мөнх-Оргил сайд хариулъя.

Ц.Мөнх-Оргил: -Баярлалаа. Москвад сууж байгаа Элчин сайдын асуудлыг ойрын хугацаанд оруулж ирэх бодол төлөвлөгөө байхгүй байгаа. Дэлгэрмаа сайд саяхан томилогдсон. Манай Засгийн газрын зүгээс Гадаад харилцааны яамны зүгээс миний зүгээс Дэлгэрмаа сайдыг ажлаа сайн хийж байгаа гэж дүгнэж байгаа юм. Хариуцлагатай ажиллаж байгаа туршлагатай улс төрч, хуульч. Тэгээд ажлаа маш сайн идэвхтэй сайн хийж байгаа. Орос Монголын харилцаанд тулгамдсан, сүүлийн үед шийдэгдэж чадахгүй байсан нэлээн олон асуудлыг урагшлуулж байна. Энэ ажлыг нь үргэлжлүүлэх нь зүйтэй гэж бодож байна. 

Япон Улсад сууж байгаа, Солонгос Улсад сууж байгаа Элчин сайд нарын асуудал хаврын чуулганаар орж ирэх байх. Хугацаа нь тэр үед дуусна. Тэр үед нь бид нар засгаар ярьж байгаад Ерөнхийлөгчид өргөн мэдүүлээд Ерөнхийлөгч Улсын Их Хуралд өргөн мэдүүлээд асуудал нь тэр үедээ шийдэгдэх байх. Байр савны асуудал хүнд. Гэхдээ бидний тооцож байгаагаар шинээр хөрөнгө оруулалт хийж, шинэ байшин худалдаж авч, шинэ байшин түрээслэхээсээ илүү одоо байгаа орон тоогоо цомхотгоё гэсэн бодолтой байгаа. Тухайлбал, Аюулгүй байдал, гадаад бодлогын байнгын хорооноос Засгийн газарт Гадаад харилцааны яаманд маш тодорхой үүрэг чиглэл өгсөн. Одоо ажиллаж байгаа дипломат төлөөлөгчийн газруудын байршил, орон тооны асуудлыг дахиж судлаад Аюулгүй байдал, гадаад бодлогын байнгын хороонд танилцуулаад шаардлагатай бол зарим нэг Элчин сайд нарын яамдыг татан буулгаач гэсэн чиг өгсөн байгаа. Гадаад  харилцааны яамнаас Москва, Бээжин, Сөүл, Токио гэсэн 4 Элчин сайдын яамыг онцгой анхаараад энд ажиллаж байгаа орон тоог цомхотгоё гэсэн бодолтой байгаа. Маш олон хүн тэнд ажиллаж байгаа. Нэгдүгээрт, цомхотгоё. Цомхотгох юм бол байр савны асуудал аяндаа шийдэгдэнэ. Цомхотгохын хажуугаар чанаржуулъя гэсэн бодолтой байгаа. 

М.Энхболд: -Пүрэвдорж гишүүн. Нэг асуулт тавьсан тийм ээ? Нэр дэвшигч Баяр 81 дүгээр микрофон.

С.Баяр: -Оюунчимэг гишүүний асуултад хариулъя. Элчин сайдын хувьд хувийн бодлоороо асуудалд хандах эрхгүй л дээ. Өнөөдөр чуулганаар ороод асуудал томилох талдаа шийдэгдээд Ерөнхийлөгчийн зарлиг гараад цаанаасаа агреман ирсэн цагт энэ хугацаанд би гадаад харилцааны яамнаас Засгийн газраас Улсын Их Хурлаас төрийн тэргүүнээс тодорхой үүргүүд авах байх. Тэр дотроо Англи Улсаас Их Британи, Умард Ирландын Вант Улсаас банк Монголдоо оруулж ирэх талаар хөөцөлд гэсэн албан ёсны үүрэг даалгавар өгвөл би чармайж ажиллана. 

М.Энхболд: -Пүрэвдорж гишүүн асуултаа асууж үг хэлье. Гишүүд танхимдаа цуглараарай. Санал хураалт дөхөж байгаа шүү.

Б.Пүрэвдорж: -Сүүлийн үед Эрдэнэтийн асуудал монголчуудыг нэлээн талцуулж байгаа. Эрдэнэтийн 49 хувь дээр би ганцхан байр суурьтай байдаг. Өөрөөр хэлбэл, өмнөх Засгийн газар буруу шийдвэр гаргасан байна. Стратегийн орд дээр Улсын Их Хуралтай зөвшилцөлгүйгээр Засгийн газар шийдвэр гаргасан байна гэдэг зүйлийг тавиад энэ шинэ Засгийн газар Их Хуралд асуудлаа тавиад Их Хурал нь Ардын нам олонхи байгаа олонхиороо шийдээд 49 хувийг буцаагаач гэдэг тийм л байр суурийг анхнаасаа тавьсан. Тэгээд улс төржөөд үүнийг удаагаад байгаад нь харамсаад байгаа юм. Хоёрдугаарт, миний тавьж байгаа бас нэг  шаардлага 51 хувийн асуудал байгаа. Эрдэнэтийн 51 хувийн асуудал бол өнөөдөр хаана байгаа нь мэдэгдэхгүй байна. 2009 онд Жастын Батхүү гэдэг хүн Стандарт банкинд 109 сая долларын барьцаанд тавьсан. Үүнийг жирийн хүн хийчихгүй, жирийн бизнесмен хийчихгүй. Үүнийг далдаас том гар удирдсан гэж ойлгодог, ард түмэн тэгж ойлгож байгаа. Энэ хүнийг тухайн үед Ардын намын дарга байсан Ерөнхий сайд байсан Санжаагийн Баяр гэж ойлгодог. Өөрөөр хэлбэл, Жастын Батхүү Баяр хоёр бол эртний найзууд. 

Өнөөдөр Эрдэнэтийн 51 хувь Лондоны арбитрын бирж дээр байгаа. Хувь заяаны шоглоомоор ч юм уу, томилолтоор ч юм уу Баяр гэдэг хүн Их Британи, Умард Ирландын Вант Улсад Элчин сайдаар томилогдох гэж байна. Тэгэхээр энэ асуудлаа шийдвэрлэнэ.

Нэгэнт тэнд томилогдож байгаа юм чинь энэ Лондоны арбитрын энэ шийдвэрийг Монгол талд ашигтай гаргах ялангуяа Монголын төрөөс, Монголын төрийн өмчийн компаниас нэг ч доллар энэ таны найзын уршгаар гарах ёсгүй шүү гэдгийг анхааруулж байна. Тийм учраас үүн дээр хариуцлагатай байж Монголын ард түмний талд шийдвэр гаргах тэр зүйлийг заавал хийх ёстой шүү. Хийхгүй Монголын төрөөс нэг доллар гарах юм бол тантай асуудлыг дахиад ярилцах цаг хугацаа байгаа шүү гэдгийг хэлье. 

М.Энхболд: -Асуулт юм уу, хариулах уу? 81 дүгээр микрофон даралгүй байж байгаарай цаанаасаа.

С.Баяр: -Асуулт захиас гэж ойлгож авлаа. Тэгэхээр Улсын Их Хурлын гишүүн хэлсэн үгийнхээ төлөө хариуцлага хүлээдэггүй л дээ. Тийм заалтыг Үндсэн хуулийн төсөл боловсруулж байхад оруулсан хүний нэг нь би байна. Тэглээ гээд энэ Их Хурлын танхимд гүтгээд сууж байж болохгүй л дээ гишүүнээ. Ямар нэгэн байдлаар мөнгө зээл авсан асуудалд Ерөнхий сайд байхдаа би албан тушаалаар урвуулан ашигласан, найз нөхдөдөө гаргаж өгсөн бол үүнийг хууль хяналтын байгууллагууд шалгаад надад хатуу хариуцлага хүлээлгэх учиртай. Тийм юм болсонгүй. Би Ерөнхий сайд байхдаа ч тэр, дараа нь ч тэр энэ асуудлын талаар ямар нэгэн учир холбогдол надад үгүй гэдгээ би өнөөдөр Улсын Их Хурлын энэ танхимд хариуцлагатайгаар танд бөгөөд энэ үгийг сонсож байгаа ард иргэддээ хэлэхийг хүсэж байна. Арбитрын шүүх дээр юу болсон яасан юм бэ гэдэг талаар мэдээлэл алга байна. Дахин хэлэхэд Элчин сайд өөрийнхөө бодож санаснаар биш, төр засгаас өгсөн даалгаврын дагуу ажиллах үүрэгтэй байдаг. Энэ асуудлаар арбитрын шүүх дээр Лондоны шүүх дээр ийм байр суурь барьж ингэж ажиллана гэсэн үүрэг авбал би чармайж ажиллах болно. 

М.Энхболд: -Аюурсайхан гишүүн үг хэлж асуулт асууя. 

Т.Аюурсайхан: -Уул уурхайн баялаг ихтэй улс оронд уул уурхайн салбар нь цэцэглэн хөгжиж үүний зэрэгцээгээр боловсруулах салбар уналтад ордог. Гэхдээ ингэхдээ эдийн засгийн өсөлт байдаг. Үүнийг нь Голланд өвчин гэж байгаа юм. Саяхныг хүртэл Монгол Улсын эдийн засаг Голланд өвчинд нэрвэгдсэн байсан. Уул уурхай хөгждөг, боловсруулах салбар унадаг. Гэхдээ эдийн засгийн өсөлт байдаггүй. Үүнийг нь баялгийн хараал гэдэг. Өнөөдөр Монгол Улсын эдийн засаг Монгол Улс баялгийн хараалд тусчихсан байгаа. Үүний үндсэн шалтгаан нь юу байдаг юм бэ гэх юм бол тэр баялаг ихтэй улсынхаа баялгийг нь шийдвэр гаргагч эрх мэдэлтэн нь цөлмөдөг, гадаадынхантай нийлж хуйвалддаг, гадаадад худалддаг. Үүнийхээ улмаас завшдаг. Энэ завшсан мөнгөө оффшорт нуудаг ийм үндсэн шалтгаантай. Энэ бол амьдрал дээр Монгол Улсын хувьд нотлогдож байна л даа. Энэ хоногуудад оффшор данстай холбогдуулсан хариуцлага гэж бодсон хуулийн төсөл орж ирсэн. Гэвч энэ хуулийн төсөл улс төрчид, эрх мэдэлтнүүд оффшор данс эзэмшихийг зөвшөөрсөн. Тэдний гэр бүл, хамаарал бүхий этгээд, нэгдмэл ашиг сонирхолтой этгээдийг хуулийн хариуцлагаас бүрэн чөлөөлсөн улмаар хуулийн хамгаалалтад орж шалгах боломжийг нь хаасан ийм төсөл орж ирсэн. Бид үүнийг Их Хурал дээр өөрчилнө гэдэгт итгэлтэй байгаа. Оюу толгойн гэрээ Монгол Улсад ашигтай юу гэвэл огт биш. Өнөөдөр Оюу толгой нэг ч төгрөгийн Монголоос зардал гаргаагүй гэж Баяр гуай таны хэлсэнтэй би санал нийлэхгүй, үнэнд үл нийцнэ. Монгол Улсаас тэнд хүрз ухах болгонд нь зардал гарч байгаа. Хөрөнгө оруулалт хийгдэх болгонд зардал нь өсөж байгаа. Байнга улсын өр нэмэгдэж байгаа. Үүний төлөө ногдол ашиг авах хугацаа нь улам хойшилж байгаа. Монгол Оюу толгойгоос 34 хувьдаа нийцсэн ногдол ашгийг нэн даруй авч эхлээд харин 15 жилийн дараагаас эхлээд хөрөнгө оруулалтын зардлаа тодорхой хугацаанд төлж эхлэх байсан бол зөв гэрээ болох байсан байх. Тэгээд таны чиглэл өгч гэрээ байгуулсан Баярцогтын оффшор данс нээсэн цаг хугацаа нь Оюу толгойн гэрээтэй давхцаж байгаа. Тийм учраас энэ хүнд хариуцлага тооцож Монголын ард түмэн дүнг нь өгөөд Монголын улс төрөөс зайлуулсан. Таны хажууд сууж байгаа Энхсайхан гуай энэ гэрээг улам дордуулж Дубайн гэрээ гэгчээр тэр Оюу толгойн ашиг авах хугацааг нь 2037 он түүнээс цааших болгоод тэр хооронд ухаад дууслаа. Тэгээд Монгол Улс яагаад баялгийн  хараал хүрсэн гэдгийн үндсэн шалтгаан энэ байгаа юм. 

Танаас асуух асуулт байна. Энэ оффшортой холбогдуулаад Баярцогтын дараагаар өөрийн  нэр дээр болон хамаарал бүхий этгээд, нэгдмэл ашиг сонирхолтой этгээдийн нэр дээр данстай хүмүүсийг Монголын улс төрөөс зайлуулна. Би үүний төлөө явна. Үүндээ бүрэн итгэлтэй байна. Ингэхийн тулд таны очиж байгаа улсад шал өөр ойлголттой байдаг. Тэр Ерөнхий сайд нь аавынхаа нэр дээр оффшор данстай байсны төлөө жагсаал цуглаан болоод энэ хүн аргагүй эрхэд санал асуулгад нь ард түмэн унагаагаад Европын холбоотой холбогдуулсан ингээд огцроход хүрсэн байгаа. Монголд өнөөдөр яаж байна вэ гэхээр хууль ёсны эрүүл оффшорыг хамгаална гээд Хууль зүйн сайд нь хэлдэг ийм нөхцөл байдалтай байгаа. Тэгэхээр та оффшорын талаар юу гэж боддог вэ? Оффшорт улс төрч нэр холбогдохыг зөв гэж боддог уу? Улс төрч ах дүү, гэр бүлийн гишүүдийн нэр дээр оффшорт данс эзэмших ийм явдлыг зөв гэж боддог уу, буруу гэж боддог. Оффшорт 31 их наяд доллар байна гэсэн судалгаа байгаа. Үүний тал хувь нь 40-өөд бага хөгжилтэй улсаас байна. Энэ нь угтаа 15 их наяд доллар тухайн улсынх нь төсөвт байх ёстой мөнгө юм гэдэг судалгаа байгаа. Тэгэхээр энэ асуудал үнэхээр зүй ёсоор шийдэж энэ улсынхаа байгалийн баялгийг нь улсынхаа төлөө зарцуулж баялгийн хараал тусгасан хүмүүст хуулийн хариуцлага ногдуулах боломжтой болох ёстой гэж үзэж байна.

М.Энхболд: -81 дүгээр микрофон.

С.Баяр: -Аюурсайхан гишүүний асуултад хариулъя. Надад ямар нэгэн оффшор данс байхгүй. Улс төрч хүн ямар нэгэн оффшор данстай байхыг би буруу гэж боддог. Тэгэхдээ хувь хүний бодол нэг асуудал. Хуулийн зохицуулалт нь юу байгаа юм бэ түүний дагуу өнөөг хүртэл би амьдарч ирсэн, цаашдаа хуулийн дагуу амьдарна. Миний очиж томилогдох гэж нэр дэвшиж байгаа улс оронд ямар үйл явдал болсон Ерөнхий сайд байсан хүнийх нь хамаатан садан ямар данстай талаар би мэдэх юм алга. Огцорсон нь оффшор данснаас болж огцорлоо гэж би ойлгоогүй. Брексит гэдэг Европын холбооноос гарах санал хураалт яваад үүнийг санаачилж тавьсан Ерөнхий сайд нэгэнт миний тавьсан санал ард түмнээр дэмжигдээгүй учраас би албан тушаалаасаа огцрох хүсэлтэй байна гэж мэдэгдэж байсныг нь би телевизээр харснаа санаж байна. Оффшор данстай холбоотой асуудлаар би Монгол Улсын хууль хяналтын байгууллагад шалгуулахад бэлэн. Ямар нэгэн хууль бус үйлдэл хийсэн бол хариуцлага хүлээхэд бэлэн байна.

М.Энхболд: -Гишүүд асуулт асууж хариулт авч, үг хэлж дууслаа. Одоо Байнгын хорооны саналаар Элчин сайд  нарыг эгүүлэн татах асуудлаар санал хураалт явуулна. Эгүүлэн татах нь бөөндөө, томилж байгаатай холбогдуулж санал хураах нь хүн тус бүр дээрээ явах дэгтэй юм байна. 

Монгол Улсаас Бүгд Найрамдах Социалист Вьетнам Улсад суугаа Онц бөгөөд Бүрэн эрхт Элчин сайд Доржийн Энхбат, Монгол Улсаас Кувейт Улсад суугаа Онц бөгөөд Бүрэн эрхт Элчин сайд Содномын Энхбат, Монгол Улсаас Бүгд Найрамдах Австри Улсад суугаа Онц бөгөөд Бүрэн эрхт Элчин сайд Гунаажавын Батжаргал, Монгол Улсаас Бүгд Найрамдах Турк Улсад суугаа Онц бөгөөд Бүрэн эрхт Элчин сайд Бадамдоржийн Батхишиг, Монгол Улсаас Бельгийн Вант Улсад суугаа Онц бөгөөд Бүрэн эрхт Элчин сайд Хишигдэлгэрийн Даваадорж, Монгол Улсаас Бүгд Найрамдах Чех Улсад суугаа Онц бөгөөд Бүрэн эрхт Элчин сайд Дорждамбын Зүмбэрэллхам, Монгол Улсаас Бүгд Найрамдах Болгар Улсад суугаа Онц бөгөөд Бүрэн эрхт Элчин сайд Лхамсүрэнгийн Дүгэржав, Монгол Улсаас Шведийн Вант Улсад суугаа Онц бөгөөд Бүрэн эрхт Элчин сайд Зоригийн Алтай, Монгол Улсаас Их Британи, Умард Ирландын Нэгдсэн Вант Улсад суугаа Онц бөгөөд Бүрэн эрхт Элчин сайд Нархүүгийн Тулга, Монгол Улсаас Бүгд Найрамдах Казахстан Улсад суугаа Онц бөгөөд Бүрэн эрхт Элчин сайд Жагирын Сүхээ нарыг   тус тус эгүүлэн татах саналыг дэмжье гэсэн саналын томьёоллоор санал хураалт явуулъя. 
          49 гишүүн оролцож, 46 гишүүн зөвшөөрч, 93.9 хувийн саналаар санал дэмжигдлээ.

Одоо Байнгын хорооны саналаар Бүгд Найрамдах Социалист Вьетнам Улсад суух Онц бөгөөд Бүрэн эрхт Элчин сайдаар Дашийн Билэгдоржийг томилох тухай саналыг дэмжье гэсэн саналын томьёоллоор санал хураалт явуулъя. Санал хураалт.

49 гишүүн оролцож, 48 гишүүн зөвшөөрч, 98.0 хувийн саналаар санал дэмжигдлээ.

Монгол Улсаас Кувейт Улсад суух Онц бөгөөд Бүрэн эрхт Элчин сайдаар Зоригтын Чинтүшигийг томилох тухай саналыг дэмжье гэсэн саналын томьёоллоор санал хураалт явуулъя. 

49 гишүүн оролцож, 48 зөвшөөрч, 98.0 хувийн саналаар санал дэмжигдлээ.

Дараа нь Монгол Улсаас Бүгд Найрамдах Австри Улсад суух Онц бөгөөд Бүрэн эрхт Элчин сайдаар Ганхуурайн Баттунгалагийг томилох саналыг дэмжье гэсэн саналын томьёоллоор санал хураалт явуулъя.

48 гишүүн оролцож, 47 гишүүн зөвшөөрч, 97.9 хувийн саналаар санал дэмжигдлээ.

Дараа нь Монгол Улсаас Бүгд Найрамдах Турк Улсад суух Онц бөгөөд Бүрэн эрхт Элчин сайдаар Равдангийн Болдыг томилох саналыг дэмжье гэсэн санал хураалт явуулъя. 

48 гишүүн оролцож, 46 гишүүн зөвшөөрч, 95.8 хувийн саналаар санал дэмжигдлээ.
           Монгол Улсаас Бельгийн Вант Улсад суух Онц бөгөөд Бүрэн эрхт Элчин сайдаар Одын Очийг томилох саналыг дэмжье гэсэн санал хураалт. 

49 гишүүн оролцож, 48 гишүүн зөвшөөрч, 98.0 хувийн саналаар санал дэмжигдлээ.

Дараа нь Монгол Улсаас Бүгд Найрамдах Чех Улсад суух Онц бөгөөд Бүрэн эрхт Элчин сайдаар Нямаагийн Наранбатыг томилох тухай саналыг дэмжье гэсэн саналын томьёоллоор санал хураалт. 

49 гишүүн оролцож, 49 дэмжиж, 100 хувийн саналаар санал дэмжигдлээ.
         

Дараа нь Монгол Улсаас Бүгд Найрамдах Болгар Улсад суух Онц бөгөөд Бүрэн эрхт Элчин сайдаар Дашжамцын Батсайханыг томилох тухай саналыг дэмжье гэсэн томьёоллоор санал хураалт явуулъя. 

49 гишүүн оролцож, 48 зөвшөөрч, 98.0 хувийн саналаар санал дэмжигдлээ.

Дараа нь Монгол Улсаас Шведийн Вант Улсад суух Онц бөгөөд Бүрэн эрхт Элчин сайдаар Мэндсайханы Энхсайханыг томилох тухай саналыг дэмжье гэсэн  томьёоллоор санал хураалт. 

49 гишүүн оролцож, 46 гишүүн дэмжиж, 93.9 хувийн саналаар санал дэмжигдлээ. 

Дараа нь Монгол Улсаас Их Британи, Умард Ирландын Нэгдсэн Вант Улсад суух Онц бөгөөд Бүрэн эрхт Элчин сайдаар Санжийн Баярыг томилох тухай саналыг дэмжье гэсэн санал томьёоллоор санал хураалт. 

49 гишүүн оролцож, 46 гишүүн дэмжиж, 93.9 хувийн саналаар санал дэмжигдлээ. 

Дараа нь Монгол Улсаас Бүгд Найрамдах Казахстан Улсад суух Онц бөгөөд Бүрэн эрхт Элчин сайдаар Лувсангийн Баттулгыг томилох тухай саналыг дэмжье гэсэн санал томьёоллоор санал хураалт. 

49 гишүүн оролцож, 48 зөвшөөрч, 98.0 хувийн саналаар санал дэмжигдлээ. 

Ингээд чуулганы хуралдаанаар Элчин сайдад нэр дэвшсэн хүмүүсийг хэлэлцэж дууслаа. Чуулганы нэгдсэн хуралдаан дээр явагдсан санал хураалтын дүнг Монгол Улсын Ерөнхийлөгчид албан бичгээр хүргүүлнэ. Нэр дэвшигчид саяын Улсын Их Хурлын гишүүдийн сануулж хэлсэн зүйлүүдийг томилогдож очоод ажиллахдаа анхаарч ажиллаарай. Та бүхэнд ажлын амжилт хүсэн ерөөе. 

Цайны цаг болсон байна. Завсарлах уу? Завсарлая 15 цагаас чуулган үргэлжилнэ. 

Үдээс хойших нэгдсэн хуралдааныхаа ажиллагааг эхэлье. Үдээс өмнөх ирцээрээ явна. Дараагийн асуудлыг хэлэлцэж эхэлнэ. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай асуудал. Нямаагийн Энхболд гишүүн горимын санал гаргая гэнэ. 

Н.Энхболд: -Сая завсарлагааны хугацаанд Хууль зүйн байнгын хороо хуралдаад Хүний эрхийн Үндэсний Комиссын даргын чөлөөлөх, томилох асуудлыг шийдчихсэн юм. Тэгэхээр орох хүн нь хүлээгээд байдаг тэр асуудал нэг их цаг авахгүй байлгүй. Энэ асуудлыг түрүүлж  хэлэлцээд тэгээд  Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслөө ярья гэсэн горимын санал гаргаж байна. 

М.Энхболд: -Хүний эрхийн хороон даргаа эхлээд одоо ярья гэж үү? 

Н.Энхболд: -Тийм.

М.Энхболд: -Горимын санал дээр өөр саналтай гишүүн байна уу? Тэгвэл горимын санал үндсэндээ дэмжигдэж байна. Тэгвэл 8 дугаар асуудалдаа оръё. Нэр дэвшигчийг оруулах уу? Байнгын хорооны дүгнэлт гарсан уу? 

Дөрөв. Хүний эрхийн Үндэсний Комиссын даргыг томилох тухай

Хүний эрхийн тухай хууль дэгийн тухай хуульд заагдсаны дагуу Хүний эрхийн үндэсний хорооны даргад нэр дэвшүүлэх асуудлыг Улсын Их Хурлын дарга танилцуулах ёстой юм байна. Би Улсын Их Хуралд 11 дүгээр сарын 17-ны өдрийн 5003 тоот албан бичгээр Хүний эрхийн Үндэсний Комиссын даргаар Жамсрангийн Бямбадоржийг томилуулах тухай асуудлыг хүргүүлсэн байгаа. Тэгээд энэ асуудлыг Хууль зүйн байнгын хороо хэлэлцэж шийдвэрлэсэн байна.

Жамсрангийн Бямбадорж 1954 онд Ховд аймгийн Дарви суманд төрсөн. Халх, эхнэр нэг хүүхдийн хамтаар амьдардаг. 1972 онд Ховд аймгийн төвийн 10 жилийн дунд сургууль, 1975 онд Улаанбаатарын хотын Хууль цаазын дунд сургуулийг хуульч мэргэжлээр, 1985 онд ОХУ-ын Москва хотын улсын их сургуулийг хуульч мэргэжлээр тус тус төгссөн. Эрх зүйч мэргэжилтэй. Хууль зүйн ухааны доктор, профессор цолтой ийм хүн байна. Ажилласан байдлын хувьд бол 1975-1979 онд Төв аймгийн Ардын депутатын хурлын гүйцэтгэх захиргаанд зохион зааварлах хэлтэст зохион байгуулагч, 1985-1991 онд Монгол ардын намын төв хорооны дэргэдэх намын дээд сургуульд багш, 1991-1992 онд Улс төрийн дээд сургуульд төр нийгэм судлалын академид багш, 1992 оны 01 сараас 06 дугаар сарыг хүртэл Улсын Бага Хурлын гишүүн, 1992-1996, 1996-2000 онд Улсын Их Хурлын гишүүн, 2000-2004 онд Улсын Их Хурлын гишүүн, Улсын Их Хурлын дэд даргаар ажилласан, 2004-2010 онд Үндсэн хуулийн цэцийн гишүүн, Үндсэн хуулийн цэцийн даргын ажлыг хийж байсан. 2010-2016 онд Хүний эрхийн Үндэсний Комиссын гишүүн, Хүний эрхийн Үндэсний Комиссын даргаар ажиллаж байгаа. Өнөөдрийн хуралдаанаар  Хүний эрхийн Үндэсний Комиссын гишүүнээр дахин сонгогдсон ийм хүн байгаа. Энэ хүнийг  Хүний эрхийн Үндэсний Комиссын даргад нэрийг нь дэвшүүлж байна. Энэ асуудлыг Байнгын хороо авч хэлэлцээд дүгнэлт гаргасан байна. Одоо нэр дэвшигчийн талаар гаргасан Хууль зүйн байнгын хорооны санал, дүгнэлтийг танилцуулъя. Санал, дүгнэлтийг Цогтбаатар гишүүн танилцуулна. Цогтбаатар гишүүнийг индэрт урьж байна.

Д.Цогтбаатар: -Улсын Их Хурлын дарга, эрхэм гишүүд ээ,

Монгол Улсын Их Хурлын дарга, Монгол Улсын Хүний эрхийн Үндэсний Комиссын тухай хуулийн 5 дугаар зүйлийн 5.6-д заасныг үндэслэн Жамсрангийн Бямбадоржийг  Хүний эрхийн Үндэсний Комиссын даргаар томилуулахаар санал болгосныг Хууль зүйн байнгын хороо 2016 оны 11 дүгээр сарын 17-ны өдрийн хуралдаанаараа хэлэлцлээ. 

Монгол Улсын  Хүний эрхийн Үндэсний Комиссын тухай хуульд заасан журмын дагуу ирүүлсэн саналыг Байнгын хорооны хуралдаанаар хэлэлцээд хуралдаанд оролцсон гишүүд санал нэгтэйгээр Жамсрангийн Бямбадоржийг  Хүний эрхийн Үндэсний Комиссын даргаар томилох нь зүйтэй гэж үзсэн болно.

Монгол Улсын  Хүний эрхийн Үндэсний Комиссын тухай хуульд нийцүүлэн  Хүний эрхийн Үндэсний Комиссын даргын үүрэгт ажлаас чөлөөлөх тухай Улсын Их Хурлын тогтоолын төслийг боловсруулж та бүхэнд тараасан.

Улсын Их Хурлын эрхэм гишүүд ээ,

Хүний эрхийн Үндэсний Комиссын даргаар томилуулахаар санал болгосон нэр дэвшигчийн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

М.Энхболд: -Цогтбаатар гишүүнд баярлалаа. Нэр дэвшигч Жамсрангийн Бямбадорж нэгдсэн хуралдааны танхимд хүрэлцэн ирсэн байна. Одоо нэр дэвшүүлсэн мөн Байнгын хорооны дүгнэлт, нэр дэвшигчээс асуух асуулттай гишүүд байвал  нэрсээ өгье. Алга байна. Гишүүд асуулт асууж, хариулт авч дууслаа. Санал хураалтад оръё. 

Байнгын хорооноос гаргасан санал, дүгнэлтийг дагуу Жамсрангийн Бямбадоржийг Хүний эрхийн Үндэсний Комиссын даргын үүрэгт ажлаас чөлөөлөх тухай эхлээд чөлөөлөхийг нь батлах юм байна. Чөлөөлөх тухай Улсын Их Хурлын тогтоолын төслийг баталъя гэсэн санал хураалт явуулъя. Санал хураалт.

52 гишүүн оролцож, 39 гишүүн дэмжиж, 75 хувийн саналаар санал дэмжигдлээ. Би эцсийн найруулга та бүхэнд танилцуулъя. Хүний эрхийн Үндэсний Комиссын даргын үүрэгт чөлөөлөх тухай


Монгол Улсын  Хүний эрхийн Үндэсний Комиссын тухай хуулийн 5 дугаар зүйлийн 5.6 дахь хэсгийг үндэслэн Монгол Улсын Их Хурлаас тогтоох нь:

1.Жамсрангийн Бямбадоржийг Монгол Улсын Хүний эрхийн Үндэсний Комиссын даргын үүрэгт ажлаас чөлөөлсүгэй.

2.Энэ тогтоол баталсан өдрөөс эхэлж дагаж мөрдсүгэй. 

Эцсийн найруулга дээр саналтай гишүүн байна уу? Эцсийн найруулга сонссонд тооцлоо. 

Одоо Байнгын хорооны саналаар Хүний эрхийн Үндэсний Комиссын  гишүүн Жамсрангийн Бямбадоржийг Хүний эрхийн Үндэсний Комиссын даргаар томилох саналыг дэмжье гэсэн Байнгын хорооны томьёоллоор санал хураалт. 

52 гишүүн оролцож, 44 гишүүн дэмжиж, 84.6 хувийн саналаар санал дэмжигдэж байна. Хүний эрхийн Үндэсний Комиссын даргыг томилох санал хураалтад гишүүдийн олонхи нь дэмжсэн тул Хүний эрхийн Үндэсний Комиссын даргыг томилох тухай Улсын Их Хурлын тогтоол батлагдсанд тооцлоо. Эцсийн найруулгыг би та бүхэнд сонсгоё. 

Хүний эрхийн Үндэсний Комиссын даргаар томилох тухай

Монгол Улсын  Хүний эрхийн Үндэсний Комиссын тухай хуулийн 5 дугаар зүйлийн 5.6 дахь хэсгийг үндэслэн Монгол Улсын Их Хурлаас тогтоох нь:

1.Жамсрангийн Бямбадоржийг Монгол Улсын Хүний эрхийн Үндэсний Комиссын даргаар томилсугай.

2.Энэ тогтоолыг баталсан өдрөөс эхэлж дагаж мөрдсүгэй гэсэн байна.

Эцсийн найруулга дээр саналтай гишүүн байна уу? Эцсийн найруулга сонссонд тооцлоо. 

Хүний эрхийн Үндэсний Комиссын даргаар томилогдсон Бямбадорж даргад баяр хүргэе, ажлын амжилт хүсэн ерөөе. 

Одоо дараагийн асуудалдаа оръё. 

Тав. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Я.Содбаатар нарын 9 гишүүн 2016.11.16-ны өдөр өргөн мэдүүлсэн, хэлэлцэх эсэх/

Хуулийн төслийн хэлэлцэх эсэхийг ярья. Хууль санаачлагчийн илтгэлийг Улсын Их Хурлын гишүүн Содбаатар танилцуулна. Индэрт урьж байна.

Я.Содбаатар: -Улсын Их Хурлын дарга, эрхэм гишүүд ээ, 

“Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай” хуулийн төслийг танилцуулъя. 

1924 оны 11 дүгээр сарын 26-ны өдөр Монгол Улс анхдугаар Үндсэн хуулиа баталж хаант засгаас Бүгд Найрамдах засаглалд шилжиж, хамжлагат ёсыг халан үндэсний ардчилсан өөрчлөлт, эрх зүйн чухал зарчмууд улс төрийн цоо шинэ тогтолцоог хуульчлан баталгаажуулсан Монголын түүхийг асар чухал үйл явдал билээ.

Анхдугаар Үндсэн хуулийн 1 дүгээр зүйлд бүх Монгол Улсыг үүнээс хойш Бүгд Найрамдах Бүрэн Эрхт Ард Улс хэмээж улсын дээд эрхийг жинхэнэ ардад эдлүүлэн улсын аливаа хэргийг Улсын Их Хурал ба мөн хуулиар сонгогдсон Засгийн газраас гүйцэтгэн шийдвэрлүүлэх явдлыг нийтээр сүслэн дагавал зохино хэмээн дотоод ба гадаадад тунхаглан зарлаж хуульчлан бататгасан. Ийнхүү Монгол түмэн түүхэндээ анх удаа Үндсэн  хуультай болж бүрэн эрхт бүгд найрамдах улсаа тунхагласан энэхүү өдрөөс хойш 92 жил болж байна. Харилцан шүтэлцээ бүхий энэ түүхэн үйл явдлыг үр шимээр өнөөдөр монголчуудын эдэлж буй олон эрх, эрх чөлөөг хуульчлан тогтоосон байдаг. Тухайлбал, бүх нийтээрээ бичиг үсэг суралцах, эрэгтэй эмэгтэй хүмүүс адил тэгш эрхтэй байх, шашин шүтлэг болон сонгох сонгогдох, хэвлэн нийтлэх эрх чөлөөний суурь чухам энэ цаг үеэс тавигджээ. 

Иймд он цагийн урсгалд баларч гээгдэхийн аргагүй түүхэн үйл явдал болох 1924 оны 11 дүгээр сарын 26-ны энэ өдөр тохиож Монголын түүхэнд бичигдэж үлдсэн юм. 

Үндсэн хуульдаа хүний эрх, эрх чөлөөг эрхэмлэн дээдлэх заалт оруулсан энэ өдрөөс эхлэн улс орон, ард түмний ажил амьдралд олон ахиц дэвшил өөрчлөлт гарсан билээ. 

Үндсэн хуульд улсын дээд эрхийг жинхэнэ ардад эдлүүлж, улс төрийн хэргийг ард түмнээс удирдан гүйцэтгэх явдлыг хүндэтгэнэ хэмээн заажээ. Тиймдээ ч хоёр их гүрний дунд оршин тогтнодог Монгол Улсыг тусгаар тогтносон улс болоход томоохон хувь нэмэр оруулсан анхны Үндсэн хууль мэндэлсэн, хамжлагат ёсыг халан хаант засгаас Бүгд Найрамдах засаглалд шилжсэн баярыг монголчууд бид хотол олноороо тэмдэглэх нь ихээхэн ач холбогдолтой гэж үзэж байна. Дэлхийд данстай бүх улс дотоодын хэм хэмжээгээр зохицуулагдах тулгуур хууль тэрхүү Үндсэн хуулиа батлан мөрдсөн өдрийг ард нийтийн баяр болгон тэмдэглэдэг уламжлал байна. Манай улс Бүгд Найрамдах Улс тунхагласны өдрийг нийтээр тэмдэглэх баярын өдөр болгон ёслол төгөлдөр тэмдэглэж ирсэн уламжлалтай бөгөөд 2012 оноос уг өдрийг тэмдэглэлт өдрийн түвшинд өнгөрөөх болсон нь түүхийн чухал үйл явдлыг багасгаж, түүх уламжлалыг бүдгэрүүлэх алдаатай шийдвэр болсныг ард иргэд шүүмжлэн эрдэмтэн судлаачдаас байр сууриа илэрхийлсээр байна. Тусгаар тогтнол, түүх уламжлал, үндэсний бахархал бол өнөөгийн бидний дээдэлж авч явах ёстой үзэл санаа юм. 

Тийм учраас хүн төрөлхтний нийтлэг чиг хандлагыг даган Үндсэн хуульд Бүгд Найрамдах Улсаа тунхагласан түүхэн өдрийг цаашид нийтээр тэмдэглэх баярын өдөр болгох нь зүйтэй гэж хууль санаачлагчид бид нар үзсэн болно. Нийтийн тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах хууль, холбогдох бусад хуулийн төслийг дэмжин хэлэлцэн шийдвэрлэж өгөхийг та бүхнээс хүсье. Баярлалаа. 

М.Энхболд: -Содбаатар гишүүнд баярлалаа. Би зочин танилцуулъя. Улсын Их Хурлын гишүүн Цогзолмаагийн урилгаар Нийслэлийн Сүхбаатар дүүргийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхан бүхнийг хүсэн ерөөе. Одоо Нийтийн тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай асуудлаар Төрийн байгуулалтын байнгын хорооны санал, дүгнэлтийг Улсын Их Хурлын гишүүн Батзориг танилцуулна. Батзориг гишүүнийг индэрт урьж байна.  

Б.Батзориг: -Улсын Их Хурлын дарга, эрхэм гишүүд ээ,

Монгол Улсын Их Хурлын гишүүн Я.Содбаатар нарын нэр бүхий 9 гишүүнээс 2016 оны 11 дүгээр сарын 16-ны өдөр өргөн мэдүүлсэн “Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай” хуулийн төслийг хэлэлцэх эсэх асуудлыг Төрийн байгуулалтын байнгын хороо 2016 оны 11 дүгээр сарын 16-ны өдрийн хуралдаанаараа хэлэлцлээ.


Байнгын хорооны хуралдаанаар төслийг хэлэлцэх үед Улсын Их Хурлын гишүүн Д.Лүндээжанцан, Улсын Их Хурлын гишүүн Ж.Мөнхбат, Улсын Их Хурлын гишүүн Н.Энхболд нар хуулийн төслийг дэмжиж үг хэлсэн болно.


Байнгын хорооны хуралдаанд оролцсон гишүүдийн олонхи нь хуулийн төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ,


“Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай” хуулийн төслийг хэлэлцэх эсэх талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 

М.Энхболд: -Батзориг гишүүнд баярлалаа. Хууль санаачлагчийн илтгэл болон Байнгын хорооны дүгнэлттэй холбогдуулж асуулттай гишүүн байна уу? Алга байна. Уучлаарай, Баасанхүү гишүүнээр тасаллаа. Эрдэнэ гишүүн үг хэлье. Сарангэрэл гишүүн дарсан юм уу? Сарангэрэл гишүүнийг оруулчих. Тэгээд Сарангэрэл гишүүнээр тасаллаа.

С.Эрдэнэ: -Баярлалаа. Өнөөдөр Нийтийн тэмдэглэх баяр ёслолын өдрүүдийн талаар оруулж ирж байгаа энэ Үндсэн хуулийг анх баталсан өдрийг нийтээр тэмдэглэх баярын өдөр болгож тэмдэглэхээр оруулж ирж байгаа саналыг дэмжиж байна. Гэхдээ энд бид нэг зүйлийг анхаарах ёстой. Үндсэн хуулийг баталсан өдрийг баяр ёслолын байдалтай тэмдэглэж байна, Үндсэн хуулиар олгогдсон Монгол Улсын иргэний эрх, эрх чөлөө мөн Монгол Улсын иргэдийн халдашгүй байдлыг дархалсан ийм хууль Монгол Улсад Үндсэн хууль хэрэгжиж эхэлснээс хойш Монгол Улсын иргэдийн эрх зүйн чадамж дээшилсэн гэж хардаг. Харамсалтай нь тэр цаг үеэс хойш өнөөдрийг хүртэл түүхэн хугацааны явцад бий болж ирсэн иргэний эрх чөлөө, иргэний дархлаа илт суларч байна. Ялангуяа би энд юу хэлэх гээд байгаа юм бэ гэхээр Үндсэн хуулиар олгогдсон аливаа иргэнийг үзэл бодол, боловсрол мэдлэг, нийгмийн гарал байдал, шашин шүтлэг аливаа байдлаар ялгаварлан гадуурхахыг хориглоно гэсэн Үндсэн хуулийн заалт ноцтой зөрчигдөөд сүүлдээ хэвийн үзэгдэл болж хувирч байна. 21 аймаг, 9 дүүрэг бүх шатандаа иргэдийг үзэл бодлоор нь хоморголон ялгаварлаж халах үйл ажиллагаа бол кампанит ажил болж өрнөж байна. 

Хэн илүү олон хүн халах вэ гэдэг социалист уралдаан явагдаж эхэлж байна. Бүр сүүлдээ шүүх хуулийн байгууллага нь уг асуудлыг авч үзэхээ байлаа. Яг л 1939 он, 1940 хэдэн онд улс даяар хэлмэгдүүлээд хэдэн мянгаар нь буудаж хороож байсантай яг адилхнаар өнөөдөр нь хэдэн мянгаар нь ажлаас нь ямар ч үндэслэлгүйгээр халж байна. Төрийн албаны зөвлөл нь ажиллахаа байлаа. Шүүх хуулийн байгууллагууд нь ажиллахаа байлаа. Цагдаа, тагнуул, Авлигатай тэмцэх газар нь эрх баригчдын талд ажиллаж эхэлж байна. Өнөөдөр ажлаас халахын тулд хүнийг шалгадаг болж байна. Зохиомлоор зориудын шалтгаантай захиалгатайгаар хянадаг шалгадаг болж эхэлж байна. Нийгэмд айдсыг бий болгож байна. Эрх баригчидтай ямар нэгэн байдлаар тэрсэлдэх юм бол шууд шүүх, цагдаа, мөрдөн, хорихын хаалга татдаг ийм аймшигт цаг эргэн ирж байгаа түгшүүрийн дохио дэлдээд эхэлчихлээ. Үүнийгээ эрх баригчид юу гэж бодож байгаа юм бэ? 

Өнөөдөр арай дэндэж байна шүү дээ. Хоморголон халах үйл ажиллагаа улс даяар хэтэрхий хавтгай явж байна. Чойжилсүрэн сайдын хэлсэн 20000 төрийн албан хаагч хална гэсэн тэр нь биелж эхэлж байна. Сандуй, Энхболд дарга нарын ярьж байсан 60 тэрбумын албан тушаалын наймаа арилжаа чинь бодит байдал болж хувирч байгаа юм биш үү. Үнэхээр хэрээс хэтэрч байна. Дуугүй байж тэвчлээ, хүлээлээ аливаа юманд хэмжээ байдаг тодорхой түвшинд халаа сэлгээ байх байлгүй гэж бодож хүлээцтэй хандсан. Одоо сүүлдээ цэвэрлэгчийг хүртэл халж эхэлж байна. Одоо сэтэртэй албан тушаалтай, эрх мэдэлтэй болгон хэн олон хүн халсан бэ гэдэг социалист уралдаанд орж байна шүү дээ. Энэ Үндсэн хууль чинь биелж байгаа юм уу? Үндсэн  хуулийн үзэл санаанд нийцэж байгаа юм уу? Өнөөдөр Үндсэн хуулийнхаа ойн өдрийг ёслол төгөлдөр тэмдэглэдэг болъё гээд хууль санаачилж оруулж ирж байгаа мөртлөө иргэнийхээ Үндсэн хуулиар баталгаажсан эрхийг хангах тал дээр ямар ч санаачилга гаргахгүй харин ч бүр өөгшүүлж дэмжиж хэдэн мянгаар нь хоморголон халж, гэмт хэрэгтэн болгох үүд хаалгыг нь нээж ийм л юм уруу явж байна шүү дээ. Эрх баригчид дэндүү дарангуйллаа тогтоож байгаа юм биш үү? Энэ тал дээрээ та нар юу бодож байгаа юм бэ? Би энэ талаар хууль санаачлагчаас асуумаар байна. Баярлалаа. 

М.Энхболд: -Хариулах юм уу? Содбаатар гишүүн.

Я.Содбаатар: -1924 онд Монгол Улс анхдугаар хурлаа хийж Үндсэн хуулиа баталсан. Энэ хуульд олон  хүний эрхийн асуудлыг Монгол Улс Азид тунхаглан зарлаж хуульчилж өгснөөр онцлог байдаг. Сонгох, сонгогдох эрхийн асуудал, хэвлэн нийтлэх эрхийн асуудал гэх мэт маш олон хуулийн заалтуудыг оруулж өгсөн байдаг юм. Тийм учраас бид нар бусад орны жишгээр Үндсэн хуульт Бүгд Найрамдах Улс байгуулсан энэ өдрөө нийтээр тэмдэглэх баярын өдөр болгон ингэж оруулж байгааг манай гишүүд дэмжиж байгаад талархлаа илэрхийлж байна. Хүний эрх, иргэний эрх чөлөөний асуудал ялангуяа төрийн албыг уландаа гишгэх асуудлыг манай Эрдэнэ гишүүн хэлж байгаа явдалд харамсаж байгаа юм. Яагаад вэ гэхээр Төрийн албаны хууль өнөөдөр хүчин төгөлдөр байгаа. Төрийн албаны хуулийн хүрээнд Монгол ардын  нам үйл ажиллагаагаа явуулж байгаа. Монголын төр үйл ажиллагаагаа явуулж байгаа. Одоогоос яг 4 жилийн өмнө харин Төрийн албаны хуулийг байхгүй болгоно, Нийтийн албаны хуультай болгоно гэдэг нэрээр хуульгүй мэт загнаж байсан түүнийг оройлон гүйцэтгэж байсан хүн бол манай гишүүн л дээ. Хамгийн сүүлд хамтарсан засаг болсны дараа ч гэсэн нэг өдрийн дотор 28 хүнийг таны тушаалаар халагдаж байсныг тодхон санаж байна. Тийм учраас хэрээ хэрээнийхээ харыг гайхав гэгчээр ийм зүйлийг энэ заалны танхимд микрофон ашиглаж хэлээд хэрэггүй байх гэж танд нөхөрсгөөр зөвлөж байна. 

Ер нь бол хуулийн хүрээнд ажиллаж амьдрах бол өнөөгийн нийгмийн үндсэн зарчим. Тийм учраас энэ хүрээнд би ажиллаж байгаа гэдэгт итгэлтэй байгаа. Тодорхой асуудал байвал хууль шүүхийн байгууллагаар явах бүрэн эрх нь байгаа гэдгийг хэлье. Баярлалаа. 

М.Энхболд: -Баасанхүү гишүүн асуултаа тавья.


О.Баасанхүү: -Би хууль санаачлагч учраас асуух гэхээсээ илүү энэ хуультай холбоотой ач холбогдлын талаар яримаар байгаа юм. Монгол Улс анх удаагаа бичигдмэл хуультай тэр дундаа бичигдмэл хуулийн анхны үндэс нь Үндсэн хууль гээд байгаа зүйл маань 1924 онд баталсан байдаг юм. Тэгэхээр 1924 оны үе ач холбогдолтой л доо. Тухайн үедээ Монгол Ардын Хувьсгалт нам гэсэн нэр ч 1924 онд гарч ирсэн байдаг юм. Харамсалтай нь түүхээсээ татгалзаад түүх цаашаа үргэлжилдэг байхад түүхээсээ татгалзаад манай Ардын намынхан Чингисийн төрсөн өдрийг тэмдэглэе гээд энэ хуулийг хүчингүй болгож байсан. Дараа нь өөрсдийнхөө нэрээс татгалзаад хүчингүй болгож байсан. Аргаа бариад Монгол Ардын Хувьсгалт нам олонхи болж чадаагүй учраас бөхийг нь ядаж сэргээе дээ гэж хэлээд 11 дүгээр сарын 26-ны бөхийг намынхаа зардлаар санхүүжүүлээд явж байсан. Энэ алдааг засах боломж гарч байгаад баяртай байна.


Та нар маань бас нэрээ солиорой. Яагаад вэ гэхээр Ардын нам гэдэг нэр бол Баасан ламын нэр шүү. Тийм учраас та нар маань түүхээ түүхээрээ авч явах нь чухал шүү. Ер нь 50-60 настай хүмүүсийг би Ардын нам гэж хэлэхээр би өөрөө өөрөөсөө урвасан юм шиг ичмээр санагддаг. Юун Ардын нам 1921 оны 7 хүн байдаг гэдэг үнэн ч юм уу, 1924 оноос юм цэгцэрч хуультай, дүрэмтэй, намтай шударга зарчимтай явж байсан. Тэгээд харамсалтай нь хоёр нүүртэй байдаг юм байна гэдгийг би ойлгож байгаа. Халаа сэлгээ ч гэсэн бие биеийнхээ тухай яриад чи халж байсан, бид халах ёстой, чи ярьж байсан би ярих ёсгүй гээд ийм зарчимгүй байхаа больцгооё. Үнэхээр аймшигтай мэдэгдэл хийгээд байна шүү дээ. Шүүх, цагдаа ерөөсөө коммунизм тогтлоо гээд. 65 гэдэг бол үнэмлэхүй олонхи. Би бол цөөнх доторх цөөнх, уг нь та нарын нэг хэсэг намын нэг нөхөр. Гэхдээ та нар намайг намынхаа нөхөр гэдэг хэмжээнд боддог биш. Тэр утгаараа та нар олонхи болсноороо эргээд хараарай. Олонхи байхдаа алдаа засаж болдог. Үнэхээр яриад байгаа чинь мөрдөж мөшгөж байгаа, айлган сүрдүүлж байгаа аймшигтай юм байгаа бол Содбаатар аа, заавал Эрдэнэ гэдэг хүн хэлсэндээ биш харин Эрдэнийг хэлүүлж байгаадаа буруутай байхгүй юу. Бид  нар явах хэрэгтэй байна. 


Ийм байдал үүсчихсэн юм бол шалгах хэрэгтэй байна. Би Төрийн байгуулалтын байнгын хороо үүн дээр ажлын хэсэг гаргаад нөхцөл байдлыг нь үзмээр байна шүү дээ. 21 настай хүүхдийг Ардчилсан хүчний холбооны хуралд суусныг нь фейсбүүкээр харлаа гээд зургийг нь харуулж байгаад халж байна лээ шүү дээ. Аймшигтай биш үү? Түүний улс төрийн сонголт ч гэж юу байдаг юм бэ, утгагүй шүү дээ. Бид нэгэнт Үндсэн хууль бол хатуухан хэлэхэд бидний барих дүрэм журам. Тийм учраас үүнийгээ бид нар баяр гэхээсээ илүү дэг журам, ёс журамтай болгохын төлөө явах ёстой. Тэр утгаараа би хууль санаачлагчаар орсон юм. Яагаад вэ гэхээр Монгол Ардын Хувьсгалт намын бас нэг мөрөөдөл биелэх учраас та бүгдтэйгээ хамт түүхийг авч ёстой учраас дэмжиж байгаа шүү. Тийм учраас Эрдэнэ гишүүний хэлж байгаа энэ бол аймшигтай мэдэгдэл байна. Энэ мэдэгдлийг өнөөдөр бүгдээрээ дахин хараач үзээч. Ямар аймшигтай юм сонсогдов. Би бүр санаа зовж байна. 

М.Энхболд: -Баасанхүү гишүүн үг хэлчихлээ. Сарангэрэл гишүүн асуултаа тавья.


Д.Сарангэрэл: -Би сэтгүүлч хүн учраас аливаа асуудалд номчирхож ханддаггүй. Аль болох нийгмийн талаас нь хандах ийм байр суурьтай байдаг. Ер нь сүүлийн үед Ардчилсан намын гишүүдийнхээ зүгээс гаргаж байгаа хандлагыг харахаар улс төржилт хэрээс хэтэрч байна уу гэж бодоод байгаа юм. Улсын Их Хурлын чуулганы танхимд боломж гарах үед долларын ханш өсөж байгаа талаар Ардчилсан намын гишүүд маань үүнийг баяртайгаар ярьж байгаа. Энэ нь харин долларын ханш өсөхөд тодорхой хэмжээгээр нөлөөлөөд байгаа ийм дүр зураг гарч байгаа. Энэ талаар ч гэсэн хэвлэл мэдээллийн байгууллагууд сүүлийн үед шүүмжлэлтэй хандаж байгаа гэдэг дээр би та бүхнийг дүгнэлт хийгээсэй гэж бодож байна. 


Томилгоотой холбоотой асуудал дээр ялангуяа хариуцлагатай холбоотой асуудлаар иргэд сонгогчидтой уулзахад биднийг харин удаан байна, хариуцлага тооцохгүй байна гэдэг ийм шүүмжлэл хэлээд байдаг юм. Хамгийн энгийн жишээ гэвэл би Үндэсний олон нийтийн радио, телевиз өөрийнхөө мэддэг салбарыг ярь л даа.  Үндэсний олон нийтийн радио, телевизийн ерөнхий захирлаар улс төрийн томилгоогоор Ардчилсан намын Ерөнхий нарийн бичгийн дарга байсан хүн очсон. Бид нар 6 дугаар сарын 29-нд сонгуульд ялалт байгуулсан. Өнөөдрийг хүртэл энэ хүн ажиллаж л байна. Хэд хэдэн ноцтой зөрчлүүдийг манай ажлын хэсэг ажиллаад илрүүлсэн байна лээ.  Олон нийтийн радио, телевизийг 3.5 тэрбум төгрөгийн өрөнд оруулсан, Үндэсний олон нийтийн радио, телевизийн хуулийг зөрчсөн нэг талд илэрхий үйлчилсэн, тэнцвэртэй байдлыг хангаагүй бас хүмүүсийг хоморголон ажлаас нь халсан гээд үзэл бодлоор нь ялгаварласан гээд олон зөрчил илрүүлсэн байна лээ. Ингээд үзэхээр би Эрдэнэ гишүүний хэлсэн хоморголон халж байгаа гэдэг юм уу, шоронд явуулаад байна гэдэгтэй санал нийлэхгүй байгаа юм. Харин хариуцлага тооцох чиглэл дээр биднийг дутуу дулимаг байна гэдэг шүүмжлэл ялангуяа Чингис бонд болон банкнуудтай холбоотой асуудлаар өдийг хүртэл яагаад хариуцлага тооцохгүй байгаа юм бэ гэдэг ийм шүүмжлэлүүд гараад байгаа юм байна лээ. Би үүнийг хэлье гэж бодож байна.


Хэлэлцэж байгаа асуудалтай холбогдуулан би 11 дүгээр сарын 26-ныг сэргээж байгаад баяртай байгаагаа хэлэхийг хүсэж байна. Ялангуяа энд сууж байгаа манай үеийнхэн бол оюутан цагаасаа Монгол Улсын анхдугаар Үндсэн хууль батлагдсан, тусгаар тогтнолоо зарласан энэ баярыг оюутан цагтаа тэмдэглэж ирсэн. Сая нэг хэсэг хугацаанд энэ баярыг хуулиас хассан ч байсан гадаадад сурц байгаа, ажиллаж амьдарч байгаа хүмүүс тэмдэглэсээр ирсэн. Энэ бол ард түмний сэтгэлд хоногшсон байсан. Энэ хуулийг энэ баярыг эргэж сэргээж байгаа манай Содбаатар, Элдэв-Очир, Мөнхцэцэг, Баасанхүү гишүүн нартай би талархал илэрхийлье гэж бодож байна. Өнгөрсөн парламентын үед улс төржилтийн үүднээс бид нар бодит түүхээ үгүйсгэх харлуулах зорилгоор энэ баярыг тэмдэглэдэг хуулийг хүчингүй болгосонд харамсдаг. Эргэж сэргээж байгаад баярлаж байна. Нэг асуулт байгаагийн тухайд баяр ёслолын хуулийг  хэлэлцэж байгаатай холбогдуулан зарим иргэнээс хүсэлт тавиад байгаа зүйл нь мэдээж хэрэг баярлах хүсэлтэй хүмүүс, амрах хүсэлтэй хүмүүс олон байдаг бол энэ үеэр ажил төрлөө хийх, цалин мөнгөө ахиухан авах хүсэлтэй хүмүүс байдаг юм байна лээ. Баяр ёслолын үеэр ажиллаж байгаа үеийн цалинг 1.5 хувиар бодож олгох чиглэлд та бүхэн анхаараач. Ихэнх байгууллагууд баяр ёслолоор хүчээр амраагаад үгүй бол ажиллуулаад дараа нь нөхөж амраана гэдэг байдлаар ханддаг. Үүнээс болоод иргэн хүн цалин мөнгөөрөө хохироод байна гэдэг энэ саналыг хэлж байгаа учраас манай Содбаатар гишүүн бэлэн хариулт байхгүй бол энэ хууль дээр ажиллаж байгаагийн хувьд анхааралдаа аваасай гэж хүсэж байна. Баярлалаа. 

М.Энхболд: -Санал юм. Гэхдээ цалингийн тухай санал хэллээ. Тэр дээр тооцоо байгаа юм уу Содбаатар гишүүн? Ер нь Сарангэрэл гишүүн тэрийг анхаараарай гэлээ. Баярын өдрүүдээр ажилласан хүмүүс. Гишүүд асуултаа асууж хариултаа авч дууслаа. Одоо дэмжсэн, дэмжээгүй байр сууринаас гурав гурван гишүүн үг хэлнэ. Гишүүд нэрсээ өгье. Лүндээжанцан гишүүнээр тасаллаа. Занданшатар гишүүн үгээ хэлье. Дэмжсэн дэмжээгүйгээ хэлээд яваарай. 


Г.Занданшатар: -Энэ хуулийн төслийг дэмжиж үг хэлж байна. Гэхдээ Баасанхүү гишүүний андуурал эндүүрлийг эхлээд тайлъя гэж бодож байна. Цэвээнжамсранов гэдэг хүн Монгол ардын намын анхны дүрмийг боловсруулахдаа ардын засаг гэж бичээд ард нь демократия гээд ардчилал гэдэг үгийг бичсэн байгаа юм. Ардчилал гэдэг үг бол ардын засаг гэсэн үг. Демоз гэсэн нь ард гэсэн үг, кратус гэдэг нь засаглал гэсэн үг. Ард түмний засаглалыг хэлж байгаа юм, ардын засаг гэдэг бол. Хятад хэлнээс Япон Данзан Сун яцаны ардын гурван зарчим гэдгийг орчуулж ардын засгийн анхны зарчмыг оруулж ирсэн. Хятадаараа гэсэн ардын засаг ардчилал гэдэг бол. Тийм учраас энэ Монголын анхны ардчилсан хувьсгал байсан. Бүр нарийн ярих юм бол 1925 онд Коминтерний шахалтаар хувьсгал гэдэг үгийг нэмсэн юм. Сүүлд нь Монгол Ардын Хувьсгалт нам гэдэг нэрийг аваад салсан нөхөд ч гэсэн хаанахын ч юм шахалтаар Ардын намыг хуваасан юм. Ийм учраас хувьсгал гэдэг өвчин бол гаднаас экспортоор орж ирсэн үг. Ардын засаг, ардын нам гэдэг бол Ардын намын зарчим. Энэ бол тагнуулын архивд байгаа бүх материалууд даар ардчилал гэдэг үг чинь сүүлд 1945 онд Цэвээнжамсранов баруунтан болж буруутаад ардчилал гэдэг буруу үг орж ирсэн юм байна лээ. Үүнийг манай Ардчилсан нам анхаарч наад үгээ засах. 


Ер нь Эрдэнэ гишүүний  хэлж байгаа юмыг бид нар анхаарах нь Ардчилсан нам сайн байж Монгол Улс ч сайн байна, Ардын нам ч сайн байна. Тийм учраас Ардчилсан намыг аливаа нэгэн байдлаар хэлмэгдүүлэх бодлогыг Ардын намын гишүүд ч дэмжихгүй, коммунизм тогтох ч юм Монгол Улсад байхгүй. Тийм учраа Ардчилсан намыг бид нар хурлаа хийгээд сайн сайхан яваасай гэж чин сэтгэлээсээ хүсэж байгаа юм. Манай хоёр нам хоёр намын тогтолцоогоо хөгжиж байх ёстой. Тийм учраас цөөнхийн үг хэлэх бүх юманд бид нар хүндэтгэлтэй дэмжлэгтэй хандаж танай дарга шиг манай Их Хурлын дарга үгийг нь таслаад загнаад байгаа юм байхгүй чөлөөтэй хэлүүлээд ардчилал Их Хуралд лав байж байна гэж би ойлгож байгаа. Тийм учраас та бүхэндээ хамгийн сайн сайхныг хүсэж байна. Хурлаа хурдан хийгээрэй гэж зөвлөмөөр байна.


Ер нь яг шинжлэх ухааны хувьд ч гэсэн ардын гурван зарчим, ардын засаг, ардын нам гэдэг үг бол Монголд ардчилсан хувьсгалыг хаангүй ноёдыг халж, хошуу ноёд гүн вангийн эрхийг хязгаарлах 1923 оны Ардын засгийн түр дүрэм гэдгээр 10 гэрээс дээш Улсын Их Хурал хүртэл сонгуулиар сонгоно, 10 гэрээс дээш бялдуучлахгүй шударга зарчмаар Ардын Их Хурлыг боловсролтой чадвартай хүмүүсийг сонгоно. Жинхэнэ ардчилсан сонгуулийг 1923 оны төр засгийн дүрэмд хийсэн байдаг юм шүү. Жинхэнэ ардчилал гэдэг чинь ван гүнгийн ноёдыг халж тогтоосон байдаг юм. 10 гэр дээр боловсрол харгалзахгүй байж болно. 10 гэрийн даргаар, дээш нь Улсын Их Хурал хүртэл хийнэ гээд энэ бол Хятадын Гоминдан гэдэг ардын нам, Су яцаны ардын гурван засгийн зарчмын онол дээр ч тэр, Оросоос оруулж ирсэн социаль демократ гэдгийг нийгэм ардчилал гэж бичээд ард нь  социаль демократ гээд оросоор нь биччихсэн Цэвээнжамсранов, Япон Данзан гээд төрийн боловсролтой сэхээтнүүд Орос, Хятадаас оруулж ирж ингэж хэрэгжүүлж байсан түүхтэй. Тийм учраас Ардын нам хамгийн анхны ардчилсан нам. Энэ баяр ч гэсэн үүнтэй салшгүй холбоотой. Үүнийг Ардчилсан намынхан маань үгүйсгэх анхны бичмэл Үндсэн хуулийн баярын өдрийг дэлхий нийтээр тэмдэглэдэг өдөр түүхээ үгүйсгэсэн хэрэг. Ардын нам, Ардчилсан нам бол энэ улсыг авч явах ёстой үүрэг хариуцлагатай. Улсын Их Хурлын чуулган дээр ч гэсэн бодитой юмыг ярьдаг ийм нам байгаасай гэж хүсэж, чадлаараа бид бүхэн та бүхний эрхийг хамгаалах бусад талаар дэмжиж ажиллах болно. 


Энэ баярын хувьд бид нар цаашдаа судалж дэлгэрэнгүй болгох, анхны Үндсэн хуулийнхаа ноорог үзэл санаануудыг дэлгэрүүлэх ардын засгийн таван зарчим гэдэг бие даасан хараат бус төрийн алба, бие даасан хараат бус хяналт шалгалтын засаглалын тогтолцоо ардын хянан шалгах хороог байгуулж байсан. Үүнийг бид нар Үндсэн хуулийн өөрчлөлт бусад юмандаа харгалзан үзэх ёстой. Зөвхөн баяр тэмдэглээд зогсохгүй түүхэн уламжлалт төрт ёсны уламжлалаа дээдэлсэн шинэчлэл өөрчлөлтийг хэрэгжүүлэх хийх асуудлыг анхаарах ёстой юм гэж бодож байна. Ийм учраас энэ хуулийн төслийг дэмжиж байна. Ер нь цаашдаа амралтын өдрүүдийг шилжүүлдэг гэр бүлийн баяр болгохын тулд бол хагас бүтэнтэй уяад нэг дэх өдөр болгодог юм уу, тав дахь өдөр баярыг шилжүүлдэг ийм практик олон улсад байдаг. Ингэх юм бол гэр бүлийн амьдрал бэхэждэг. Гэр бүлээрээ, хамт олноороо салхинд гарах, юм үзэж судлах үр бүтээлтэй баяр. Архиддаг баяр биш, нийтийн баяр болгодог ийм асуудлуудыг анхаарч судлах нь зүйтэй гэдгийг хэлэлцүүлгийн үед анхаарах нь зүйтэй байх гэж бодож байна. Баярлалаа. 

М.Энхболд: -Занданшатар гишүүн дэмжиж үг хэллээ. Баатарбилэг гишүүн үгээ хэлье.


Ё.Баатарбилэг: -Ерөнхийдөө Занданшатар гишүүний тодруулах гэж байсан зүйлийг тодруулж хэлье гэсэн тайлбарлаад хэлчихлээ. Би өөрөө түүхийн салбарын хүн болохоор Их Хурлын чуулганы индэр дээрээс ард иргэдэд мэдээлэл өгөхдөө ялангуяа түүхийн асуудлаар ярихдаа манай гишүүд хариуцлагатай мэдэж ярьж баймаар харагдаад байгаа юм. Бид нарын ярьж байгаа зүйлийг дунд сургуулийн сурагчид хараад түүхийн багшийнхаа зааснаас илүүтэй ой тоондоо суулгаж аваад ингэсэн юм байна лээ шүү дээ гэнэ л дээ. Нэмээд Баасанхүү гишүүний ярьсан дээр тодруулж хэлэхэд, энэ хуулийг чинь Ардын намынхан биш Ардчилсан нам танай нам хоёр нийлж байгаад өөрчилсөн гэж би ойлгоод байгаа шүү дээ 2012 онд. Тэгэхээр 1924 оны анхдугаар Үндсэн хууль Бүгд Найрамдах засаг тогтоож жинхэнэ ардчилсан зарчмаар ардчилсан Үндсэн хуулиа тогтоосон энэ өдрийг Монголын ард түмэн олон жил тэмдэглэж олон жил үзэл санаагаар цэнэглэгдэж ирсэн. 


Үнэхээр энэ өдрийг сэргээн тэмдэглэдэг болох  нь зүйтэй гэж үзэж байгаа. Сүүлийн 4 жил түүхээсээ маш олон зүйлийг арчилж хаяхыг оролдсон. Сүхбаатарын талбайг Чингисийн талбай болгож, XX зууны 2 дугаар хагас XXI зууны эхэн хүртэл Монголын ард түмний сайн муу, баяр зовлон болгоныг тэр талбай дээр тэмдэглэж ой тоонд нь шингэсэн тийм дурсгалт нэр, дурсгалт байршил энэ юмыг арчих гэж үзлээ шүү дээ. Улс үндэстний оршин тогтохуйн үндэс нь оюун санааны эв нэгдэл, оюун санааны өв гэж үздэг. Монголын ард түмнийг нэгтгэж байгаа оюун санааны нэг чухал өв бол Монголын түүх. Тэгэхээр дөрөв дөрвөн жилээр явж байгаа улс төржилтийнхөө шуурган дунд түүхийн ээдрээтэй бартаатай явж ирсэн түүхээрээ бага оролдоосой. Монголын түүхийг битгий гуйвуулаасай гэж би хэлж байгаа юм. Хууль санаачилж байгаа хүн болгон түүхтэй холбоотой юм дээр болгоомжтой хандаж байх нь зүйтэй гэж би бодож байна. 


Содбаатар тэргүүтэй гишүүдийн санаачилсан хуулийн төслийг дэмжиж байна. Эрхэм гишүүдэд хэлэхэд, ялангуяа Баасанхүү гишүүнд, Эрдэнэ гишүүн заримдаа улс төрийн агуулгаар хэлэх юм. Нам нам дээрээ хэлэлцэж байгаа асуудлынхаа уурыг Улсын Их Хурлын танхимд орж ирэх, эсвэл бие биеэ намхан бид нараар нөгөөдөх уруугаа чиглүүлэх гэж оролдох ийм юм яваад байна уу гэж би харах юм. 12 дугаар сарын 06-наас хурлаа хийсний дараа энэ байдал нь гайгүй болоосой гэж би бас хүсэж байна. Баярлалаа.

М.Энхболд: -Баатарбилэг гишүүн дэмжиж үг хэллээ. С.Жавхлан гишүүн үгээ хэлье. 


С.Жавхлан: -Та бүхний амрыг айлтгая. Би дэмжихгүй байр суурийг илэрхийлэх гэж байна. Иргэд яаж ажил олгоё, яаж хөдөлмөрлөе гэж учраа олохоо байгаад байхад дахиад баярлая гээд энэ бол зүгээр Чингис хааны төрсөн өдрийг Ардчилсан намын хүмүүс тэмдэглэдэг, 26-ныг сэргээж байгаа юм байна энэ Ардын намынхны баяр. Энэ хоёр намын баяр. Түүнээс түмэн олон баярлахгүй байгаа. Харин нэг өдөр ажилтай байя, яаж амрах завгүйгээр бор хоног шар өдрийг өнгөрөөе гэсэн ийм байдлаар байж байхад дахиад баярын ингээд нөгөө тархины тураал. Иргэд чинь баярлах биш яг энэ үеэр дэндүү гомдоно шүү. Та нар өөрсдөө ажиглаарай хараарай. Яах вэ, арслангуудаар гинжилсэн хөшөөн дээр аваачаад өвсөө чулуудна цэцэг өргөнө иймэрхүү юмнууд болно. Уламжлалт байдаг хийдэг юмаа хийх байх гэж харж байна. Тэгэхээр үүнийг зөв сэрэхүйн мэдрэмжээр олоод хараач. Энэ Жавхлан юу яриад байна вэ? Түмэн олон чинь юу хүсээд байна вэ гэдгийг олоод хараач. Энэ дэндүү бухимдал төрүүлнэ. Уг нь бол бид нар яаж цаашаа амьдрах вэ, баярлах биш, баярлах нэг өөр, бахархах нэг өөр, үлгэрлэх нэг өөр, уриалах нэг өөр. Энэ монгол үг чинь бүгд өөрсдөө утгатай шүү дээ. Тэгэхээр зэрэг сая Чингис хааны төрсөн өдрийг тэмдэглэснийг ажиглаад үзэхээр бахархах биш зүгээр худлаа, бахархаж байгаа юм бол тэр хүний хийж хэрэгжүүлж ирсэн юмнуудыг амьдрал дээрээ үлгэрлэдэг уриалдаг баяр гэхээсээ илүү бахархлаа илүү оруулж ирдэг байх. Уг нь болохгүй байгаа үхэх гээд байна, хатах гээд байна гэсэн зовлон тоочоод хямрал гээд байгаа энэ юмнуудаа илүү хэлэлцэж ярих ёстой байтал энэ зүйлийг ингэж оруулж ирээд байгаа нь миний хувьд их гунигтай байна.


Харин эсрэгээрээ хэлэлцэх ёстой юм байна. Учир зүйгээ олох ёстой юм байна гээд ингээд хэлэлцүүлэг хийж нээлттэй ярилцацгаая, нүүр нүүрээ хараад ярьдаг байцгаая гээд ийм юм санаачлахаар зэрэг тэр дээр бүгд хөдөлдөггүй. Аргагүй л дээ баяр тэмдэглэж байгаа юм чинь ходоод нь цатгалан тархи нь  турсан хүмүүс баярлаж байна. Түмэн олон нь гомдож байна. Нээлттэй хэлэлцүүлгийг 2016 оны 11 дүгээр сарын 18-ны цагаас би зохион байгуулъя гэсэн юм. Тэгээд үүн дээр Монголын олон сайхан хүмүүс санал тавьж байна. Тэгэхээр энд байгаа миний хувьд төр түмэн олон түмнээ хүндэтгээд хүрээд ирээч гээд залуу хүний цөс зориг гаргаад түмэн олныхоо итгэл сэтгэл тэр үг мэдрэмжүүдийг цуглуулаад ингээд урихаар зэрэг энэ зүйл дээр хөшиж хандаад байгаа нь гэмт хүн гэлбэлзэнэ гэдэг ийм зүйл харагдаад байгаа юм болов уу гэж надад харагдаж байна. Одоогоор миний санаачилсан нээлттэй хэлэлцүүлэгт ирэхгүй бол үнэхээр энэ хүмүүс гэмтэй юм байна гэдгийг Монгол орон даяар би зарлана. Цаашдаа энэ зогсохгүй шүү гэдгийг хэлмээр байна. Би Монгол Улсын Ерөнхий сайд асан Бямбасүрэн гуайг давхар урьсан байгаа. Монгол Улсын гурав дахь Ерөнхийлөгч Энхбаяр гуайг энэ хэлэлцүүлэгт урьсан ирнэ гэж найдаж байгаа. Миний хэлэлцүүлэгт нээлттэйгээр нүүрээ хараад ярья, үнэнийг өчье түмэндээ олонтойгоо хуваалцаж хэлэлцье гэж байгаа хүмүүс нээлттэй ирээрэй гэдгийг би дахин сануулж хэлмээр байна. Ингээд энэ баярыг дэмжихгүй байна. Ер нь бол Монгол орноос яагаад зөв зүйтэй эрч хүчтэй баатар жанжин түмэн олноо уриалах ийм хүн төрөхгүй байна вэ гэхээр энэ хөшөөгөө хараарай, тойруулаад гинжлээд  хаясан байгаа биз. Тэгэхээр лав баяраа тэмдэглэх гэж байгаа танай намаас сайхан..

М.Энхболд: -Эрдэнэ гишүүн үгээ хэлье.


С.Эрдэнэ: -Баярлалаа. Би сая Жавхлан гишүүний саналыг 100 хувь дэмжиж байна. Үнэхээр бид цаг үеэ мэдэрч зөв шийдвэр гаргаж, зөв зүйлийг хэлэлцэж байх ёстой. Түрүүний Содбаатар гишүүний хэлээд байгаа нэг өдөр 28 хүн би халаагүй л дээ. Чинзориг Хөдөлмөрийн сайд байх үед нь гаргасан 28 хүнийг халаад 28 хүн томилчихсон байсан тушаалыг хүчингүй болгосон юм. Тэрийг намайг халлаа гээд байгаа юм. Би ямар ч хүн халаагүй. Тодорхой баримт бичгийг нь үзэж байгаад асуудлаа яривал зөв болох байх гэж бодож байна Содбаатар гишүүнээ.


Сарангэрэл гишүүнд хэлэхэд, би таныг хэвлэл мэдээллийн хүн, хэвлэлийн эрх чөлөөг эрхэмлэдэг хүн гэж боддог. Гэтэл та өнөөдөр Төрийн байгуулалтын байнгын хорооноос төрөөс үндэсний олон нийтийн телевизийн халдашгүй эрхэд халдаад очоод шалгаад дотор нь ороод маргаан мэтгэлцээнтэй байгаа талуудын нэг талд нь гарч ажиллаад тэрийгээ шүүх хуулийн байгууллага шалгаагүй байхад шалгасан мэтээр зарлаад ингээд хүч хэрэглэсэн ийм төрийн түрэмгийллийг зөвтгөөд яриад сууж байгаад таныг гайхаж байна. Таныг уг нь мэдлэг боловсролтой, нэлээн чадварлаг эмэгтэй гэж боддог юм. Өнөөдөр таны хэлсэн үгээс харахад та бол тийм биш юм байна. Тийм байсан бол одоо биш болчихсон юм байна гэж би харлаа. 


Өнөөдөр манай Ардчилсан намын дотоод  хэрэгт Ардын намынхан маань яасан ч их санаа зовдог юм. Ардчилсан нам та нартай та наргүй дотоод асуудлаа шийдээд явж чадна. Өөрсдийнхөө хурлыг хийгээд даргаа сонгоод явж чадна. Ардын намын дотоод хэрэгт бид нар оролцдоггүй. Танайх хэн нь дарга болж хэн нь цэрэг болох нь бид нарт ерөөсөө хамаа байхгүй. Олонхи болж олон түмний саналыг авч төрийн эрх барьж байгаа олонхи болсон хүчний чинь хувьд бид нар асуудлаа тавьж байгаа. Өнөөдөр хоморголон халж байгаа асуудлыг таслан зогсоох талаар цөөнхийн бүлгээс бид нар албан ёсоор та бүхэнд удаа дараа сануулж байгаа хэлж байгаа, анхааруулж байгаа. Энэ хэрвээ та нарт багадаад байгаа бол бид нар хамаагүй улс төрийн дараа дараагийн үе  шаттай тэмцлүүддээ шилжихэд бэлэн. Эндээс айж хулчийгаад байх зүйл алга. Өнөөдөр олонхийн түрэмгийллийг хэмжээ хязгааргүй, хазааргүй явуулж болно гэж бодож байгаа бол та нар том эндүүрч байна. Үндсэн хуулийн өдрийг тэмдэглэе, Үндсэн хуулиа дээдлэх үзэл баримтлалыг дэмжье гэж байгаа бол Үндсэн хуулиар олгогдсон иргэдийн эрх, эрх чөлөөг хамгаалдаг бай, тэр тал дээр хатуу зогсдог бай. Үндсэн хуулийнхаа үзэл баримтлал үг үсгийг ёсчлон дагадаг бай, биелүүлдэг бай. Тэгж байж Үндсэн хуулийн өдрийг тэмдэглэх эрх зүйн боломж бүрдэнэ. Үндсэн хуулиа уландаа гишгээд Үндсэн хуулиар олгогдсон иргэний эрхийг уландаа гишгээд тэгээд Үндсэн хуулийн өдрийг тэмдэглэнэ гээд сууж байгаад Содбаатар гишүүнээ би гайхаж байна. 


Юугаа тэмдэглэх гээд байгаа юм бэ? Цаасан дээр бичсэн Үндсэн хууль гэгч номыг шүтэх гээд байгаа юм уу? Хий хоосон шүтдэг коммунизмын хоосон шүтдэг тэр онол руугаа явах гээд байгаа юм уу? Үнэхээр гадуур амьдрал ямар байна вэ? Өнөөдөр Сарангэрэл гишүүн хэлж байна, долларын ханшийг ярихгүй хаана ярих юм бэ? Чуулганы танхимд ярихгүй өөр хаана ярих юм бэ? Улс орны эдийн засаг дампуурч байгааг хаана ярих юм бэ? Эрх барьж байгаа олонхиос асуухгүй юм бол хэнээс асуух юм бэ? Ийм бодит юм дээр эмзэглээд байх хэрэг байхгүй. Бид цөөнх асуудлаа тавина, шаардлагаа тавина. Хатуу анхааруулна. Шаардлагатай бол бид нар дараа дараагийн бүх шатны тэмцлийн хэлбэрийг ашиглахад бэлэн байгаа. Тийм учраас энд өнөөдөр ямарваа нэг зүйл дээр эмзэглэлгүй цөөнхийнхөө үгийг хүндэтгэлтэй сонсдог, хамтарч зөвшилцдөг аливаа асуудалд алдаа оноо байгаа бол тэрийгээ хамтраад засаад явдаг. Парламентын тэр соёлтой зарчим руу та бүхнийг хамтарч ажиллаасай гэж уриалж байна. Түүнээс биш өнөөдөр цөөнх олон долоон юм яриад байдаг бараг цөөнх үг хэлснээр болоод долларын ханш өсөөд байгаа юм шиг Сарангэрэл гишүүн тийм юм ярих гээд байна шүү дээ. Үгүй, танай Монголбанкны Ерөнхийлөгч чинь гарч ирээд Монголбанкны валютын нөөцийг хууль бусаар зарласны хар гай, Сангийн сайд гарч ирээд улс орны эдийн засгийн нөхцөл байдалд буруу үнэлэлт өгсний үр дүн өнөөдөр гарч байгаа шүү дээ. Үүнийгээ өнөөдөр цөөнх долларын ханш ярьсны төлөө цөөнхөөс болж долларын ханш өсөж байгаа мэтээр ярих гэж байгаа бол энэ бол дэндүү харалган үг гэж бодож байна. Өнөөдөр бид ямар ч байсан энэ Үндсэн хуулийн өдрийг тэмдэглэхдээ баяр ёслолын байдлаар тэмдэглэх биш Үндсэн хуулийн үзэл санааг хэрэгжүүлэх, үзэл санааг түгээн дэлгэрүүлэх тэр Үндсэн хуулиар хамгаалагдсан иргэний эрх, эрх чөлөөг дээдлэх зарчмаар энэ Үндсэн хуулийнхаа өдрийг тэмдэглэдэг байгаач гэж та бүхэнд уриалах гэсэн юм баярлалаа. 

М.Энхболд: -Нямбаатар гишүүн үгээ хэлье.


Х.Нямбаатар: -Энэ шинээр Нийтээр тэмдэглэх баяр ёслолын тухай хуульд нэмэлт, өөрчлөлт оруулах тухай хуулийг дэмжиж байна. Манай гишүүд микрофоныг янз бүрийн юу ч хамаагүй юм ярьдаг болгож явах юм. Сая Жавхлан гишүүн маань яг юун тухай хэлэлцүүлэг хаана хэдийд хийх гэж байгаа талаар бидэнд ойлголт өгсөнгүй. Тэгээд шинжлэх ухаан бус баахан зүйл ярьж байгаад гараад явлаа. Гинж төмрөөс болоод улс орон хөгжихгүй байна гэдэг юм яриад ер нь өнөөдрийн энэ хуулийн нэмэлт, өөрчлөлтийн гол агуулга бол Монгол Улсад Бүгд Найрамдах засаглал болсныг бий болсныг тэмдэглэж байгаа тэмдэглэлт баяр шүү дээ. Дэлхийн аль ч улс оронд Бүгд Найрамдах засаглалтай болсноо, тусгаар тогтносноо баярладаг тэмдэглэдэг ийм уламжлалтай. Тэгээд хаант засаглалыг халсан. 1921-1924 оны хооронд засаг ба засаг бус ван гүнгүүдийн эрх хэмжээний дүрэм, нутгийн захиргааны дүрэм, тангаргийн гэрээ гэсэн энэ харилцаа эрх зүйн актуудаар Үндсэн хуульт ёсны харилцааг зохицуулж байгаад 1924 онд Богд хаан нас барьж Монголын төр засгийн хэлбэр хэвшил тодорхой өөрчлөлт орж хэмжээт эрхт хаан засаглалын асуудал маань гадаад улс төрийн нөхцөл байдлын хувьд хүндрэлтэй болоод яаран анхны Үндсэн хууль батлагдсан. Тийм учраас бид үүнийг тэмдэглэх ёстой. Хэрвээ өнөөдөр хэлэлцүүлэг хүн болгон хийж байгаа бол 2017 оны төсвийн тухай хууль батлагдсантай холбогдуулж авах арга хэмжээний хэлэлцүүлгийг зохион байгуулах гэж байна. 2017 оны үндсэн чиглэлтэй холбоотой хэлэлцүүлгийг зохион байгуулах гэж байна. Ийм улс орны хөгжил ирээдүйг харсан бодлогын баримт бичигтэй холбоотой хэлэлцүүлгүүд дээр манай гишүүд ирмээр байна. 


Сая үг хэлээд манай Жавхлан гишүүн гараад явчихлаа. Дээр нь би Баасанхүү гишүүнд нэг зүйлийг нөхөрсгөөр хэлэхэд хэлж байгаа үг болгоноо та заримдаа бодож хэл. Хоёулаа нэг үеийн хүмүүс адилхан хуульч мэргэжилтэй. Өнөөдөр бичмэл хуультай болсон өдрийг тэмдэглэх гэж байна гэж яриад байх юм. Бичмэл хууль бүр эрт батлагдсан шүү дээ. Монголын төрт ёсны түүх, түүхэн уламжлал гээд Лүндээжанцан гишүүний бичсэн том ном бий. Их засаг хуулиас авхуулаад Юань гүрний нэвтэрхий цааз, Халх журам, 44:2 цааз гээд олон бичмэл хууль түүхэн уламжлалтай. Бид нар өнөөдөр телевизээр гарч байгаа эгшин зуурыг аль нэг хүмүүс буруу ойлголт тэр дундаа залуучуудад буруу ойлголт өгч болохгүй. 1924 оноос өмнөх бичмэл хууль цаазыг түүхийг үгүйсгэж ярьж болохгүй гэж бодож байна. 


Эцэст нь эдийн засгийн хямрал, валютын ханшийн өсөлт, төрийн тогтолцооны эвдрэн нурах тогтолцоо Эрдэнэ гишүүнээ та бүхнийг эрх барьж байсан энэ үеэс үүсэлтэй. Энэ засаж залруулахад маш хүнд байдалтай болсон. 2015 онд Монгол Улсын Үндэсний аюулгүй байдлын зөвлөлөөс зөвлөмж гаргасан. Монголын Улсын төрийн тогтолцоо төрийн тогтвортой байдалд ноцтой хор аюул заналхийлэл учраад байна. Энэ төрийн ээлж халаагүй халаа сэлгээгээ өөрчлөөч гэдэг зүйлийг зөвлөмж болгож хүргүүлсэн. Төрийн албаны тухай хуулийн 5 дугаар зүйлд заасан төрийн алба мэргэшсэн тогтвортой байх гэдэг зарчмыг уландаа гишгэж гурван жил гаруй ажилласнаар Монгол Улсын төрийн ой санамж алдагдлаа бичгийг та бүхнийг эрх барьж үед Үндэсний аюулгүй байдлын зөвлөлөөс зөвлөмж болгож гаргасан шүү. Тэгээд валютын ханшийн өсөлт дээр ч гэсэн манай гишүүд нэгдсэн нэг зүйлийг дуугарах ёстой. Тэгээд гишүүд болгон үүгээр улс төр хийхээ болимоор байна. Өнгөрсөн 4 жилд 9 их наяд төгрөгтэй тэнцэх хэмжээний интервенцийг хийж 2100, 2200 төгрөгт долларыг барьж байсан. Юу үнэн энэ үнэн. Өнөөдөр их хэмжээний интервенц хийх валютын хомсдолыг бий болгоод эргээд улс төр хийж ярьдаг нь туйлын утгагүй шүү. Бид цаана нь олон ард иргэд аж ахуй нэгж байгууллагуудын эд зүйлс үнэгүйдэж байгаа, хадгаламж дахь мөнгө үнэгүйдэж байгаа дээр улс төр хийж улс төрийн ашиг хонжоо олж цаашид яримааргүй байна. Хэлэлцэж байгаа асуудалтай холбоотой юм яримаар байна. Асуудал болгон дээр валютын ханш, эдийн засгийн хямралын асуудал ярьдгийг болимоор байна. Хэлэлцэж байгаа асуудал руугаа яримаар байна. Бодит үнэнтэй нийцсэн зүйлс дээр ярьж парламентын соёл гэдгээ хэдүүлээ тал талаасаа хичээн бүрдүүлмээр байна гэдгийг хэлье. Баярлалаа. 

М.Энхболд: -Баасанхүү гишүүн дэмжиж хэлэх квот дууссан байна. Дэмжихгүйгээр хэлэх юм бол та хууль санаачилснаасаа нэрээ татаж байгаатай утга нэг болно шүү дээ. Дэмжихгүй хэлэх юм уу? Тэгээд хууль санаачилснаас татгалзаж байна гэж ойлгох юм байна. Баасанхүү гишүүний микрофоныг өгье. Өөрийнхөө санаачилсан хуулийг дэмжихгүй гэдэг чинь нэрээ татаж авч байгаа гэсэн үг.

О.Баасанхүү: -65 гишүүн дотор дэмжээд дэмжихгүй хэллээ ч гэсэн эцсийн шийдвэрийг та бүхэн бөөнөөрөө бүлгээрээ нөгөө дарангуйллаараа шийдэх болохоор миний хэлсэн үг далайд шидэж байгаа чулуутай адил сонсогдох байх л даа. Гэхдээ ард түмэн гэж байгаа учраас хэлэхээс өөр арга алга. Юу ярих, ярихгүйгээ Улсын Их Хурлын гишүүн заалгахгүй. Ялангуяа хямралтай холбоотой асуудлыг ярина. Гудамжид өнөөдөр өлсгөлөн чинь зогсохгүй байна. Наад зах нь тэтгэврийн хүүг буулгана гээд амласан юмнаасаа авхуулаад та нарын амлалтад нэг ч юм чинь хүрээгүй учраас яриад байгаа юм. Хоёрдугаарт, системчлэгдсэн хуулийг чинь бичигдмэл хууль гэж ярьдаг юм Ром Германы эрх зүйн тогтолцоо гээд бид нарын яриад байгаа тэр тогтолцоо чинь 1924 онд анх орж ирсэн болохоор хэлсэн юм. Би онолын маргаан яриагүй юм. Үнэн үү, худлаа юу гэж яриагүй байна. 1911 онд бид нар тусгаар тогтнолоо зарласан үед гамингийн Засгийн газар хүрч ирээд бидний тусгаар тогтнолыг байхгүй болгосон гэж түүхийн номд байдаг. Гамин гэдэг чинь го буюу улс, мин буюу ард, до буюу нам гэсэн утгатай үг юм. Гаминдо гэж. Өөрөөр хэлбэл, гаминдо гэдэг үгээс татгалзаач гэдэг тэр санаагаар анхны системчлэгдсэн хуульд орохдоо намын системийг бид нэг намын тогтолцоогоо авъя. Олон намын тогтолцооноос татгалзъя. 1990 оны утгаар бид нар ухралт хийсэн байж болно. Гэхдээ түүх бол түүх, үнэн бол үнэн. 1964 онд Монгол Ардын Хувьсгалт нам гэсэн нэрээрээ явж байсан байх. Юмжаагийн Цэдэнбал гэдэг хүн амь сэрүүн биш байгаа болохоор магадгүй Баатарбилэг бид хоёр чанга ярьж байж магадгүй. Гэхдээ нэг л үнэн байгаа юм. Монгол Ардын Хувьсгалт нам гэсэн нэрээр олон түүхийн юм хийгдсэн, олон түүхээрээ бид нар бахархдаг. Энэ нэрээс та нар ичиж зовж байгаа бол болно. Та нарыг ав гэж гуйгаагүй. Авах сонирхолтой хүмүүс нь аваад ярьж байгаа. Ард түмэн үнэний талд зогсох байх. Түүнээс биш өнөөдөр хэлж байгаа ахмад гээд байгаа 80-аас дээш насныхнаас бусад нь бол Хувьсгалт намын хүмүүс байгаа шүү дээ. Хувьсгалт нам л байгаа юм. Тийм учраас 1996 онд ийм зүйл яваад байсан учраас та нар буриадад очоод ядаж музейг нь үзээч. Тэнд чинь Монгол Ардын Хувьсгалт намыг чинь түүх нь бодитоороо Улан-Үдэд. Тэрийг нь очиж үзээд өнөөдөр түүхийн тухай яримаар байна. Би түүхч хүн биш. Далай гуай нас барснаас хойш түүхийн олигтой ном гараагүй байх. Далай гэдэг алдартай түүхч хүн байсан юм би бол дотроо тэгж боддог. Болдбаатар түүхчийг хүндэлдэг байсан Үндсэн хуулийн цэц дээр очоод Монгол Ардын Хувьсгалт намын түүхийн номыг бичихдээ хүртэл улс төржиж бичсэн шүү. Тийм учраас би үүнийг юу гээд байгаа вэ гэхээр улс төрийн зорилгоор ямар нэгэн хууль өргөн барьж байвал болохгүй шүү. Харин системчлэгдсэн хуулийнхаа үндсийг цааш нь үргэлжлүүлж авч явъя гэвэл дэмжих ёстой шүү гэж би хэлээд байгаа юм. Түүнээс биш Чингис хааны төрсөн өдөр гэдгийг Ардын нам, Ардчилсан нам хамтдаа сууж байгаад 22 биш, тэдэнд хийнэ гэхэд би ганцаараа эсэргүүцэж байх шүү. Протокол нь байгаа. Бүх юм баримттай байх хэрэгтэй. Тухайн үедээ өөрсдөө 12 дугаар сарын 29-нийг болгоё гээд болгосон. Яагаад вэ гэхээр Ардын намтай ойрхон байсан байхгүй юу. 1924 оноос эд нар татгалздаг байсан юм. Овоо түүхэнд гүйцэгдээд үнэнийг яриад хуулийг батлаад явж байгаа нь сайн юм гэж хэлэх гээд байгаа юм. Бодитой юмыг бодитойгоор ярихаас өөр яах вэ. Ард түмэн үнэхээр ядуу байна. Жавхлангийн хэлдэг зөв шүү дээ. Тэр мэтгэлцээнд нь очооч. Хаана болох вэ гээд хэвлэлээр гараад байна шүү дээ. Та телевиз, сонин, зурагт, фейсбүүк үздэг бол тэрийг нь үз л дээ. Энэ ямар зарга хийх гэж ирээгүй шүү дээ. Хүний олон хүнээ, хүчтэй нь хүчгүйгээ барьж иддэг юм шиг ингэж явахаа боль. Бид сайн муу ч гэсэн соёлт ертөнцөд байна. Ард түмэн үнэхээр ядуу байна. Ядарч байна. Аймшигтай байгаа. Та Сонгинохайрхан дүүрэгт очоод үзээрэй. Захын дэлгүүрт ороод хараарай. Би өөрөө тэр амьдралыг нүүрээрээ туулсан учраас мэдээд байгаа юм. Үүнийг хэн ийм болгосон бэ гэхээр 26 жил төр барихдаа хоёр удаа олонхи болж чадаагүй Ардчилсан  намд битгий буруугаа өг. Монгол Ардын Хувьсгалт нам зүгээр тайван явж байхад нь Ардын нам орж ирээд авлигач, алуурчин, хулгайч гэдэг нэрээр Энхбаяр гэдэг хүнийг айлгаж байгаад та нар төмсөгдчихөөд сууж байгаа учраас тэр хүн энэ намыг хүртэл зарж байгаа. Тэр хүнтэй хариуцлагаа ярь та нар. Манай намтай битгий ярь. Манай нам төр шиг засагт нь орж чадаагүй шүү. Тэрийг сайн бодоорой. 


М.Энхболд: -Гишүүд 6 хүн үг хэлчихлээ Лүндээжанцан гишүүнээ. Дэмжсэн дэмжээгүй гурав гурван хүн. Хууль санаачлагч Баасанхүү дэмжихгүй байр сууринаас үг хэллээ. Гишүүд үг хэлж дууслаа. Одоо Байнгын хорооноос гаргасан саналын дагуу “Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай” хуулийн төслийг хэлэлцэх нь зүйтэй гэсэн санал хураалт явуулъя. Санал хураалт.


50 гишүүн оролцож, 41 гишүүн дэмжиж, 82 хувийн саналаар санал дэмжигдлээ. Хуулийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Байнгын хороо хэзээ хуралдах вэ? Өглөө 9 цагт Төрийн байгуулалтын байнгын хороо хуралдана. Дараагийн асуудалдаа оръё. 

Зургаа. “Монгол Улсын 2017 оны төсвийн тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төсөл /эцсийн хэлэлцүүлэг/ 

Эцсийн хэлэлцүүлгийг явуулъя. Эцсийн  хэлэлцүүлэгтэй холбогдуулаад Төсвийн байнгын хорооны танилцуулга гарсан. Энэ танилцуулгыг Улсын Их Хурлын гишүүн Амарзаяа танилцуулна. Индэрт урьж байна. 

Н.Амарзаяа: -Улсын Их Хурлын дарга, эрхэм гишүүд ээ,

Монгол Улсын Их Хурлын чуулганы хуралдааны дэгийн тухай хуулийн 25 дугаар зүйлийн 25.17 дахь хэсэгт заасныг үндэслэн Төсвийн байнгын хорооны гишүүдээс санаачилсан "Монгол Улсын 2017 оны төсвийн тухай хууль батлагдсантай холбогдуулан авах зарим арга хэмжээний тухай" Монгол Улсын Их Хурлын тогтоолын төслийн анхны хэлэлцүүлгийг Улсын Их Хурлын чуулганы 2016 оны 11 дүгээр сарын 10-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Тогтоолын төслийн эцсийн хэлэлцүүлгийг Төсвийн байнгын хороо 2016 оны 11 дүгээр сарын 15-ны өдрийн хуралдаанаараа хийлээ.


Байнгын хорооны хуралдаанаар төслийн эцсийн хэлэлцүүлгийг хийх үед хуралдаанд оролцсон гишүүдийн олонхи нь төслийг нэгдсэн хуралдаанаар хэлэлцүүлж батлуулах нь зүйтэй гэж үзлээ.


Улсын Их Хурлын эрхэм гишүүд ээ,


"Монгол Улсын 2017 оны төсвийн тухай хууль батлагдсантай холбогдуулан авах зарим арга хэмжээний тухай" Монгол Улсын Их Хурлын тогтоолын төслийн эцсийн хэлэлцүүлгийг хийж, тогтоолын төслийг баталж өгнө үү. Анхаарал тавьсанд баярлалаа.

М.Энхболд: -Амарзаяа гишүүнд баярлалаа. Танилцуулгатай холбогдуулж асуулттай гишүүн байна уу? Алга байна. 

Төсвийн тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төслийг бүхэлд нь баталъя гэсэн санал хураалт явуулъя. Санал хураалт.

49 гишүүн оролцож 81.6 хувийн саналаар тогтоолын төсөл батлагдлаа. Ингээд энэ тогтоолын төсөл дээр ажилласан гишүүд, ажлын хэсэгт талархал илэрхийлье. Дараагийн асуудалд оръё. 

Долоо. “Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2016.09.29-ний өдөр өргөн мэдүүлсэн, эцсийн хэлэлцүүлэг/

Эцсийн  хэлэлцүүлгийг явуулъя. Эцсийн хэлэлцүүлэгтэй холбогдуулж Эдийн засгийн байнгын хорооноос танилцуулга гарсан. Танилцуулгыг Б.Жавхлан гишүүн танилцуулна. Жавхлан гишүүнийг индэрт урьж байна.

Б.Жавхлан: -Улсын Их Хурлын дарга, эрхэм гишүүд ээ,

"Төрөөс мөнгөний бодлогын талаар 2017 онд баримтлах үндсэн чиглэл батлах тухай" Улсын Их Хурлын тогтоолын төслийн анхны хэлэлцүүлгийг 2016 оны 11 дүгээр сарын 10-ны өдрийн Улсын Их Хурлын нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.


Эдийн засгийн байнгын хороо дээрх тогтоолын төслийг эцсийн хэлэлцүүлэгт бэлтгэсэн тухай асуудлыг 2016 оны 11 дүгээр сарын 16-ны өдрийн хуралдаанаар хэлэлцээд нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд тусган эцсийн хувилбарын төслийг бэлтгэлээ.


Улсын Их Хурлын чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналуудыг дараахь байдлаар төсөлд тусгалаа. Үүнд:


1.Тогтоолын төслийн 3 дахь заалтад “эдийн засгийн идэвхжилийг дэмжих, банкны бүтээгдэхүүн, үйлчилгээний өртгийг бууруулах, хүртээмжийг нэмэгдүүлэх зорилгоор дотоодын банкны тогтолцоог хамгаалах, гадаадын банк, түүний салбар нэгж болон бусад төрөлжсөн банкны үйлчилгээг нэвтрүүлэх боломжийг судалж, эрх зүйн зохицуулалтыг боловсронгуй болгох” гэсэн 5 дахь дэд заалт, мөн “орон сууцны санхүүжилтийн тогтвортой тогтолцоог бий болгон хөгжүүлэх, ипотекийн зээлийн хөтөлбөрийг макро эдийн засгийн төлөв байдалтай уялдуулан урт хугацаанд хэрэгжүүлэх боломжийг бүрдүүлэхийг Засгийн газар, Монголбанк, Санхүүгийн зохицуулах хороонд даалгасугай” гэсэн 6 дахь дэд заалтыг төсөлд тус тус нэмж тусгалаа.


2.Тогтоолын төслийн 2 дахь заалтын “Эдийн засгийн хүндрэлийг даван туулах, банкны системийн эрсдэл даах чадварыг сайжруулах цогц арга хэмжээг олон улсын санхүүгийн байгууллагын дэмжлэгтэйгээр хэрэгжүүлэхийг Засгийн газар, Монголбанкинд даалгасугай” гэснийг “Эдийн засгийн хүндрэлийг даван туулах, банкны тогтолцооны эрсдэл даах чадварыг сайжруулах цогц арга хэмжээ авч хэрэгжүүлэхийг Монгол Улсын Засгийн газар, Монголбанкинд үүрэг болгосугай” гэж өөрчлөн найруулах саналыг төсөлд тусгалаа.


3.Тогтоолын төслийн 3.3 дахь дэд заалтын “Санхүүгийн зах зээлийн бүтцийг олон тулгууртай болгох, санхүүгийн зуучлалыг хүртээмжтэй болгох ажлыг эрчимжүүлэх” гэснийг “санхүүгийн зах зээлийн үр өгөөжийг нэмэгдүүлэх, шударга өрсөлдөөнийг дэмжих, ил тод байдлыг сайжруулах зорилгоор банкнаас бусад оролцогчийн үйл ажиллагаа, суурийг тэлж төрөлжүүлэх, шаардлагатай эрх зүйн орчныг шинэчлэх” гэж өөрчлөн найруулах саналыг тогтоолын төсөлд тусгав.

4.Тогтоолын төслийн 3.4 дэх дэд заалтын “хууль зүйн зохицуулалтын” гэснийг “эрх зүйн зохицуулалтын” гэж, төслийн хавсралтын 1.3 дахь дэд заалтын “мөнгөний бодлогын арга хэрэгслийг” гэснийг “мөнгөний бодлогын арга хэрэгслүүдийг” гэж тус тус өөрчлөх саналыг төсөлд тусгалаа.


"Төрөөс мөнгөний бодлогын талаар 2017 онд баримтлах үндсэн чиглэл батлах тухай" Улсын Их Хурлын тогтоолын төсөлд үг хэллэг, хууль зүйн техникийн засваруудыг хийсэн эцсийн хувилбарын төслийг Та бүхэнд тараалаа.


Улсын Их Хурлын эрхэм гишүүд ээ,


"Төрөөс мөнгөний бодлогын талаар 2017 онд баримтлах үндсэн чиглэл батлах тухай" Улсын Их Хурлын тогтоолын төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан танилцуулгыг хэлэлцэн шийдвэрлэж, тогтоолын төслийг баталж өгөхийг Та бүхнээс хүсье. Анхаарал тавьсан явдалд баярлалаа. 


М.Энхболд: -Жавхлан гишүүнд баярлалаа. Ажлын хэсгийг танилцуулъя. Монголбанкны Тэргүүн дэд ерөнхийлөгч Эрдэмбилэг, Монголбанкны дэд ерөнхийлөгч Лхагвасүрэн, Монголбанкны Мөнгөний бодлогын газрын захирал Баярдаваа, Монголбанкны Зах зээлийн газрын захирал Батдаваа нар хүрэлцэж ирсэн байна. 

Байнгын хорооны танилцуулгаас асуулт асуух гишүүд байна уу? Гишүүдээс асуулт байхгүй байна. “Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төслийг бүхэлд нь баталъя гэсэн. Үг хэлэхгүй. Санал хураалтыг түр түдгэлзүүлье. Үг хэлэхгүй асуулт асуугаад шууд. Аюурсайхан гишүүн үгээ хэлье, дараа нь Пүрэвдорж гишүүн. Пүрэвдорж гишүүнээр үг тасаллаа. Аюурсайхан гишүүн асуулт асууя, үг байхгүй. 

Т.Аюурсайхан: -Монгол төгрөгийн худалдан авах чадвар уруудан доройтсон. Ер нь хэдүүлээ цаашдаа хариуцлагатай ажиллана. Ажил хүлээж байгаа хүмүүс шалтаг шалтгаан тоочихгүй, бие бие рүүгээ чихэхгүй, ажилд томилогдож байх үедээ Монголбанкны Ерөнхийлөгч болон хоёр дэд ерөнхийлөгч энэ Монгол Улсын нөхцөл байдлыг сайн мэдэж байсан. Гадаадын хөрөнгө оруулалт хэд байна, эдийн засгийн нөхцөл байдал ямар байна вэ, экспортын бараа бүтээгдэхүүн ямар байна гэдгийг нь валютын нөөц ямар байна гэдгийг маш сайн мэдэж байгаад энэ ажлаа авсан, үүргээ хүлээсэн. Хүлээсэн үүрэг нь тодорхой монгол төгрөгийн худалдан авах чадварыг хамгаална гээд. Үүнтэй холбогдуулж асуулт байгаа. Монгол төгрөгийн худалдан авах чадвар үнэхээр уруудан доройтсон, суларсан. Үүнээс болоод Монгол Улсын эдийн засаг хүнд байдалд байгаа, төлбөрийн тэнцэл алдагдалтай байгаа, аж ахуйн нэгж, иргэд үнэхээр их хэмжээний алдагдал хүлээж байгаа. Энэ бол төрийн буруу бодлогоос болж алдагдал хүлээж байгаа юм. Тийм учраас бодлогынхоо алдааг хариуцдаг эзэн нь байх ёстой. Цаашдаа энэ зарчмаар явах ёстой. Үнэхээр ажиллаж байгаа байдал чинь чадваргүй, ашиг сонирхлын зөрчилтэй, удаан ийм байдлаар ажиллаж байгаа нь ажлын бодит үр дүн чинь гарч байгаа юм. Та бүхний ажлын бодит үр дүн монгол төгрөгийн худалдан авах чадвараар шууд хэмжигдэнэ. Тийм учраас монгол төгрөгийн худалдан авах чадварыг хариуцаж чадаагүйнхээ төлөө хариуцлага хүлээх үү? Хүлээхэд бэлэн байна уу? Энэ асуултыг тавьж байгаа юм. 

Төсвийн алдагдлыг бууруулахын төлөө бид ажиллаж байгаа. Засгийн газрын зүгээс үүнийг хийх ёстой. Өөрийнхөө зүгээс алхмуудаа авч байгаа. Экспортыг дэмжсэн үйлдвэрлэлийг дэмжсэн бодлогыг явуулах асуудлаа явуулж байгаа. Үүнийх нь төлөө шахаж шаардаж байгаа. Монголбанкны зүгээс алдагдлаа хэзээ бууруулах юм бэ? 2014 онд 535  тэрбум төгрөг, 2015 оны 501 тэрбум төгрөгийн алдагдалтай энэ онд их хэмжээний алдагдалтай ажиллаж байгаа. Монголбанк ажилтнуудынхаа цалин хөлсийг 25 хувиар нэмсэн юм уу, үгүй юм уу? Ажил хийж чадахгүй байж юун цалин нэмэх асуудал яриад байгаа юм бэ? Тэр их хэмжээний тансаглал бие биеэ урамшуулдаг олон зуун саяар нийгмийн буцалтгүй тусламж өгдөг асуудал чинь байна уу, байхгүй юу энэ онд? Энэ оны 10 дугаар сарын байдлаар ашиг алдагдал баланс чинь ямар байгаа юм бэ? Энэ баланс чинь эргээд алдагдал чинь төсөвт дарамт болдог, хуулиараа төсвөөс хаадаг шүү дээ. Үүний буруутай этгээд байна гэж яриад байдаг тэгвэл тэр хүндээ тэр Золжаргалдаа хариуцлагыг нь хүлээлгэ л дээ. Их хэмжээний свопоос болж алдагдал хүлээсэн юм бол 3.5 их наяд төгрөг сүүлийн 4 жил алдагдлаа. Тэгвэл хариуцлагыг нь хүлээлгэ л дээ, хуулийн байгууллагад шилжүүл л дээ эсвэл та нар хамсаатан нь болоод байгаа юм уу? Яагаад энэ хүндээ хариуцлага хүлээлгээд Монгол төрийг хохиролгүй болгох арга хэмжээ авахгүй байгаа юм бэ? Их хэмжээний үнэ тогтворжуулах хөтөлбөрийн тэр мөнгөнүүд нь зориулалт бусаар зарцуулсан их хэмжээний асуудал байгаа шүү дээ. Үүнийг нь яагаад хаацайлаад суугаад байгаа юм бэ? Та нар нэг бол тэр хүндээ хариуцлагыг нь хүлээлгэ, нэг бол өөрсдөө хариуцлагаа хүлээ л дээ. Энэ хариуцлага хариуцлагаа хүлээхэд бэлэн байна уу гэдэг асуулт байна. Дээр нь Монголбанктай холбогдуулсан асуудал байна. Үүнд хариулт авахыг хүсэж байна. 

М.Энхболд: -Эцсийн хэлэлцүүлэг дээр бол Байнгын хорооны танилцуулгатай холбогдуулж асууж байгаа шүү дээ. Тэрбишдагва дарга хариулах уу, эсвэл Жавхлан гишүүн танилцуулга уншсанаараа хариулах юм уу? Танилцуулгатай холбогдуулж асууж байгаа шүү дээ. Тэгэхээр Их Хурал дотроо эцсийн хэлэлцүүлэгт бэлтгэхийн тулд Тэрбишдагва гишүүний микрофоныг өгье.


Д.Тэрбишдагва: -Баярлалаа. Байнгын хорооны хурал дээр монгол төгрөгийн ханшийн асуудлаар асууж, цаашдаа ханш тогтворжуулах талаар ярилцсан. Яг хариуцлагын талаар яриагүй. Тийм учраас Байнгын хороон дээр энэ асуудал яригдаагүй. 

М.Энхболд: -Пүрэвдорж гишүүн асуултаа тавья. 


Б.Пүрэвдорж: -Өнгөрсөн 4 дэх өдөр төсвөө баталсан. Төсөв батлах хугацаанд баталсан өдөр нь Ерөнхий сайд маань ямар ч хэлэлцүүлэгт ороогүй. Тийм учраас ер нь 2017 оны төсвөөс харах зүйл байхгүй юм байна, эдийн засагт нэмэр болох юм байхгүй юм байна. Хоёрдугаарт, бидний төсөв батлах үйл ажиллагаа сайн явсангүй гэдэг ийм үндэслэлээр тэр өдөр гэхэд 200 төгрөгөөр ханш нэмэгдсэн, 100 төгрөгөөр, маргааш нь Монголбанк интервенц хийгээд 200 төгрөгөөр буурч байх жишээтэй. Нэг өдөр 5 хувиар валютын ханш нэмэгдээд нөгөө өдөр нь 9 хувиар буурдаг ийм юм ерөөсөө дэлхий дээр байхгүй л дээ. Тэгэхээр үүнтэй холбоотойгоор компаниуд ирэх жил ямар төлөвтэй байх вэ, бизнесээ яаж чиглүүлэх вэ, удирдах вэ, ямар төлөвлөлт  хийх вэ гэдэг дээр ойлголтгүй пайнагт ороод байгаа юм. Тийм учраас маш их санаа зовж байна. Би үүн дээр Монголбанкны зүгээс дээрээс нь Ерөнхий сайдын зүгээс хэд хэдэн асуудлыг хэрэгжүүлээсэй гэж хүсэж байгаа юм. Засгийн газар саяхан визний хураамжийг монгол төгрөгөөр төлүүлэх шийдвэр гаргаад явж байгаа. Жижигхэн ч гэсэн энэ зөв алхам. 


Тийм учраас үүнийгээ хэрэгжүүлээд өөр олон валютыг авч үлдэх валютын нөөцөө нэмэгдүүлэх тэр арга хэмжээг илүү авах хэрэгтэй байгаа юм. Монголбанкны Ерөнхийлөгч ч тэр, Засгийн газрын тэргүүн ч тэр хоёуланд нь харилцаан дээр анхаарах чухал асуудал байна. Ер нь Ардын намынхан буруу нь бол би дарга гэдэг байдлаар асуудалд ханддаг юм байгаад байна. Тийм учраас өнөөдөр жишээ нь, Монгол Улсын валютын нөөцөөс арилжааны банк дээр байгаа валютын хадгаламж нь хамаагүй илүү гарчихсан. Тийм учраас банкнууд чинь тодорхой хэмжээгээр валютын ханшийг удирдаад байна шүү дээ. Арилжааны банкнуудын захирлуудыг Монголбанкны Ерөнхийлөгч, Ерөнхий сайд нь цайнд уриад хүн ёсоор харилцаад ханшаа буулгах талаар яах вэ? Валютын хадгаламжийн хүүг бүгдээрээ нийлүүлээд нэгэн зэрэг буулгах талаар ямар боломж байна гэдгээ ярилцаад явбал илүү амжилтад хүрэхээр харагдаад байх шиг байна. 

Компаниудын захирлуудтай уулзалт хийх хэрэгтэй байна. Өнөөдөр Монгол Улс нийтдээ 12 сая долларын бараа бүтээгдэхүүн түүхий эд экспортолдог юм өдөртөө. Түүний 2 сая долларыг нь жижиг компаниуд үлдсэн 10 сая долларыг 10-20 компани гаргаж байгаа. Тэр компаниудтай уулзаад тодорхой хэмжээгээр валютын төлбөрүүдтэйгээ оны өмнө яаж оруулж ирэх талаар ярилцмаар байна. Олон улсын валютын сан та бүхэн Стэнд бай хөтөлбөр авахын тулд жилийн эцсээр 1.2 тэрбум долларын нөөцтэй байх ёстой гэсэн шаардлага тавьсан гэсэн. Жилийн эцэст л 1.2 байх ёстой болохоос наана хэд байх нь чухал биш. Тийм учраас валютын ханшийг буулгах тал дээр одоогийн байгаа нөөцөө зараад борлуулаад яваад байж болно шүү дээ. Алтаа ч гэсэн зарж болно шүү дээ. Өнөөдөр алтны ханш өндөр болчихсон байж байгаа. Тэгэхээр энэ компаниудаа уриад экспортоо нэмэгдүүлэх ямар боломж байна, төлбөрөө оны өмнө оруулж ирэх ямар боломж байна үүгээрээ дамжуулаад валютынхаа ханшийг тогтворжуулах тэр боломжийг хайх нь зүйтэй байх гэж бодож байна. 


Гуравдугаар асуудал бол Трамп сонгогдлоо. Федерал Резерев бодлогын хүүгээ нэмэх нь 80 хувийн магадлалтай гээд олон улсын шинжээчид үзэж байна. Тэгэхээр валютын ханш..

М.Энхболд: -Пүрэвдорж гишүүнд 1 минут нэмж өгье.

Б.Пүрэвдорж: -Федерал Резерев бодлогын хүүгээ нэмнэ гэдэг бол буурай орноос, хөгжиж байгаа орноос хөгжингүй орон уруу валют урсана гэсэн үг. Тэгэхээр үүн дээр Монголбанк тодорхой хэмжээний энэ нөхцөл байдал дээр арга хэмжээгээ аваад явах нь зүйтэй. Монголбанк маш тодорхойгүй байна. Хэвлэлийн төлөөлөгч нь гарч  ирээд манайх валютын дуудлага худалдаанд оролцохгүй гэдэг. Өнөөдөр оролцоод явж байдаг. Үүнээсээ болоод оролцохгүй гэхээр нь валютын  ханш нь өсөөд явах жишээтэй. Хамгийн сүүлд Монголбанкны Ерөнхийлөгчид өгөх ганцхан зөвлөгөө байна. Та жаахан улс төржөөд байна. Тийм учраас ерөөсөө хэвлэлээр дээрээс нь янз бүрийн газар битгий ил гар, таныг ил гарахаар валютын ханш өсөөд байгаа юм. Тийм учраас дэд ерөнхийлөгч юм уу өөр бусад хүнээр яриулаад явах юм бол илүү амжилттай байх юм шиг байна. Бүгдээрээ хамтдаа валютын ханшийг буулгах талаар санаа бодлоо нийлүүлээд явахад бэлэн байна гэдгээ хэлье. Тодруулъя гээд юм хэлээд байна шүү дээ. 

М.Энхболд: -Гишүүд асуулт асууж, хариулт авч дууслаа. Төрөөс мөнгөний бодлогын талаар 2017 онд баримтлах үндсэн чиглэл батлах тухай Улсын Их Хурлын тогтоолын төслийг баталъя гэсэн санал хураалт явуулъя. 

50 гишүүн оролцож 92 хувийн саналаар тогтоолын төсөл батлагдлаа. Тогтоолын төсөл батлагдсантай холбогдуулаад Байнгын хорооны гишүүд, ажлын  хэсэгт талархал илэрхийлье. Дараагийн асуудалд оръё.

Найм. “Монгол Улсын эдийн засаг, нийгмийн 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, анхны хэлэлцүүлэг/

Тогтоолын төслийн анхны хэлэлцүүлгийг явуулъя. Анхны хэлэлцүүлэгтэй  холбогдуулж Эдийн засгийн байнгын хороо санал, дүгнэлт гаргасан байгаа. Санал, дүгнэлтийг Улсын Их Хурлын гишүүн Ундармаа танилцуулна. Ундармаа гишүүнийг индэрт урьж байна. 

Б.Ундармаа: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2016 оны 10 дугаар сарын 27-ны өдөр Улсын Их Хуралд өргөн мэдүүлсэн "Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай" Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2016 оны 11 дүгээр сарын 04-ний өдөр хэлэлцээд анхны хэлэлцүүлэгт бэлтгүүлэхээр Байнгын хороодод шилжүүлсэн.


Эдийн засгийн байнгын хороо уг тогтоолын төслийг анхны хэлэлцүүлэгт бэлтгэсэн тухай асуудлыг 2016 оны 11 дүгээр сарын 16 өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд танилцуулахаар шийдвэрлэлээ.


Монгол Улсын Их Хурлын чуулганы хуралдааны дэгийн тухай хуулийн 25 дугаар зүйлийн 25.6-д “Бусад байнгын хороо Үндсэн чиглэлийг хэлэлцсэн бол гаргасан санал, дүгнэлтээ Эдийн засгийн байнгын хороонд өгнө.” гэсний дагуу Байнгын хороодоос тус үндсэн чиглэлийн төслийг хэлэлцээд ирүүлсэн санал, дүгнэлтийг Эдийн засгийн байнгын хорооны хуралдаанд танилцуулж, тэдгээрээс гаргасан зарчмын зөрүүтэй саналуудаар нэг бүрчлэн санал хураалаа.


1.Аюулгүй байдал, гадаад бодлогын байнгын хорооноос: “Гадаад худалдааг хөгжүүлэх зорилгоор чөлөөт бүс байгуулах ажлыг эрчимжүүлэх”, “хөнгөн үйлдвэрийн технологийн парк байгуулах”, программ болон техник хангамжийн үйлдвэрлэлийг хөгжүүлэх”, “кибер аюулгүй байдлыг хангах тогтолцоог сайжруулах, чадавхыг нэмэгдүүлэх” гэсэн саналуудыг тогтоолын төслийн хавсралтад нэмж тусгах;

2.Байгаль орчин, хүнс, хөдөө аж ахуйн байнгын хорооноос: “Бэлчээрийн ашиглалт, хамгаалалт, нөхөн сэргээлтийн менежментийг сайжруулах эрх зүйн орчныг бүрдүүлэх”, “Эрүүл хүнс-Эрүүл монгол хүн” үндэсний хөтөлбөрийг боловсруулж, хэрэгжүүлэх, хүн амын хүнсний хангамжийг тогтворжуулах, стратегийн хүнсний нийлүүлэлтийн улирлын хамаарлыг бууруулах зорилгоор "Мах, сүүний анхдугаар аян”-ыг зохион байгуулж, хүн амыг эрүүл, аюулгүй бүтээгдэхүүнээр хангах”, “Хот, суурин газрын агаар, ус, хөрсний бохирдлыг бууруулах арга хэмжээг эрчимжүүлж, хог хаягдлын зохистой менежментийг хэрэгжүүлэх эрх зүйн орчныг боловсронгуй болгох”, “Байгаль хамгаалах, байгалийн нөөц баялгийг арвижуулах, нөхөн сэргээх ажилд иргэд, олон нийтийн оролцоо, үйл ажиллагааг дэмжиж ажиллах” гэсэн саналуудыг тогтоолын төслийн хавсралтад нэмж тусгах.

3.Төрийн байгуулалтын байнгын хорооноос: “Гадаадын банкны салбар, нэгж байгуулах нөхцөл болон эрх зүйн орчныг сайжруулах”, “Хөгжлийн банкны бонд, зээл болон “Үнэ тогтворжуулах” хөтөлбөрийн эх үүсвэрээр хэрэгжүүлсэн төсөл, хөтөлбөрт үнэлэлт дүгнэлт өгөх, олон нийтэд зарлах”, “Монгол Улсын тогтвортой хөгжлийн үзэл баримтлал- 2030, Хөгжлийн бодлого төлөвлөлтийн тухай хуулийг хэрэгжүүлэх механизмыг боловсронгуй болгох чиглэлээр холбогдох судалгааг хийж, шаардлагатай бол төрийн байгууллагын бүтэц, ажил үүргийн хуваарьт нэмэлт, өөрчлөлт оруулах”, “Төрийн эрх мэдлийн хуваарилалтыг төгөлдөржүүлэх чиглэлээр Монгол Улсын Үндсэн хуульд өөрчлөлт оруулах асуудлыг судалж, төрийн байгуулалттай холбоотой хууль тогтоомжуудыг боловсронгуй болгох асуудлаар судалгаа, шинжилгээ хийх, шаардлагатай бол холбогдох арга хэмжээ авах бэлтгэл ажлыг хангах” гэсэн саналуудыг тогтоолын төслийн хавсралтад нэмэх;

4.Хууль зүйн байнгын хорооноос: “Хүний эрхийг хамгаалах чиглэлээр эрх зүйн шинэчлэлийг эрчимжүүлэх”, “Хэвлэлийн эрх чөлөөг баталгаажуулах, цахим эрх чөлөөг хамгаалах хууль эрх зүйн орчинг боловсронгуй болгох” гэсэн саналуудыг тогтоолын төслийн хавсралтад нэмж тусгах;

5.Нийгмийн бодлого, боловсрол, соёл, шинжлэх ухааны байнгын хорооноос: “Гарааны компанийг байгуулах эрх зүйн орчныг боловсронгуй болгох, төрөөс дэмжлэг үзүүлэх”, “Шинжлэх ухааны хүрээлэнгүүдийн бүтэц, шинжилгээ, судалгаа, үйл ажиллагааны чиглэл, орон тоог оновчтой болгож, менежментийг сайжруулах”, “Өндөр өртөгтэй оношилгоо, шинжилгээ, мэс заслын зардлыг бууруулах бодлого хэрэгжүүлэх, “Багийн эмчийг унаагаар хангах хөтөлбөр хэрэгжүүлэх”, “Хөдөөгийн хүн амд зориулсан явуулын үзлэг, оношилгоо, эмчилгээ хийх эмнэлгийн үйлчилгээг бий болгох”, “Итгэлийн зээл” олгох хөтөлбөр хэрэгжүүлэх”, “Насны хишиг”-ийг “Ахмад настны нийгмийн хамгааллын тухай” хуульд нэмэлт оруулах тухай хуулийн дагуу олгох”, “Хүүхэд харах үйлчилгээний тухай хуулийн дагуу хүүхэд харах үйлчилгээг үргэлжлүүлэх” зэрэг саналуудыг тогтоолын төслийн хавсралтад нэмж тусгах;

6.Төсвийн байнгын хороо: Тогтоолын төслийн хавсралтын зорилт 1-ийн 1.4 дэх заалтын 2017 онд хүрэх түвшин, үр дүнгийн шалгуур үзүүлэлтийг “9.9” гэснийг “9.1” гэж өөрчлөх саналуудыг тус тус гаргаж Эдийн засгийн байнгын хороонд ирүүлсэн санал, дүгнэлтүүддээ тусгасан байна.

7.Эдийн засгийн байнгын хороогоор үндсэн чиглэлийн тогтоолын төслийг хэлэлцэх явцад Улсын Их Хурлын гишүүн Б.Ундармаа тогтоолын төслийн хавсралтад “Багийн эмч болон хотын алслагдсан өрхийн эмнэлгийг унаагаар хангах хөтөлбөр хэрэгжүүлэх” гэсэн арга хэмжээг нэмж тусгах санал гаргасныг Байнгын хорооны хуралдаанд оролцсон гишүүдийн олонх дэмжсэн.


“Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай" Улсын Их Хурлын тогтоолын төслийн талаар Эдийн засгийн болон бусад байнгын хороодоос гаргасан зарчмын зөрүүтэй саналын томьёоллыг дэмжсэн, дэмжээгүйгээр нь жагсааж Та бүхэнд тараасан.

Улсын Их Хурлын эрхэм гишүүд ээ,


"Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай" Улсын Их Хурлын тогтоолын төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

М.Энхболд: -Ундармаа гишүүнд баярлалаа. Ажлын хэсгийг танилцуулъя. Батлан хамгаалахын сайд Бат-Эрдэнэ, Гадаад харилцааны сайд Мөнх-Оргил, Сангийн сайд Чойжилсүрэн, Барилга, хот байгуулалтын яамны Төрийн нарийн бичгийн дарга Магнайсүрэн, Зам, тээврийн хөгжлийн яамны Төрийн нарийн бичгийн дарга Бат-Эрдэнэ,  Уул уурхай, хүнд үйлдвэрийн  яамны Төрийн нарийн бичгийн дарга Нандинжаргал, Монголбанкны Тэргүүн дэд ерөнхийлөгч Эрдэмбилэг, Монголбанкны дэд ерөнхийлөгч Лхагвасүрэн, Үндэсний статистикийн хорооны дарга Ариунзаяа, Санхүүгийн зохицуулах хорооны дарга Даваасүрэн, Төрийн өмчийн Бодлого зохицуулалтын газрын дарга Ням-Осор, Мэргэжлийн хяналтын ерөнхий газрын дэд дарга Сугарбат, Монголбанкны Мөнгөний бодлогын газрын захирал Баярдаваа, Сангийн яамны Эдийн засгийн бодлогын газрын дарга Батхүрэл, Санхүүгийн зохицуулах хорооны Хяналт шалгалт, зохицуулалтын газрын даргын үүргийг түр орлон гүйцэтгэгч Ариунаа, Санхүүгийн зохицуулах хорооны Хадгаламж зээлийн хоршооны даргын үүргийг түр орлон гүйцэтгэгч Лхагвасүрэн,  Сангийн яамны Эдийн засгийн хэлтсийн мэргэжилтэн Мөнхбат, Сангийн яамны Эдийн засгийн хэлтсийн мэргэжилтэн Оюунцэцэг нарын ажлын хэсэг хүрэлцэж ирсэн байна.

Байнгын хорооны санал, дүгнэлттэй холбогдуулан асуулттай гишүүн байна уу? Баасанхүү гишүүнээр тасаллаа. Баасанхүү гишүүн асуултаа тавья. 

О.Баасанхүү: -НҮБ-аас 2030 он хүртэл тогтвортой хөгжүүлэх тухай тогтоол гараад явж байгаа л даа. Үүнийг Байнгын хороо маань өөрсдийнхөө тогтоолдоо хэрхэн тусгасан бэ? Хоёрдугаарт, сая илтгэл уншиж байхад хэрэгжсэн юмыг энд оруулаад тавиад байх юм. Жишээ нь, хүүхэд харах үйлчилгээ гээд миний ойлгож байгаагаар төсвөө батлаад, энэ сэдэв хаагдчихсан буюу дуусчихсан гэж би ойлгоод байгаа шүү дээ. Яагаад үүнийг цаашаа үргэлжлүүлэн сурталчлах шаардлага гараад байна вэ? Би хэрэггүй гэж байгаа юм биш, гэхдээ бид нар тодорхой юмнуудаа хаагаад явмаар байна л даа. Хаагаад гэдэг нь шийдээд явчихмаар байна. Тэгэхээр энэ бас л шийдэгдэхгүй эсвэл нөгөө ярьдаг сэдэвт орох гээд байна. Миний нөгөө тэтгэврийн зээлийн хүүг бууруулах асуудал гээд манай Ардын намынхны гол уриа тавьсан тэр юм маань орсон уу? Хэдэн хувиар буух гэж байгаа вэ? Зээлтэй хүмүүсийн зээл чөлөөлөх боломж байгаа юу? Байгаа хэзээ бий болох гэж байгаа вэ? Үүнийг  хэлээд өгөөч. Насны хишиг гээд нэртэй улиралд нэг удаа тэр нь 70-аас дээш насны сард 30000 төгрөг өгөх гэж байгаагаа бүх юмыг болсон гэж бодоод байна уу? Үүнийгээ нэгэнт л амласан юм чинь энэ маань хэзээ хэрэгжих вэ? Тэтгэврийн зээлийг хүүгээ хэзээ буулгах вэ? Энэ маань тогтоолдоо орсон уу? Үүнийг мэдмээр байна л даа. Дээрээс нь төсвийн алдагдлыг зориуд зохиомлоор ихээр батлаад байна уу? Орлого зарлага хоёр тэнцүү байх ёстой л доо. Сая төсвийг харж байхад орлогоо доогуур зарлагаа хэтэрхий ихээр тавьчихсан байна лээ л дээ. Тэгээд заримдаа тэвчиж болохуйц мэдээж бүх юм л хэрэгцээтэй шүү дээ. Бүх юм шаардлагатай. Гэхдээ заавал өнөөдөр үүнийг хэрэгжүүлэх, жишээлбэл, Цагаан суваргыг концессоор цахилгаан станцыг нь барья 32 сая доллараар та нар барьчих, бид дараа жилийн төсөвтөө оруулъя гээд ийм юмыг Засгийн газар маань батлаад яваад байх юм. Миний ойрын хавийн зөндөө хүмүүс гэрэл цахилгаа татаад өгөөч, өөрийнхөө мөнгөөр татахад 5-6 сая төгрөг юм байна лээ гэдэг. Би 52-ын даваанаас авхуулаад манай Эрдэнэтэд гэхэд Дэнж багаас авхуулаад зөндөө тийм газрууд байгаа. Хэлэхээр 5-6 сая төгрөг байдаг. Тэгээд тэрийг өөрөө мөнгөөрөө шийд гэдэг. Тэгэхээр 5 сая доллар буюу 10 тэрбум төгрөгийг улс яагаад өгөх шийдвэр гаргав? Энэ зөв юм уу тэгвэл бид мөнгөтэй л юм байна шүү дээ. 

Би юу гэж ойлгож байгаа вэ гэхээр Цагаан суваргад манайхан чинь сайн дураараа хувь эзэмшихээ больчихсон. Миний ойлгож байгаагаар хувийн компани өөрөө юмаа аваад явах ёстой. Бид зөвхөн татвараа төлөөд хүлээгээд сууж байх ёстой гэж ойлгоод байгаа шүү дээ. Гэтэл концесс болохгүй гэсэн хэрнээ 80 тэрбумын концессыг дэмжчихсэн яваад байна л даа. Тэгэхээр бид мөнгөтэй юм уу, мөнгөгүй юм уу? Яг тодорхой хариулж өгөөч. Мөнгөтэй юм бол мөнгөтэйг нь хэлээд өгөөч. Тэгвэл би Цагаан суварга дээр цахилгаан татах нь зөв байж болно, гэхдээ ойрын хугацаанд биш. Харин бид нар өөр концессыг шаардаж байна. Сургуулийг, эмнэлгийг, цэцэрлэгийг шаардаж байна. Ийм юм дээр шийдэж болохгүй яаралтай юм байгаад байна уу? Үүнийг  хэлээд өгөөч гэсэн ийм асуулт байна. 

М.Энхболд: -Хэн хариулах уу? Байнгын хорооны дарга уу? Энх-Амгалан гишүүний микрофоныг өгье.

Л.Энх-Амгалан: -Баасанхүү гишүүний асуултад хариулъя. Дэгийн тухай хуулиар Байнгын хорооны гаргасан саналыг Эдийн засгийн байнгын хороонд хүргүүлдэг. Нийгмийн бодлогын байнгын хорооноос гаргаж Нийгмийн бодлогын байнгын хорооны олонхи гишүүд дэмжсэн саналуудын талаар Баасанхүү гишүүн асууж лавлаж байх шиг байна. Яагаад эхэлсэн ажлуудыг дахиад үндсэн чиглэлд тавиад байгаа юм бэ гэж байна. Нэгдүгээрт, Баасанхүү гишүүнээ та сая өнгөрсөн 7  хоногт би таныг улсын төсвийг батлалцсан гишүүн гэж ойлгож байгаа шүү дээ. Микрофоноо ашиглаад худлаа яриад байж болохгүй л дээ. Бид нар насны хишгийг өгнө гээд 20.8 тэрбум төгрөгийг та кноп дараад баталсан шүү дээ. Тэгээд жилд 30000-аар хоёр удаа бишээ Баасанхүү гишүүнээ. 60-65 насны ахмадууд 50000-аар хоёр удаа шүү, 70-79 насны гишүүд 80000-аар хоёр удаа, 80-89 насны ахмадад 150000-аар хоёр удаа, 90-ээс дээш насны ахмадад 250000-аар хоёр удаа бид нар  насны хишгийг олгоё гээд улсын төсвийг баталсан. Үүнийхээ дагуу бид нар нэгэнт улсын төсөв дээр батлагдсан учраас үндсэн чиглэл дээрээ явж байгаа юм. Тэгээд цаашдаа Засгийн газраас барьж байгаа бодлого Ерөнхий сайд Улсын Их Хурал дээр мэдээлэл хийсэн шүү дээ. Эдийн засгийн нөхцөл байдал сайжрах юм бол жилд хоёр удаа өгдөг биш, улирал тутам өгье цаашид гэж энэ нь үндсэн чиглэлд орох нь зүйтэй гэдэг үндэслэлээр насны хишгийг эхэлж олгоно гэсэн ийм заалтууд нэгдүгээрт орсон юм. 

Хоёрдугаарт, хүүхэд харах үйлчилгээний тухай гэж байна. Хүүхэд харах үйлчилгээний тухай хуулийн хэрэгжилтийг 2017 оны 01 дүгээр сарын 01-нээс гээд хойшлуулчихсан байсан. Сая Хөдөлмөр, нийгмийн хамгааллын яам дээр Байнгын хороотой хамтарч ажлын хэсэг гараад ерөөсөө энэ хууль маань хэрэгжээд эхэлчихсэн учраас алийг нь сайжруулах юм бэ, алийг нь түр зогсоох юм бэ гэдэг ажлын хэсэг гараад хөнгөлөлтүүд нь гарсан юм. Ерөнхийдөө сайн практик байгаа учраас хүүхэд харах үйлчилгээ явуулж байгаа энэ үйлчилгээг үргэлжлүүлж явуулъя. Энд шаардлагатай байгаа 5.8 тэрбум төгрөгийг 2017 оныхоо төсөв дээр батлаад өгчихсөн юм Баасанхүү гишүүнээ. Үүнийг мэдэж байгаа болов уу, ийм үүднээс бид нар хүүхэд харах үйлчилгээ болон насны хишигтэй холбоотой саналуудыг Байнгын хорооны гишүүд дэмжиж Эдийн засгийн байнгын хороонд хүргүүлсэн юм. 

М.Энхболд: -1 минут Баасанхүү гишүүнд өгье. 

О.Баасанхүү: -Таны зөвшөөрснөөр Их Хурлын даргын захирамжтайгаар би тэр үед гадаадад томилолттой байсан л даа. Тийм болохоор би төсөв дээр байгаагүй юм. Байсан бол би дэмжихгүй байх байлаа. Яагаад вэ гэхээр 50000-аар хоёр удаа гэдэг чинь 100000 төгрөг жилээр хуваахаар 8000 төгрөг өгнө л гэсэн үг биз дээ, сарын 8000 төгрөг. Ард түмнээ 50000 гэдэг үгээр битгий хулхид л даа. 300000-аар гээд 90-ээс дээш насны хүмүүстэй 30000 төгрөг өгье л гэж байгаа юм байна гэж би ойлгож байна. Миний үндсэн асуултад хариулсангүй л дээ. 2030 он хүртэлх тогтвортой байдлын хөгжлийн санаа энд орсон уу? Хоёрдугаарт, Цагаан суваргад концесс өгч байгаа юм бол зайлшгүй яаралтай концессын жагсаалтад орсон зүйлүүдийг оруулахгүй яагаад хувийн компанийн юмыг төр дэмжээд, би хувийн компаниудыг дэмжихийг зөвшөөрмөөр байна. Хувийн компани гэдэг ганцхан компанийн тухай ярихаар би гайхаад байна л даа. Компаниуд маань бүгд л концессоо хийчихсэн. 

М.Энхболд: -Эдийн засгийн байнгын хорооны дарга тодруулсан асуултад хариулъя. Дараа нь Төсвийн байнгын хороо хариулах юм уу? Тэрбишдагва дарга.

Д.Тэрбишдагва: -Цагаан суваргатай холбоотой асуудал нэр усаар нь төсөв дээр ч ороогүй, үндсэн чиглэл дээр ч ороогүй. Өнөөдрийн үндсэн чиглэл бол 2017 оны төсөвтэй уялдсан. Тийм учраас Цагаан суваргын асуудал үүн дээр ороогүй. Тогтвортой хөгжил 2030-тай холбоотой ялангуяа 2017 онд хэрэгжихээр тодорхой асуудлуудыг үндсэн чиглэл дээр тусгасан. Гэхдээ 2017 оны үндсэн чиглэл болохоос биш 10 жилийн хугацааны үндсэн чиглэл биш. Тийм учраас тэр баталсан баримт бичгээс үе шаттайгаар үндсэн чиглэлд тодорхой асуудлууд тусгагдсан гэж хэлмээр байна. 

М.Энхболд: -Гишүүд асуулт асууж хариултаа авч дууслаа. Одоо Байнгын хорооноос гаргасан зарчмын зөрүүтэй саналаар санал хураана. Дэмжсэн санал 27, дэмжээгүй 3 санал нийтдээ 30 саналаар санал хураах юм байна. Санал хураахад бэлэн үү гишүүд. 

Нэг. Эдийн засгийн байнгын хороо дэмжсэн санал: 

1.Тогтоолын төслийн хавсралтын 1 дүгээр зорилтын 1.4 дэх заалтын 2017 онд хүрэх түвшин, үр дүнгийн шалгуур үзүүлэлтийг “9.9” гэснийг “9.1” гэж өөрчлөх. Санал гаргасан Төсвийн байнгын хороо. Санал хураалт явуулъя. 

51 гишүүн оролцож, 90.2 хувийн саналаар дэмжигдлээ. 

2.Тогтоолын төслийн хавсралтын 2 дугаар зорилтын 2.2 дахь заалтыг “Гадаадын банкны салбар, нэгж байгуулах нөхцөл болон эрх зүйн орчныг сайжруулах” гэж өөрчлөх. Төрийн байгуулалтын байнгын  хороо дэмжсэн санал байна. Санал хураалт

51 гишүүн оролцож, 84.3 хувийн саналаар санал дэмжигдлээ.
           

3.Тогтоолын төслийн хавсралтын 2 дугаар зорилтын 2.6 дахь заалтыг “Хөгжлийн банкны бонд, зээл болон “Үнэ тогтворжуулах” хөтөлбөрийн эх үүсвэрээр хэрэгжүүлсэн төсөл, хөтөлбөрт үнэлэлт дүгнэлт өгөх, олон нийтэд зарлах” гэж өөрчлөх. Төрийн байгуулалтын байнгын хороо дэмжсэн санал байна. Санал хураалт.

51 гишүүн оролцож, 88.2 хувийн саналаар санал дэмжигдлээ.

4.Тогтоолын төслийн хавсралтын 3 дугаар зорилтод “Бэлчээрийн ашиглалт, хамгаалалт, нөхөн сэргээлтийн менежментийг сайжруулах эрх зүйн орчныг бүрдүүлэх” гэж нэмэх. Байгаль орчин, хүнс, хөдөө аж ахуйн байнгын хорооны дэмжсэн санал байна. Санал хураалт.

51 гишүүн оролцож, 80.4 хувийн саналаар  дэмжигдлээ.

5.Тогтоолын төслийн хавсралтын 4 дүгээр зорилтод “Эрүүл хүнс-Эрүүл монгол хүн” үндэсний хөтөлбөрийг боловсруулж, хэрэгжүүлэх, хүн амын хүнсний хангамжийг тогтворжуулах, стратегийн хүнсний нийлүүлэлтийн улирлын хамаарлыг бууруулах зорилгоор “Мах, сүүний анхдугаар аян”-ыг зохион байгуулж, хүн амыг эрүүл, аюулгүй бүтээгдэхүүнээр хангах” гэж нэмэх. Байгаль орчин, хүнс, хөдөө аж ахуйн байнгын хорооны дэмжсэн санал байна. Санал хураалт.

51 гишүүн оролцож, 88.2 хувийн саналаар  дэмжигдлээ.  Стратегийн хүнсний бүтээгдэхүүний нийлүүлэлтийн гэхгүй байсан юм уу? 

6.Тогтоолын төслийн хавсралтын 4 дүгээр зорилтын 2 дахь заалтад “хөнгөн үйлдвэрийн технологийн парк байгуулах” гэж нэмэх. Аюулгүй байдал, гадаад бодлогын байнгын хорооны дэмжсэн санал байна. Санал хураалт.

51 гишүүн оролцож, 92.2 хувийн саналаар санал дэмжигдлээ.

7.Тогтоолын төслийн хавсралтын 9 дүгээр зорилтод “Хот, суурин газрын агаар, ус, хөрсний бохирдлыг бууруулах арга хэмжээг эрчимжүүлж, хог хаягдлын зохистой менежментийг хэрэгжүүлэх эрх зүйн орчныг боловсронгуй болгох” гэж нэмэх. Байгаль орчин, хүнс, хөдөө аж ахуйн байнгын хорооны дэмжсэн санал. Санал хураалтыг түдгэлзүүлье. Батнасан гишүүнд микрофон өгье. Саранчимэг гишүүн үү? Саранчимэг гишүүн.

Б.Саранчимэг: -Баярлалаа. Тэгэхээр гишүүнийхээ хувьд энэ саналыг оруулж ирээд Байнгын хороод дэмжиж байгаад талархалтай хандаж байна. Тэгэхээр энэ зорилтын 9 дүгээр зорилт дээр байгаль орчин, аялал жуулчлалын салбар гээд үүн дээр 7 арга хэмжээ тавигдсан байгаа. 7 арга хэмжээ дотор хот, суурин газрын хамгийн чухал асуудал болох ус, агаар, хөрсний бохирдлыг бууруулах гэдэг энэ чухал зүйлийг оруулах нь зүйтэй гэж үзэж оруулсан юм. Үүн дээр хамгийн гол нь бид нар өнөөдөр хөрс, агаарын бохирдлыг Засгийн газрын мөрийн хөтөлбөрт оруулсан. Гэхдээ бид нар үндсэн чиглэлдээ оруулж өгөх нь зүйтэй гэж үзэж байгаа юм. Дээр нь хог хаягдлын тал дээр бид нэмж оруулах хэрэгтэй байгаа юм. Байнгын хорооны хурал дээр Хог хаягдлын тухай хуулийг буцаасан байгаа. Тэгэхээр Засгийн газарт буцаагаад яаралтай шинэчилсэн төсөл боловсруулж Улсын Их Хуралд өргөн  мэдүүлэх шаардлагатай байгаа юм. Өнөөдөр бид нар хог хаягдлын талаар олон жил ярьж байгаа боловч зохистой менежментээр зохицуулахгүй бол энэ олон жил ярьсан ажил маань бодитой дэвшил гарахгүй байгаа учраас үүн дээр анхаарч үзээсэй гэж хэлэхийг хүссэн юм. Баярлалаа. 

М.Энхболд: -7 дугаар саналаар санал хураалт. 

50 гишүүн оролцож, 94.0 хувийн саналаар  дэмжигдлээ.

8.Тогтоолын төслийн хавсралтын 9 дүгээр зорилтод “Байгаль хамгаалах, байгалийн нөөц баялгийг арвижуулах, нөхөн сэргээх ажилд иргэд, олон нийтийн оролцоо, үйл ажиллагааг дэмжиж ажиллах” гэж нэмэх. Байгаль орчин, хүнс, хөдөө аж ахуйн байнгын хорооны дэмжсэн санал байна. Санал хураалт.

50 гишүүн оролцож, 92.0 хувийн саналаар санал дэмжигдлээ.

9.Тогтоолын төслийн хавсралтын 11 дүгээр зорилтын 11.7 дахь заалтын “БСШУСЯ” гэсний дараа “, ХНХЯ” гэж нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 92.0 хувийн саналаар  дэмжигдлээ.

10.Тогтоолын төслийн хавсралтын 12 дугаар зорилтын 12.1 дэх заалтын “төрөөс дэмжлэг үзүүлэх” гэсний дараа “, нэгж судлаач, эрдэмтэнд ногдох хувьсах зардлыг бууруулахгүй байх” гэж нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 86.0 хувийн саналаар  дэмжигдлээ.

11.Тогтоолын төслийн хавсралтын 12 дугаар зорилтод “Гарааны компанийг байгуулах эрх зүйн орчныг боловсронгуй болгох, төрөөс дэмжлэг үзүүлэх” гэж нэмэх.  Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 86.0 хувийн саналаар  дэмжигдлээ.

12.Тогтоолын төслийн хавсралтын 12 дугаар зорилтын 4 дэх хэсэгт “гадаад зах зээлд экспортлох боломжтой программ хангамж, техник хангамжийн үйлдвэрлэлийг хөгжүүлэх”  гэж нэмэх. Аюулгүй байдал, гадаад бодлогын байнгын хорооны дэмжсэн санал байна. Санал хураалт.

50 гишүүн оролцож, 84.0 хувийн саналаар  дэмжигдлээ.

13.Тогтоолын төслийн хавсралтын 12 дугаар зорилтод “Шинжлэх ухааны хүрээлэнгүүдийн бүтэц, шинжилгээ, судалгаа, үйл ажиллагааны чиглэл, орон тоог оновчтой болгож, менежментийг сайжруулах” гэж нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 86.0 хувийн саналаар  дэмжигдлээ.

14.Тогтоолын төслийн хавсралтын 13 дугаар зорилтод “Өндөр өртөгтэй оношилгоо, шинжилгээ, мэс заслын зардлыг бууруулах бодлого хэрэгжүүлэх, Хариуцах байгууллага: ЭМЯ, ХНХЯ” гэж нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 90.0 хувийн саналаар санал дэмжигдлээ.

15.Тогтоолын төслийн хавсралтын 13 дугаар зорилтод “Багийн эмч болон хотын алслагдсан өрхийн эмнэлгийг унаагаар хангах хөтөлбөрийг хэрэгжүүлэх” гэж нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн. Энэ саналыг Улсын Их Хурлын гишүүн Ундармаа гаргасан. Ундармаа гишүүнд микрофон өгье.

Б.Ундармаа: -Багийн эмч болон хотын алслагдсан хорооны гэдэг үгийг нэмье. Хорооны өрхийн эмнэлгийг унаагаар хангах хөтөлбөр хэрэгжүүлэх. 

М.Энхболд: -Одоо шууд энд нэмж болох юм уу? Наадах чинь хороо гэхээр 152 хороо гээд найруулгын юм биш болно. Эцсийн хэлэлцүүлэг дээрээ Байнгын хороо дээрээ ярих юм уу? Тэр нь зөв байх. Эцсийн хэлэлцүүлэг дээрээ саяын Ундармаа гишүүний гаргасан саналыг Байнгын хороон дээр анхаарч үзнэ биз Тэрбишдагва даргын Байнгын хороо тийм ээ? Тэрбишдагва дарга анхааръя. Шууд энд үгийг нь өөрчилж болохгүй байх. Аюурсайхан гишүүн.

Т.Аюурсайхан: -Эцсийн хэлэлцүүлэг дээр найруулга дээр маш сайн анхаармаар байна. Уг нь ажлын хэсэг дээр зөндөө хэлээд явсан. Сая өрхийн эмнэлэг гэж байхгүй албан ёсны хэллэг нь өрхийн эрүүл мэндийн төв гэж байгаа гэх мэтчилэн сая гарааны компани гээд тийм сонин нэр томьёолол албан ёсны хаана ч байхгүй шүү дээ. Аж ахуйн нэгжийг үүсгэн байгуулахад гэмээр байна. Энэ мэт юм яагаад дахин ороод байгааг ажлын хэсэг маш сайн анхаараарай. Бид нар Байнгын хороондоо ч хэлсэн, ажлын хэсэг дээр ч хэлсэн яг тэр чигээрээ ерөөсөө засагдаагүй орж ирээд байх юм. 

М.Энхболд: -Эцсийн хэлэлцүүлэг дээр анхааръя. 15 дугаар саналаар санал хураалт. 

50 гишүүн оролцож, 84.0 хувийн саналаар  дэмжигдлээ.

16.Тогтоолын төслийн хавсралтын 13 дугаар зорилтод “Хөдөөгийн хүн амд зориулсан явуулын үзлэг, оношилгоо, эмчилгээ хийх эмнэлгийн үйлчилгээг бий болгох” гэж нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 84.0 хувийн саналаар санал дэмжигдлээ.

17.Тогтоолын төслийн хавсралтын 13 дугаар зорилтын 13.4, 13.5 дахь хэсгийн шалгуур үзүүлэлтэд “барилгын ажлын явц, хувиар” гэсний дараа тодорхой шалгуур, үзүүлэлтийг тус тус нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 84.0 хувийн саналаар санал дэмжигдлээ.

18.Тогтоолын төслийн хавсралтын 14 дүгээр зорилтын гарчгийг “14.Гэр бүл, хүүхэд, залуучууд, хөгжлийн бэрхшээлтэй иргэдийг хөгжлийг дэмжих бодлого явуулж, эрх зүйн орчныг сайжруулна.” гэж өөрчлөн найруулах. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 86.0 хувийн саналаар санал дэмжигдлээ.

19.Тогтоолын төслийн хавсралтын 14 дүгээр зорилтын 14.1-ийн “Хүүхэд” гэсний өмнө “Гэр бүл,” гэж, “эрх зүйн орчныг сайжруулах” гэсний өмнө “бодлого хэрэгжүүлж, ” гэж тус тус нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 88.0 хувийн саналаар санал дэмжигдлээ.

20.Тогтоолын төслийн хавсралтын 14 дүгээр зорилтод “Итгэлийн зээл” олгох хөтөлбөр хэрэгжүүлэх” гэж нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 86.0 хувийн саналаар санал дэмжигдлээ.

21.Тогтоолын төслийн хавсралтын 14 дүгээр зорилтод “Насны хишиг”-ийг “Ахмад настны нийгмийн хамгааллын тухай хуульд нэмэлт оруулах тухай хуулийн дагуу олгох” гэж нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 86.0 хувийн саналаар санал дэмжигдлээ.

22.Тогтоолын төслийн хавсралтын 14 дүгээр зорилтод “Хүүхэд харах үйлчилгээний тухай хуулийн дагуу хүүхэд харах үйлчилгээг үргэлжлүүлэх” гэж нэмэх. Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Санал хураалт.

50 гишүүн оролцож, 90.0 хувийн саналаар санал дэмжигдлээ.

23.Тогтоолын төслийн хавсралтын 15 дугаар зорилтод “Монгол Улсын тогтвортой хөгжлийн үзэл баримтлал-2030, Хөгжлийн бодлого төлөвлөлтийн тухай хуулийг хэрэгжүүлэх механизмыг боловсронгуй болгох чиглэлээр холбогдох судалгааг хийж, шаардлагатай бол төрийн байгууллагын бүтэц, ажил үүргийн хуваарьт нэмэлт, өөрчлөлт оруулах” гэж нэмэх. Төрийн байгуулалтын байнгын хорооны дэмжсэн санал байна. Санал хураалт.

50 гишүүн оролцож, 88.0 хувийн саналаар санал дэмжигдлээ.

24.Тогтоолын төслийн хавсралтын 14 дүгээр зорилтод “Төрийн эрх мэдлийн хуваарилалтыг төгөлдөржүүлэх чиглэлээр Монгол Улсын Үндсэн хуульд өөрчлөлт оруулах асуудлыг судалж, төрийн байгууллагатай холбоотой хууль тогтоомжуудыг боловсронгуй болгох асуудлаар судалгаа, шинжилгээ хийх, шаардлагатай бол холбогдох арга хэмжээг авах бэлтгэл ажлыг хангах” гэж нэмэх. Төрийн байгуулалтын байнгын хорооны дэмжсэн санал байна. Санал хураалт.

48 гишүүн оролцож, 89.6 хувийн саналаар санал дэмжигдлээ.

25.Тогтоолын төслийн хавсралтын 16 дугаар зорилтын 3 дахь хэсэгт “гадаад худалдааг хөгжүүлэх зорилгоор чөлөөт бүс байгуулах ажлыг эрчимжүүлэх” гэж нэмэх. Аюулгүй байдал, гадаад бодлогын байнгын хорооны дэмжсэн санал байна. Санал хураалт.

48 гишүүн оролцож, 83.3 хувийн саналаар санал дэмжигдлээ.

26.Тогтоолын төслийн хавсралтын 17 дугаар зорилтын 3 дахь хэсэгт “кибер аюулгүй байдлыг хангах тогтолцоог сайжруулах, чадавхыг нэмэгдүүлэх” гэж нэмэх. Аюулгүй байдал, гадаад бодлогын байнгын хороо дэмжсэн санал байна. Санал хураалт.

50 гишүүн оролцож, 86.0 хувийн саналаар санал дэмжигдлээ.
           

27.Тогтоолын төслийн хавсралтын 3 дугаар зорилтын 1 дэх хэсгийн шалгуур үзүүлэлтийг “Импортоор авах болон дотоодод үйлдвэрлэх үхрийн гүн хөлдөөсөн үр, мянган тун, 2017 онд хүрэх түвшин, үр дүнг “20” гэснийг “100” гэж тус тус өөрчлөх. Аюулгүй байдал, гадаад бодлогын байнгын хороо дэмжээгүй санал. Дэмжээгүй нь яагаад энэ дотор орчихсон яваа юм бэ? Аюулгүй байдал дэмжээгүй, Эдийн засаг дэмжсэн юм уу? Эдийн засгийн байнгын хороо дэмжсэн юм байна. Дэмжсэнийг дэмжье гэж санал хураая.

50 гишүүн оролцож, 82.0 хувийн саналаар санал дэмжигдлээ.
           

Одоо Эдийн засгийн байнгын хороо дэмжээгүй саналыг дэмжээгүйг дэмжье гэж санал хураана шүү дээ. 3 санал байгаа. 

1.Тогтоолын төслийн хавсралтын 16 дугаар зорилтын 2 дахь хэсэгт “гуравдагч хөршийн бодлогыг идэвхжүүлэх” гэж нэмэх. Аюулгүй байдал, гадаад бодлогын байнгын хороо дэмжээгүй, Эдийн засгийн байнгын хороо дэмжээгүй санал байна. Санал хураалт.

50 гишүүн оролцож, 84.0 хувийн саналаар санал дэмжигдлээ. 

2.Хүний эрхийг хамгаалах чиглэлээр эрх зүйн шинэчлэлийг эрчимжүүлэх. Хууль зүйн байнгын хороо дэмжээгүй, Эдийн засгийн байнгын хороо дэмжээгүй санал хураалт.

50 гишүүн оролцож, 80.0 хувийн саналаар санал дэмжигдлээ. 

3.Хэвлэлийн эрх чөлөөг баталгаажуулах, цахим эрх чөлөөг хамгаалах хууль эрх зүйн орчинг боловсронгуй болгох. Хууль зүйн байнгын хороо дэмжээгүй, Эдийн засгийн байнгын хороо дэмжээгүй санал байна. Дэмжээгүйг дэмжье гэж санал хураая. Санал хураалт. 

50 гишүүн оролцож, 80.0 хувийн саналаар санал дэмжигдлээ. 

Байнгын хорооноос гаргасан зарчмын зөрүүтэй саналын томьёоллоор санал хурааж дууслаа. 

“Монгол Улсын эдийн засаг, нийгмийн 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлж байна. Энд чиглэл өгөх асуудал байгаа юм байна. Үүнийг гишүүд анхаарна биз.

Тогтоолын төслийн хавсралтад тусгахаар чуулганы нэгдсэн хуралдаанаар дэмжигдсэн саналуудтай холбогдуулан зорилт, арга хэмжээ бүрийн шалгуур үзүүлэлт, хүрэх түвшин, үр дүн, шаардлагатай хөрөнгийн хэмжээ, хариуцах байгууллагын эцсийн хэлэлцүүлэгт бэлтгэхдээ төсөлд тусган танилцуулах гэсэн зүйл байгаа юм байна. Үүнийг Байнгын хорооны дарга анхаарна биз. Ингээд дараагийн асуудалдаа оръё. 

Ес. “Хог хаягдлын тухай шинэчилсэн найруулга хууль болон холбогдох бусад хуульд нэмэлт, өөрчлөлт оруулах тухай хуулийг буцаах тухай” Улсын Их Хурлын тогтоолын төсөл

Тогтоолын төслийг хэлэлцэнэ. Тогтоолын төслийн талаархи Байгаль  орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Сүхбат танилцуулна. Сүхбат гишүүнийг индэрт урьж байна. 

А.Сүхбат: -Улсын Их Хурлын эрхэм гишүүд ээ, 

Байгаль орчин, хүнс, хөдөө аж ахуйн байнгын хороо 2016 оны 11 дүгээр сарын 15-ны өдрийн хуралдаанаараа 2012-2016 оны Улсын Их Хурлын бүрэн эрхийн хугацаанд батлагдсан боловч Монгол Улсын Их Хурлын чуулганы хуралдааны дэгийн тухай хуулийн 53 дугаар зүйлд заасан журмын дагуу Улсын Их Хуралд эцсийн найруулгыг танилцуулах, ёсчлох, “Төрийн мэдээлэл” эмхэтгэлд хэвлэн нийтлэх ажиллагаа хийгдээгүй Хог хаягдлын тухай хууль болон бусад холбогдох бусад хуульд нэмэлт, өөрчлөлт оруулах тухай хуулиудыг цаашид хэрхэн шийдвэрлэх асуудлыг хэлэлцлээ.

2012-2016 онд байгуулагдсан Улсын Их Хурал 2016 оны хаврын ээлжит чуулганы хугацаанд Хог хаягдлын тухай хууль болон холбогдох бусад хуульд нэмэлт, өөрчлөлт оруулах тухай хуулиудыг баталсан боловч Монгол Улсын Их Хурал тухайн хуулиудын эцсийн найруулгатай танилцах, ёсчлох, Ерөнхийлөгчид илгээх, албан ёсоор нийтлэх зэрэг хуулиар заавал хийгдэх ёстой ажиллагааг хийж дуусалгүй бүрэн эрхийн хугацаа дууссан.

Монгол Улсын Их Хурлын тухай, Монгол Улсын Их Хурлын чуулганы хуралдааны дэгийн тухай хуулиудад дээрх асуудлыг хэрхэн шийдвэрлэх талаар зохицуулаагүй болно. 

Хууль бол дээд хүчин чадал бүхий эрх зүйн акт юм. Хууль нь эрх зүйн акт болохын хувьд эрх зүйн актыг батлах эрх бүхий субъект баталж, ёсчилж, хүчин төгөлдөр болсноор хэм хэмжээ болж хэрэгжих ёстой. Энэ утгаараа дээрх хуулиудыг хүчинтэй хууль гэж үзэх хууль зүйн үндэслэл байхгүй байна. 

Байнгын хорооны хуралдаанд оролцсон гишүүдийн олонхи “Хог хаягдлын тухай хууль болон холбогдох бусад хуульд нэмэлт, өөрчлөлт оруулах тухай хуулиудыг буцаах” Улсын Их Хурлын тогтоолын төслийг чуулганы нэгдсэн хуралдаанд танилцуулж, батлуулах нь зүйтэй гэж үзлээ.

Улсын Их Хурлын эрхэм гишүүд ээ, 

Хог хаягдлын тухай /шинэчилсэн найруулга/ хууль болон түүнийг дагалдан өргөн мэдүүлсэн Хог хаягдлын тухай хууль хүчингүй болсонд тооцох тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Зар сурталчилгааны тухай хуульд өөрчлөлт оруулах тухай, Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулиудыг буцаах тухай Улсын Их Хурлын тогтоолын төслийн талаархи Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж, тогтоолын төслийг баталж өгөхийг Та бүхнээс хүсье.

Анхаарал тавьсанд баярлалаа.

М.Энхболд: -Сүхбат гишүүнд баярлалаа. Байнгын хорооны санал, дүгнэлттэй холбогдуулж асуулт асууж үг хэлэх гишүүд байна уу? Сарангэрэл гишүүнээр тасаллаа. Сарангэрэл гишүүний микрофоныг өгье. 

Д.Сарангэрэл: -Хог хаягдлын тухай хуулийг буцааж байгаа юм байна. Буцааж байгаа үндэслэл нь энэ хуулийг ёсчлоогүй, Төрийн мэдээлэл сэтгүүлд  нийтлэгдээгүй гэдэг  үндэслэлийг хэлж байх шиг байна. Хог хаягдлын тухай хуулийг өнгөрсөн парламентад Оюун, Оюунгэрэл нарын гишүүн нэлээн хөдөлмөр гаргаж гадаад дотоодод судалгаа хийж, туршлага судалж үүнийг батлуулсан юм. Хог хаягдлын тухай хууль шаардлагатай юу гэвэл маш их байгаа гэдгийг та бүгд мэдэж байгаа. Энэ хуульд хог боловсруулах үйлдвэр байгуулах, ард иргэдээ хогийг ангилж хаядаг дадал хэвшилд сургах гээд чухал заалт суусан байсан.

Хамгийн гол заалт нь гэвэл аюултай хог хаягдлын тухай зохицуулалтыг хийж өгсөн байсан юм. Хамгийн наад захын жишээ гэвэл өнөөдөр Багахангай дүүрэг 120 тонн аюултай хог хаягдал байж байгаа. Зориулалтаар нь хаяагүй зүгээр хайрцагт хийгээд гялгар уутаар бүтээгээд хуучин цэргийн ангийн амбаарт байж байгаа юм. Бараг хүмүүсийн амьдардаг ойр орчимд нь аюултай хог хаягдал байгаа учраас мал орчих вий, хүүхдүүд тийшээ очоод тоглочих вий гээд ард иргэд нь айдастай түгшүүртэй амьдардаг. Үүнийг зохицуулах шаардлага байгаа юм. Түүнээс гадна энэ хуулиар ил задгай хог хаяхгүй байх хэрвээ хаялаа гэхэд заавал хашаалж хайсалж байх ийм заалтыг тусгасан байна. Энэ бол одоогийн нийгэмд тэр дундаа нийслэл хотод тулгамдсан асуудал мөнөөс мөн. Тийм учраас Хог хаягдлын тухай хуулийг би буцааж байгаа Байгаль орчны байнгын хороо маш хурдан ажиллаж чухал заалтуудыг нь эвдэлгүйгээр суулгаж оруулж ирэх шаардлагатай гэдэг ийм саналыг хэлэх гэсэн юм. Баярлалаа. 

М.Энхболд: -Сарангэрэл гишүүн үг хэллээ гэж ойлгоё. Байнгын хорооноос тодруулах шаардлагагүй биз дээ. Ер нь буцаагаад зохицуулалтаа хийгээд түргэн оруул гэсэн. Улсын Их Хурлын гишүүд асуулт асууж үг хэлж дууслаа. Байнгын хорооны саналаар “Хог хаягдлын тухай шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулиудыг буцаах тухай” Улсын Их Хурлын тогтоолын төслийг дэмжье гэсэн саналын томьёоллоор санал хураалт явуулъя. 

46 гишүүн оролцож, 69.6 хувийн саналаар санал дэмжигдлээ. Тогтоолын төслийг олонхи дэмжсэн тул “Хог хаягдлын тухай шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулиудыг буцаах тухай” Улсын Их Хурлын тогтоол батлагдсанд тооцлоо. 

Би эцсийн найруулгыг та бүхэнд уншиж танилцуулъя. “Хог хаягдлын тухай хууль болон холбогдох бусад хуульд нэмэлт, өөрчлөлт оруулах тухай хуулиудыг буцаах тухай” Улсын Их Хурлын тухай хуулийн 43 дугаар зүйлийн 43.1 дэх хэсгийг үндэслэн Монгол Улсын Их Хурлаас тогтоох нь:

Монгол Улсын Их Хурлын чуулганы хуралдааны дэгийн тухай хуулийн 53 дугаар зүйлд заасан журмын дагуу Улсын Их Хурал эцсийн найруулгатай танилцах, ёсчлох, Монгол Улсын Ерөнхийлөгчид илгээх, Төрийн мэдээлэл эмхэтгэлд хэвлэн нийтлэх ажиллагаанууд хийгдээгүй тул Монгол Улсын Их Хурлаас 2016 оны 05 дугаар сарын 19-ний өдөр баталсан Хог хаягдлын тухай шинэчилсэн найруулга хууль болон түүнийг дагалдан өргөн мэдүүлсэн Хог хаягдлын тухай хууль хүчингүй болсонд тооцох тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдаж авах тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Үйлдвэрлэл, технологийн паркийн эрх зүйн байдлын тухай хуульд нэмэлт, өөрчлөлт оруулах тухай хуулиудыг хууль санаачлагчид нь буцаасугай. Энэ тогтоолыг баталсан өдрөөс эхэлж дагаж мөрдөнө. Эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо. Дараагийн асуудалдаа оръё. 

Арав. Монгол Улс байнга төвийг сахих тухай хуулийн төсөл болон төсөлтэй холбогдуулан Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, Хууль баталсантай холбогдуулан авах арга хэмжээний тухай, Монгол Улсын үндэсний аюулгүй байдлын үзэл баримтлал батлах тухай тогтоолын  хавсралтад өөрчлөлт оруулах тухай Улсын Их Хурлын тогтоолын төслүүд /Монгол Улсын Ерөнхийлөгч 2015.10.19-ний өдөр өргөн мэдүүлсэн, хэлэлцэх эсэх/

Монгол Улс байнгын төвийг сахих тухай хуулийн төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг ярья. Энэ хуультай холбогдуулаад хууль санаачлагчийн илтгэл танилцуулна. Монгол Улсын Ерөнхийлөгчийн Хүний эрх, хуулийн бодлогын зөвлөх Өнөрбаяр танилцуулна. Өнөрбаяр зөвлөхийг индэрт урьж байна.

Ч.Өнөрбаяр: -Монгол Улсын Их Хурлын дарга, эрхэм гишүүд ээ,

Монгол Улс сүүлийн 25 жилийн хугацаанд хэрэгжүүлж ирсэн төвийг сахих зарчмуудыг байнга төвийг сахих бодлого болгон хэлбэржүүлж хуульчлах нь зүйтэй гэж үзэн Үндэсний аюулгүй байдлын зөвлөлийн зөвлөмж, Засгийн газрын тогтоол гарсан билээ. 
Монгол Улсын Үндсэн хууль, Гадаадын цэргийн хүчнийг байрлуулах, дамжин өнгөрүүлэх тухай хууль, Цөмийн зэвсгээс ангид байх тухай хууль, Үндэсний аюулгүй байдлын үзэл баримтлал, Гадаад бодлогын үзэл баримтлал, Батлах хамгаалах бодлогын үндэс зэрэг уг хуулийн төслийг боловсруулах эрх зүйн үндэслэл болсон болно. 
Энэхүү хуулийн төсөл нийт 3 бүлэг, 11 зүйлтэй бөгөөд уг хуулийн төсөл батлагдсанаар үндэсний аюулгүй байдлыг хангах, батлан хамгаалах болон гадаад бодлогын эрх зүйн үндэс сайжирна. Төвийг сахиснаар одоо явуулж буй гадаад бодлогод ямар нэгэн өөрчлөлт орохгүй, харин ч бусад улстай тэнцвэртэй харилцахад чиглэсэн гадаад бодлогын үндэслэл болно.
Хуулийн төсөлтэй холбогдуулан Үндэсний аюулгүй байдлын үзэл баримтлал, Гадаад бодлогын үзэл баримтлалд өөрчлөлт оруулах шаардлагатай тул холбогдох Улсын Их Хурлын тогтоолын төслийг боловсруулав.


Мөн түүнчлэн Хуурай замын дайны үед төвийг сахисан улс, этгээдийн эрх, үүргийн тухай 1907 оны Гаагын конвенц, Тэнгисийн дайны үед төвийг сахисан улсын эрх, үүргийн тухай 1907 оны Гаагын XIII конвенцид нэгдэн орох шаардлагатай байгаа тул холбогдох асуудлыг Гадаад харилцааны асуудал эрхэлсэн төрийн захиргааны төв байгууллагаар дамжуулан Улсын Их Хуралд оруулан шийдвэрлүүлэх нь зүйтэй болно. Анхаарал тавьсан явдалд баярлалаа. Уг хуулийн төслийг зохих журмын дагуу хэлэлцэн шийдвэрлэж өгөхийг та бүхнээс хүсье. 

М.Энхболд: -Өнөрбаяр зөвлөхөд баярлалаа. Хуулийн төслийн талаар Аюулгүй байдал, гадаад бодлогын байнгын хорооны санал, дүгнэлт гарсан байна. Санал, дүгнэлтийг Улсын Их Хурлын гишүүн Цогтбаатар танилцуулна. Цогтбаатар гишүүнийг индэрт урьж байна.

Д.Цогтбаатар: -Улсын Их Хурлын дарга, эрхэм гишүүд ээ,

Монгол Улсын Ерөнхийлөгчөөс 2015 оны 10 дугаар сарын 19-ний өдөр өргөн мэдүүлсэн Монгол Улс байнга төвийг сахих тухай хуулийн төсөл болон түүнтэй хамт өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, “Монгол Улсын үндэсний аюулгүй байдлын үзэл баримтлал батлах тухай” тогтоолын хавсралтад өөрчлөлт оруулах тухай, “Монгол Улсын гадаад бодлогын үзэл баримтлал батлах тухай” тогтоолын хавсралтад өөрчлөлт оруулах тухай, “Хууль баталсантай холбогдуулан авах зарим арга хэмжээний тухай” Монгол Улсын Их Хурлын тогтоолын төслүүдийн хэлэлцэх эсэх асуудлыг Аюулгүй байдал, гадаад бодлогын байнгын хороо 2015 оны 10 дугаар сарын 27, 11 дүгээр сарын 04, 2016 оны 11 дүгээр сарын 01-ний өдрийн хуралдаанаараа тус тус хэлэлцлээ.

Хуулийн төслийг хэлэлцэх үед Улсын Их Хурлын гишүүн Цогтбаатар, Занданшатар нар сүүлийн үед дэлхий дахины аюулгүй байдлын орчин, Монгол Улсын гадаад бодлогын орчинд шинэ нөхцөл байдал, өөрчлөлтүүд гарч байгаатай холбогдуулан энэ асуудлыг нарийвчлан судлах, шинээр байгуулагдсан Засгийн газрын саналыг тусган дахин боловсруулах шаардлагатай байгаа учир төслийг хууль санаачлагчид нь буцаах нь зүйтэй гэсэн санал тус тус гаргасныг Байнгын хорооны хуралдаанд оролцсон гишүүдийн олонхи дэмжсэн болно. Улмаар уг хууль, Улсын Их Хурлын тогтоолын төслүүдийг хууль санаачлагчид нь буцаах нь зүйтэй гэж үзлээ.

Улсын Их Хурлын эрхэм гишүүд ээ,


Монгол Улс байнга төвийг сахих тухай хуулийн төсөл болон түүнтэй хамт өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, “Монгол Улсын үндэсний аюулгүй байдлын үзэл баримтлал батлах тухай” тогтоолын хавсралтад өөрчлөлт оруулах тухай, “Монгол Улсын гадаад бодлогын үзэл баримтлал батлах тухай” тогтоолын хавсралтад өөрчлөлт оруулах тухай, “Хууль баталсантай холбогдуулан авах зарим арга хэмжээний тухай” Монгол Улсын Их Хурлын тогтоолын төслүүдийн талаар Аюулгүй байдал, гадаад бодлогын байнгын хорооноос гарсан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

М.Энхболд: -Цогтбаатар гишүүнд баярлалаа. Хууль санаачлагчийн илтгэл болон Байнгын хорооны дүгнэлттэй холбогдуулж асуулттай гишүүд байна уу? Байхгүй байна. Гишүүд асуулт асууж дууслаа. Үг хэлэх гишүүд байна уу? Оюундарь гишүүнээр тасаллаа. Оюундарь гишүүн үгээ хэлье.

Н.Оюундарь: -Төвийг сахих тухай санаачилга Монгол Улсын гадаад бодлогыг ил тод бус, тогтворгүй мэтээр бусад улсад харуулах тийм эрсдэл агуулж магадгүй гэж би өөрөө дотроо үзэж байна. Манай улс идэвхтэй гадаад бодлого баримталсаар үндсэндээ 25 жилийг авч байна. Дэлхий дээр байгаа 195 улстай дипломат харилцаа тогтооно гэдэг зорилго зорилтыг тавиад явж байгаа. Түүнээс гадна даяаршлын энэ цаг үед бид нар дэлхий бөөрөнхий биш хавтгай мэтээр ажиллаж амьдарч байгаа ийм нөхцөл байдалд энэ асуудлыг хамтын шийдвэр гаргаж байгаа үед манай улс байнгын төвийг сахих бодлогыг зарлаж бусад улс оронтой зайгаа барих хандлага руу орж болзошгүй. Тийм болохоор хуулийг санаачилсан субъектэд хуулийг буцаах нь зүйтэй гэж бодож байна. Төвийг сахих бодлогын цаана маш том ашиг сонирхол эсвэл ямар нэгэн их гүрний зүгээс үзүүлж байгаа дарамт шахалт байж болзошгүй түүнийг Швейцар гэдэг юм уу Австри, Мальти, Лаос, Камбож мэтийн улсуудын жишээнээс харж болно. 

Аливаа улс орон олон улсын эрх зүйн дагуу дотоодын хууль тогтоомждоо өөрчлөлт хийх буюу олон улсын гэрээгээр төвийг сахих бодлогоо зарлах боломжтой байдаг. Гагцхүү дотоодын хууль тогтоомжид өөрчлөлт оруулбал бид нар өөрөөр хэлбэл, Үндсэн хуульдаа бас өөрчлөлт оруулснаар төвийг сахих бодлогоо зарлах тохиолдолд бусад улсаар тэрхүү шийдвэрийг хүлээн зөвшөөрдөг. Гэтэл манай улсын хувьд хоёр хөрштэйгөө харилцаатай хамгийн чухал түнш болон ОХУ, Хятад улс цаашлаад гуравдагч хөрштэйгөө энэ статусыг хүлээн зөвшөөрөх нөхцөл бүрдсэн үү гэдгийг маш сайн судлах хэрэгтэй. Тэр дотроо бид нар дотооддоо учраа олоогүй, дотоодын судлаачдынхаа санал бодлыг аваагүй ийм нөхцөл байдалд бид энэ хуулийг санаачлагчид нь буцааж байгаа явдал бол зүйтэй гэж үзэж байна. Монголчууд эрт дээр үеэс өвөг дээдсээсээ айл хүний амь нэг, саахалт хүний санаа нэг гэж үг байдаг. Энэ маань хоёр хөрштэйгөө бодлогоо заавал ярилцах тал дээр анхаарах нь зүйтэй. Энэ шийдвэр цагаа олсон шийдвэр болж чадахгүй гэж би хувьдаа бодож байгаа. Эхний ээлжид бид нар энэ төслийг татаж авч байгаа нь зөв зүйтэй гэж үзэж байна. 

М.Энхболд: -Гишүүд үг хэлж дууслаа. Байнгын хорооны саналаар Монгол Улс байнга төвийг сахих  тухай хуулийн төсөл болон хамт өргөн мэдүүлсэн бусад хуульд  нэмэлт, өөрчлөлт оруулах тухай хууль, тогтоолын төслийг хэлэлцэх шаардлагагүй гэж үзсэн тул хуулийн төслийг буцаах нь зүйтэй гэсэн саналын томьёоллоор санал хураая. 

45 гишүүн оролцож, 80.0 хувийн саналаар санал дэмжигдлээ.

Хуулиудын төслийг хэлэлцэх шаардлагагүй гэж гишүүдийн олонхи нь үзэж байгаа тул хуулийн төсөл буцаах тухай Улсын Их Хурлын тогтоол батлагдсанд тооцогдож байна. Эцсийн найруулгыг би та бүхэнд танилцуулъя. Хууль, тогтоолын төслүүдийг буцаах тухай:

Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.8 дахь хэсэг, 19 дүгээр зүйлийн 19.3.7 дахь заалтыг тус тус үндэслэн Монгол Улсын Их Хурлаас тогтоох нь:

1.Монгол Улсын Ерөнхийлөгчөөс 2015 оны 10 дугаар сарын 19-ний өдөр Улсын Их Хуралд өргөн мэдүүлсэн Монгол Улс байнга төвийг сахих  тухай хуулийн төсөл болон түүнтэй хамт өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, “Монгол Улсын үндэсний аюулгүй байдлын үзэл баримтлал батлах тухай” Улсын Их Хурлын 2010 оны 48 дугаар тогтоолын хавсралтад өөрчлөлт оруулах тухай, “Монгол Улсын гадаад бодлогын үзэл баримтлал батлах тухай” Монгол Улсын 2011 оны 10 дугаар тогтоолын хавсралтад өөрчлөлт оруулах тухай, “Хууль баталсантай холбогдуулан авах зарим арга хэмжээний тухай” Монгол Улсын Их Хурлын тогтоолын төслүүдийг хэлэлцэх эсэхийг нэгдсэн хуралдаанд оролцсон гишүүдийн олонхи нь дэмжээгүй тул хууль санаачлагчид нь буцаасугай гэсэн ийм тогтоол байна. Эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Дараагийн асуудал 10 минутад хэлэлцэж амжих уу? Маргааш болох юм уу?  

Арван нэг. Монгол Улсын иргэний харьяаллын тухай хуулийн шинэчилсэн найруулгын төсөл /Монгол Улсын Ерөнхийлөгчөөс 2016.02.12-ны өдөр өргөн мэдүүлсэн, анхны хэлэлцүүлэг/

Монгол Улсын иргэний харьяатын тухай хуулийн шинэчилсэн  найруулгын төслийн анхны хэлэлцүүлгийг явуулъя. Төслийн талаархи Хууль зүйн байнгын хорооны санал, дүгнэлтийг Улсын Их Хурлын гишүүн Раднаасэд танилцуулна. Раднаасэд гишүүнийг индэрт урьж байна. 

Ш.Раднаасэд: -Улсын Их Хурлын дарга, эрхэм гишүүд ээ,

Монгол Улсын Ерөнхийлөгчөөс 2016 оны 02 дугаар сарын 08-ны өдөр Улсын Их Хуралд өргөн мэдүүлсэн Монгол Улсын иргэний харьяаллын тухай хуулийн шинэчилсэн найруулгын төсөл болон холбогдох бусад хуулийн төслийн хэлэлцэх эсэх асуудлыг Улсын Их Хурал 2016 оны 04 дүгээр сарын 29-ний өдрийн хуралдаанаараа хэлэлцэж анхны хэлэлцүүлэгт бэлтгүүлэхээр Хууль зүйн байнгын хороонд  шилжүүлсэн билээ.

Хууль зүйн байнгын хороо 2016 оны 11 дүгээр сарын 16-ны өдрийн хуралдаанаараа Монгол Улсын иргэний харьяаллын тухай хуулийн шинэчилсэн найруулгын төсөл болон холбогдох бусад хуулийн төслийн анхны хэлэлцүүлгийг хийлээ. Байнгын хорооны хуралдаанд оролцсон гишүүдийн олонхи нь дээрх хуулийн төслийг боловсруулалтын шаардлага хангаагүй, хэрэгжих боломжгүй, шинээр байгуулагдсан Засгийн газраас санал авах шаардлагатай гэж үзэж Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсэгт заасны дагуу хууль санаачлагчид нь буцаах нь зүйтэй гэсэн санал, дүгнэлт гаргаж байна. 

Улсын Их Хурлын эрхэм гишүүд ээ,

Монгол Улсын иргэний харьяаллын тухай хуулийн шинэчилсэн найруулгын төсөл, Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай, Гэр бүлийн тухай хуульд өөрчлөлт оруулах тухай, Гүйцэтгэх ажлын тухай хуульд  өөрчлөлт оруулах тухай, Биеийн тамир, спортын тухай хуульд өөрчлөлт оруулах тухай, Гамшгаас хамгаалах тухай хуульд өөрчлөлт оруулах тухай, Иргэний бүртгэлийн тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Улсын бүртгэлийн ерөнхий хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Хүн амын орон сууцны улсын тооллогын тухай хуульд өөрчлөлт оруулах тухай, Шинжлэх ухаан, технологийн тухай хуульд өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай хуулийн төслүүдийн анхны хэлэлцүүлгийг хийсэн талаар Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа. 

М.Энхболд: -Раднаасэд гишүүнд баярлалаа. Байнгын хорооны дүгнэлтээс асуух зүйл байна уу гишүүдэд? Байхгүй байна. Гишүүд асуулт асууж хариулт авч дууслаа. Байнгын хороо Монгол Улсын иргэний харьяатын тухай хуулийн шинэчилсэн найруулгын төслийг хэлэлцэх шаардлагагүй гэж үзсэн тул хуулийн төслийг буцаах нь зүйтэй гэсэн саналын томьёоллоор санал хураалт явуулъя. Санал хураалт гишүүдээ.

44 гишүүн оролцож, 70.5 хувийн саналаар дэмжигдлээ.

Гишүүдийн олонхи нь үзэж байгаа тул хуулийн төслийг хэлэлцэх шаардлагагүй гэж үзэх тухай хуулийн төсөл буцаах тухай Улсын Их Хурлын тогтоол батлагдсанд тооцож байна. Эцсийн найруулгыг би та бүхэнд танилцуулъя. Монгол улсын иргэний харьяатын тухай хууль шинэчилсэн найруулгын төсөл болон холбогдох бусад хуулийн төсөл буцаах тухай

Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас тогтоох нь:

Монгол Улсын Ерөнхийлөгчөөс 2016 оны 02 дугаар сарын 08-ны өдөр Монгол Улсын Их Хуралд өргөн мэдүүлсэн Монгол улсын иргэний харьяаллын тухай хууль шинэчилсэн найруулгын төсөл болон түүнийг дагалдан Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай, Гэр бүлийн тухай хуульд өөрчлөлт оруулах тухай, Гүйцэтгэх ажлын тухай хуульд өөрчлөлт оруулах тухай, Биеийн тамир, спортын тухай хуульд өөрчлөлт оруулах тухай, Гамшгаас хамгаалах тухай хуульд өөрчлөлт оруулах тухай, Иргэний бүртгэлийн тухай хуульд өөрчлөлт оруулах тухай, Иргэний хэрэг шүүхээр хянан шийдвэрлэх тухай хуульд өөрчлөлт оруулах тухай, Улсын бүртгэлийн ерөнхий хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Хүн амын орон сууцны улсын тооллогын тухай хуульд өөрчлөлт оруулах тухай, Шинжлэх ухаан, технологийн тухай хуульд өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Хилийн боомтын тухай хуульд өөрчлөлт оруулах тухай, Төрийн албаны тухай хуульд нэмэлт, өөрчлөлт оруулах тухай хуулийн төслүүдийг нэгдсэн хуралдаанд оролцсон гишүүдийн олонхи нь хэлэлцэх боломжгүй гэж үзсэн тул хууль санаачлагчид нь буцаасугай. Эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.

Ингээд өнөөдрийн нэгдсэн хуралдаанаар хэлэлцэх эсэх асуудлыг хэлэлцэж дууслаа. Чуулганы нэгдсэн хуралдаан үүгээр өндөрлөж байна. Өглөө Төрийн байгуулалтын байнгын хороо, Төсвийн байнгын хороо, Эдийн засгийн байнгын хороод хуралдах юм байна.  

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ

